
 

 

 

 

 

 

 

Appendix M-2 

Inuktitut Summaries of Monitoring Results 

  



AQUATIC ECOSYSTEM MONITORING PROGRAM/ᓇᐃᓈᖅᓯᒪᔪᖅ 

ᑎᑎᖅᑲᖅ ᓇᐃᓈᖅᑎᕆᔪᖅ ᖃᓄᐃᖓᓂᐅᔪᓂᒃ 2019 ᐃᒪᕐᒥᐅᑕᓂᒃ ᖃᓄᐃᖓᓕᖅᑎᑦᑎᓂᕐᒧᑦ ᖃᐅᔨᓴᐃᓂᕐᒧᑦ (AEMP) 

ᐊᒡᓃᑯᒃᑯᑦ ᑕᓯᕐᔪᐊᕐᒥᑦ ᒎᓗᒧᑦ ᐅᔭᕋᒃᑕᕆᐊᖓᓐᓂᑦ ᑭᕙᓪᓕᕐᒥᑦ ᓄᓇᕗᒻᒥᑦ. ᐃᒪᕐᒥᐅᑕᓂᒃ ᖃᓄᐃᖓᓕᖅᑎᑦᑎᓂᕐᒧᑦ 

ᖃᐅᔨᓴᐃᓂᖅ ᐱᓕᕆᐊᖑᓚᐅᖅᑐᖅ ᐅᖃᖃᑎᒋᔭᐅᑉᓗᑎᒃ ᓄᓇᓖᑦ, ᐱᖃᖃᑕᐅᔪᑦ, ᐊᒻᒪᓗ ᒪᓕᒐᓕᕆᖃᑦᑕᖅᑐᑦ 

ᐃᓚᓕᐅᑎᔪᓂᒃ ᑲᒪᖃᑦᑕᖅᑐᑦ ᖃᐅᔨᓴᐃᓂᕐᒧᑦ ᐃᒪᕐᒥᐅᑕᓂᒃ ᐊᕙᑎᒧᐊᖅᑐᓂᒃ ᐊᕙᓗᓯᒪᔪᑦ ᓇᓃᓐᓂᓗᒃᑖᖓᓂᑦ 

ᐅᔭᕋᒃᑕᕆᐊᖅ ᐱᕙᓪᓕᐊᑎᓪᓗᒍ. ᐃᒪᕐᒥᐅᑕᓂᒃ ᖃᓄᐃᖓᓕᖅᑎᑦᑎᓂᕐᒧᑦ ᖃᐅᔨᓴᐃᓂᖅ ᐋᖅᑭᒃᑕᐅᓯᒪᔪᖅ 

ᖃᐅᔨᓴᐃᓂᐊᕐᓗᑎᒃ ᐅᔭᕋᒃᑕᕆᐊᕐᒥᑦ ᐱᓕᕆᐊᖃᕐᓂᐅᔪᑦ ᐊᓯᐊᙳᖅᓯᓂᖃᕐᒪᖔᑕ ᐃᒪᕐᒧᑦ ᐊᒃᑐᖅᓯᓂᖃᕈᖕᓇᖅᖢᑎᒃ 

ᐊᑐᖃᑦᑕᖅᑐᓂᒃ ᐃᒪᕐᒥᐅᑕᓂᒃ ᐃᓄᖕᓂᓪᓘᓐᓃᑦ.  

ᓯᓚᒧᑦ ᐊᖏᑎᒋᓂᖓ ᖃᐅᔨᓴᖅᑕᐅᔪᕐᒥᑦ ᐃᓚᐅᔪᖅ ᑕᓯᕐᔪᐊᖅ ᐊᒻᒪᓗ ᐱᖓᓱᑦ ᑕᓰᑦ (A8, B7, ᐊᒻᒪᓗ D7) ᖃᓂᑕᖓᓂᑦ 

ᐅᔭᕋᒃᑕᕆᐊᑉ. ᐱᓕᕆᐊᖃᕐᓂᐅᔪᑦ ᐊᓯᐊᙳᖅᑎᑦᑎᓂᖃᕈᖕᓇᖅᖢᑎᒃ ᐃᒪᐅᑉ ᖃᓄᐃᓐᓂᖓᓄᑦ ᐃᓚᐅᔪᑦ ᑕᓯᕐᔪᐊᕐᒧᑦ 

ᑯᕕᑎᑕᐅᔪᑦ ᐱᓕᕆᐊᖑᓯᒪᔪᑦ ᐊᑐᖅᑕᐅᓚᐅᖅᑐᖅ ᐃᒪᖅ, ᐅᔭᕋᒃᑕᕆᐊᕐᒥᙶᖅᑐᖅ ᐊᓄᕆᒥᑦ ᐱᔪᑦ ᐳᔪᖃᑖᒃ, 

ᐊᓯᐊᙳᖅᑕᐅᓂᖏᑦ ᐃᒪᖃᖅᑐᑦ (ᓲᕐᓗ, ᑯᕕᓂᖏᑦ ᓴᖑᑎᑕᐅᔪᑦ ᐊᒻᒪᓗ ᐃᒪᐃᔭᖅᑕᐅᔪᑦ) ᐊᒻᒪᓗ ᐱᐅᖏᑦᑐᑦ 

ᓯᓚᒧᐊᖅᑐᑦ.  

ᐃᒪᕐᒥᐅᑕᓂᒃ ᖃᓄᐃᖓᓕᖅᑎᑦᑎᓂᕐᒧᑦ ᖃᐅᔨᓴᐃᓂᖅ ᑕᐅᑐᒐᖃᖅᑐᖅ ᐃᒪᐅᑉ ᖃᓄᐃᓐᓂᖓᓄᑦ ᖃᐅᔨᓴᐃᓂᕐᒥᑦ 

ᑕᓯᕐᔪᐊᕐᒥᑦ ᐊᒻᒪᓗ ᖃᓂᑎᖓᓃᑦᑐᓂᑦ ᑕᓯᕐᓂᑦ. ᐃᓚᒋᔭᐅᑉᓗᓂ ᐃᒪᐅᑉ ᑕᓯᕐᔪᐊᕐᒥᑦ ᖃᓄᐃᓐᓂᖓᓄᑦ ᖃᐅᔨᓴᐃᓂᕐᒧᑦ, 

ᑐᕌᒑᔪᑦ ᐆᒪᔪᕋᓛᓂᑦ ᖃᐅᔨᓴᐃᓂᖅ ᐱᐊᓂᒃᑕᐅᓚᐅᖅᑐᖅ ᐊᑯᓪᓕᕈᕐᕕᖕᒥᑦ ᑕᓯᕐᔪᐊᕐᒥᑦ ᖃᐅᔨᓴᐃᕝᕕᐅᔪᓂᑦ 

ᖃᐅᔨᔪᒪᑉᓗᒍ ᐅᔭᕋᒃᑕᕆᐊᕐᒥᑦ ᐱᔪᓂᒃ ᓂᕿᑦᑎᐊᕙᐅᓂᕐᒧᑦ ᐃᓚᒋᔭᐅᔪᓂᒃ ᐱᐅᓯᒋᐊᖅᓯᓂᕐᓂᒃ ᐱᓕᕆᕝᕕᐅᔪᑦ 

ᖃᓂᑕᖓᓂᑦ.  

ᑕᓯᕐᔪᐊᕐᒥᑦ ᑭᖑᕋᓗᖕᓂᑦ ᐊᒻᒪᓗ ᐃᖃᓗᖕᓂᒃ ᖃᐅᔨᓴᐃᓃᑦ ᐱᐊᓂᒃᑕᐅᔪᑦ ᐱᖓᓱᓄᑦ ᐅᑭᐅᓄᑦ ᖃᐅᔨᓴᐃᓂᐅᓚᐅᖅᑐᖅ 

ᐊᕙᑎᒥᒃ ᖃᓄᐃᖓᓕᖅᑎᑦᑎᓂᕐᒧᑦ ᖃᐅᔨᓴᐃᓂᕐᒧᑦ (EEM). ᖃᐅᔨᓴᐃᓂᖃᒃᑲᓐᓂᕈᒪᔪᑦ 2021-ᒥᑦ. ᐃᒪᕐᒥᒃ 

ᐆᒃᑐᕋᐃᓂᖃᓚᐅᖅᑐᑦ ᒪᓕᒃᖢᒍ ᐱᔭᕆᐊᖃᕐᓂᖅ ᐃᒪᕐᒧᑦ ᓚᐃᓴᓐᓯᒦᑦᑐᖅ (2AM-MEL1631) ᐊᒻᒪᓗ ᒪᓕᒃᖢᒋᑦ 

ᐊᑐᖅᑕᐅᖃᑦᑕᖅᑐᑦ ᐅᖃᐅᓯᐅᔪᑦ ᐃᒪᕐᒥᐅᑕᓂᒃ ᖃᓄᐃᖓᓕᖅᑎᑦᑎᓂᕐᒧᑦ ᖃᐅᔨᓴᐃᓂᕐᒧᑦ ᐋᖅᑭᐅᒪᔪᖅ ᑎᑎᖅᑲᖅ 

(ᒎᓪᑐ 2016). ᓇᐃᓈᖅᓯᒪᔪᖅ ᖃᐅᔨᔭᐅᔪᓂᑦ 2019-ᒥᑦ ᐅᖃᐅᓯᐅᔪᑦ ᐊᑖᓂᑦ. 

ᓇᐃᓈᖅᓯᒪᔪᖅ ᖃᓄᐃᓕᐅᕐᓂᐅᔪᓄᑦ ᐅᔭᕋᒃᑕᕆᐊᕐᒥᑦ 2019-ᒥᑦ 

ᑕᓯᕐᔪᐊᕐᒥ ᐅᔭᕋᒃᑕᕆᐊᖅ ᓂᐊᕕᐊᒃᓴᓂᒃ ᒎᓗᓄᑦ ᐱᕙᓪᓕᐊᓕᓚᐅᖅᑐᖅ ᓄᕐᕋᐃᑦ 2019-ᒥᑦ. ᐊᑐᖅᑕᐅᔪᖅ ᐃᒪᖅ (ᓲᕐᓗ, 

ᑯᕕᓂᐅᔪᑦ) ᐃᒪᖅ ᐅᔭᕋᒃᑕᕆᐊᕐᒥᑦ ᑲᑎᑕᐅᓚᐅᖅᑐᖅ ᑲᑎᑦᑎᕝᕕᒃ ᑕᓯᕋᔭᒃ 1-ᒥᑦ (CP1) ᐊᒻᒪᓗ ᐱᓕᕆᐊᖑᓯᒪᔪᖅ 

ᑯᕕᔪᒥᒃ ᐃᒪᓕᕆᕝᕕᖕᒥᑦ (EWTP) ᑯᕕᑎᑕᐅᓂᐊᓵᖅᖢᓂ ᑕᓯᕐᔪᐊᕐᒧᑦ ᐊᐅᔭᐅᑎᓪᓗᒍ (ᓴᒡᒐᕈᑦ-ᒥᑦ ᐅᑭᐅᓖᑦ 

ᐱᒋᐊᓵᖅᑎᓪᓗᒍᒧᑦ). 2019 ᑐᒡᓕᕆᓚᐅᖅᑕᖓ ᐅᑭᐅᖅ ᑯᕕᔪᒥᑦ ᐱᓕᕆᐊᕆᔭᐅᔪᒥᑦ ᑯᕕᑎᑦᑎᓂᖓᑦ ᑕᓯᕐᔪᐊᕐᒧᑦ.  



ᑯᕕᔪᖅ ᖃᓄᐃᓐᓂᖓ 

ᖃᓄᐃᓕᐅᖃᑎᒌᖕᓂᐅᔪᒧᑦ ᖃᓄᐃᖓᓂᐅᔪᑦ MEL-14-ᒥᑦ ᐊᑖᓃᓚᐅᖅᑐᑦ ᑭᒡᓕᐅᔪᓂᑦ ᐃᒪᕐᒧᑦ ᓚᐃᓴᓐᓯᒦᑦᑐᖅ ᐊᒻᒪᓗ 

ᓴᕕᖕᓂᑦ ᐊᒻᒪᓗ ᓯᑎᔪᓂᑦ ᐅᔭᕋᒃᑕᕆᐊᓕᕆᓂᕐᒧᑦ ᒪᓕᒐᕋᓛᓂᑦ (MDMER) 2019-ᒥᑦ ᐊᑐᙱᖦᖢᓂ ᐊᑕᐅᓯᖅ 

ᐆᒃᑐᕋᐅᑕᐅᔪᖅ ᑲᑎᑎᓯᒪᔪᑦ ᑲᑎᓗᒃᑖᖅᖢᒋᑦ ᓄᖑᑎᖅᓯᒪᔪᑦ ᓯᑐᔪᐃᑦ ᐅᖓᑕᐅᑦᑎᖕᒪᑕ ᐃᒪᕐᒧᑦ ᓚᐃᓴᓐᓯᒥᑦ ᑭᒡᓕᐅᔪᒥᑦ 

ᐅᖓᑖᓄᑦ ᑐᖔᓃᖦᖢᓂ 2%-ᒥᑦ. ᐃᒪᐅᑉ ᖃᓄᐃᓕᐅᕐᓂᖏᓐᓄᑦ ᖃᓄᐃᖓᓂᐅᔪᑦ MEL-13-ᒥᑦ ᐊᑖᓃᓚᐅᖅᑐᑦ 

ᐃᒪᐅᑉ ᖃᓄᐃᓐᓂᖓᓄᑦ ᒪᓕᒃᑕᐅᔪᒃᓴᓂᑦ ᒥᐊᓂᕆᓂᐊᕐᓗᒋᑦ ᐃᒪᑦᑎᐊᕙᖕᒥᑦ ᐃᒪᕐᒥᐅᑕᐃᑦ ᐊᒻᒪᓗ ᐃᓄᐃᑦ 

ᐋᓐᓂᐊᖃᖅᑕᐃᓕᒪᓂᖏᑦ, ᓇᓗᓇᐃᖅᓯᔪᖅ ᐅᓗᕆᐊᓇᕐᓂᐅᔪᑦ ᐊᖏᔪᒥᒃ ᖃᓄᐃᖓᓕᖅᑎᑦᑎᓂᐅᔪᖅ ᐃᒪᕐᒥᐅᑕᓄᑦ 

(ᑐᖑᔪᖅᑐᐃᑦ, ᑭᖑᕋᓗᐃᑦ, ᐊᒻᒪᓗ ᐃᖃᓗᐃᑦ) ᐊᒻᒪᓗ ᐊᒃᑐᖅᓯᓂᐅᔪᑦ ᐃᒥᖅᑕᐅᖃᑦᑕᖅᑐᖅ ᐃᒪᐅᑉ ᖃᓄᐃᖓᓂᒃ 

ᐱᑕᖃᔾᔮᙱᑦᑐᖅ. ᖃᓄᐃᓕᐅᕐᓂᐅᔪᑦ ᖃᓄᐃᖓᓂᐅᔪᑦ MEL-14-ᒥᑦ, ᑕᐅᑐᖔᖅᖢᒋᑦ ᐊᕙᑎᒥᑦ ᐆᒃᑐᕋᐅᑕᐅᔪᓄᑦ 

MEL-13-ᒥᑦ ᖁᓛᓃᑦᑐᖅ CP1 ᓴᖑᑎᑦᑎᔾᔪᑎᒥᑦ, ᑕᑯᒃᓴᐅᔪᑦ ᑯᕕᔪᑦ ᐱᐊᓚᔪᒃᑯᑦ ᐊᑯᑉᓕᖅᑐᖃᑦᑕᕐᒪᑦ ᖃᓂᑦᑐᒥᑦ 

ᓯᐊᒻᒪᒃᑎᑦᑎᔾᔪᑎᒥᑦ. 

ᐱᓕᕆᐊᖑᓯᒪᔪᖅ ᑯᕕᔪᖅ ᐃᒪᖅ ᐊᖏᔪᒥᒃ ᐱᐅᖏᓐᓂᖅᑕᖃᓚᐅᖏᑦᑐᖅ ᐆᒪᔪᕋᓛᒧᑦ ᐅᕝᕙᓘᓐᓃᑦ ᐃᖣᕋᕐᓄᑦ ᓯᑕᒪᓄᑦ 

ᑕᖅᑭᑕᒫᑦ ᐆᒃᑐᕋᐃᓂᕐᒧᑦ ᑲᑎᑕᐅᔪᓄᑦ 2019-ᒥᑦ. ᐆᒃᑐᕋᖅᑕᐅᔪᓄᑦ ᖃᓄᐃᖓᓂᐅᔪᑦ ᐊᔾᔨᒋᔭᖏᑦ 

ᐱᐅᖏᑦᑐᖅᑕᓕᖕᓄᑦ ᐆᒃᑐᕋᖅᑕᐅᔪᓂᑦ ᖃᐅᓂᖓᓂᐅᔪᓄᑦ 2018-ᒥᑦ. ᖃᓄᐃᖓᓕᖅᑎᑦᑎᓂᕐᓄᑦ ᐱᑕᖃᙱᑦᑐᖅ 

ᐱᕈᖅᓯᐊᑉ ᐃᓚᖓᓃᑦᑐᖓᑕ ᐅᖁᒪᐃᓐᓂᖏᓐᓄᑦ ᐊᒻᒪᓗ ᐱᕈᖅᓯᐊᕐᒦᑦᑐᑦ ᐃᓚᖓᑕ ᐱᕈᐊᓚᐃᓐᓂᖓᓄᑦ 

ᑕᐅᑐᖔᖅᖢᒋᑦ ᑲᑎᒪᔪᑦ ᐊᐅᓚᑦᑎᔪᑦ ᖃᐅᔨᔭᐅᓚᐅᖅᑐᑦ ᐱᖓᓱᓂᑦ ᑕᖅᑭᓄᑦ ᐃᓚᖓᒍᑦ ᐱᐅᖏᑦᑐᒻᒪᕆᒃᑕᖃᖅᑐᓂᒃ 

ᐆᒃᑐᕋᐃᓂᕐᓂᑦ ᓴᙱᓂᓗᒃᑖᖓᓂᑦ ᑯᕕᑎᑕᐅᔪᓄᑦ 2019-ᒥᑦ. ᐃᓚᖓᒍᑦ ᐱᐅᖏᑦᑐᒻᒪᕆᒃᑕᖃᖅᑐᓄᑦ ᐆᒃᑐᕋᐃᓃᑦ 

ᐱᐅᓯᒋᐊᖅᓯᒪᓂᖃᖅᑐᑦ ᑯᕕᔫᑉ ᖃᓄᐃᓐᓂᖓᓄᑦ 2019-ᒥᑦ ᑕᐅᑐᖔᖅᖢᒍ 2018 ᐊᔪᖅᑎᑦᑎᓂᕐᒧᑦ 

ᖃᓄᐃᖓᓕᖅᑎᑦᑎᓂᐅᔪᑦ ᐱᕈᖅᓯᐊᕐᒦᑦᑐᑦ ᐃᓚᖓᑕ ᐱᕈᐊᓚᐃᓐᓂᖓᓄᑦ ᖃᐅᔨᔭᐅᖕᒪᑕ ᒪᕐᕉᖕᓂᑦ ᐱᖓᓲᔪᓂᑦ 

ᐆᒃᑐᕋᐃᕝᕕᐅᔪᓂᑦ ᓴᙱᓂᓗᒃᑖᖓᓂᑦ (ᓲᕐᓗ, 97%) ᑯᕕᔪᒥᑦ.  

ᐊᖏᔪᒥᑦ ᐊᒻᒪᓗ ᐃᓚᖓᒍᑦ ᐱᐅᖏᑦᑐᒻᒪᕆᒃᑕᓕᖕᒧᑦ ᐆᒃᑐᕋᐃᓂᕐᒧᑦ ᖃᓄᐃᖓᓂᐅᔪᑦ 2019-ᒥᑦ ᓇᓗᓇᐃᖅᓯᔪᑦ 

ᐱᐅᔪᒥᒃ ᑕᒪᐃᓐᓄᑦ ᑯᕕᔫᑉ ᖃᓄᐃᓐᓂᖓᓄᑦ. ᓇᓗᓇᙱᑦᑐᖅ ᒫᓐᓇᐅᔪᖅ ᑯᕕᔪᒥᑦ ᐃᓗᐊᓃᑦᑐᑦ ᐃᓱᐊᓂᑦ ᓱᑉᓗᓕᐅᑉ 

ᐊᖏᔪᒥᑦ ᐱᐅᖏᑦᑑᓂᖅᑕᖃᙱᒻᒪᑦ ᐃᖃᓗᖕᓄᑦ ᐅᕝᕙᓘᓃᑦ ᐃᒪᕐᒥᐅᑕᓄᑦ ᑭᖑᕋᓗᖕᓄᑦ ᐅᕝᕙᓘᓐᓃᑦ 

ᑕᐃᒪᐅᖏᓐᓇᕐᓂᐊᖅᑐᒃᑯᑦ ᐃᒃᐱᒋᓴᕋᐃᓐᓂᖃᓗᐊᖅᑐᓄᑦ ᐆᒪᔪᓄᑦ, ᐱᕈᖅᓯᐊᓄᑦ. ᐃᓱᒪᒋᑉᓗᒍ ᐱᓕᕆᐊᖑᓯᒪᔪᖅ ᑯᕕᔪᖅ 

a) ᐅᓗᕆᐊᓇᖅᑑᙱᒻᒪᑦ ᐱᐅᖏᑦᑐᒥᒃ ᓴᙱᓂᓗᒃᑖᖓᓃᑦᑐᒥᑦ, ᐊᒻᒪᓗ b) ᐱᐊᓚᔪᒥᑦ ᐊᑯᑉᓕᖅᑎᕆᓂᕐᒧᑦ ᑭᒡᓕᐅᔪᒥᑦ 

MEL-13-ᒥᑦ, ᐊᖏᔪᒥᑦ ᐅᕝᕙᓘᓐᓃᑦ ᑕᐃᒪᐅᖏᓐᓇᖅᑐᒥᒃ ᐅᓗᕆᐊᓇᕐᓂᐅᔪᒥᒃ ᐃᒪᕐᒥᐅᑕᓄᑦ NF-ᒥᑦ ᑕᓯᕐᔪᐊᕐᒥᑦ 

ᐃᓱᒪᒋᔭᐅᔪᖅ ᐱᑕᖃᕐᓂᐊᖏᓐᓂᖓᓄᑦ.  

2020-ᒧᑦ ᖃᐅᔨᒋᐊᕐᓂᕐᒧᑦ ᐅᕝᕙᓘᓐᓃᑦ ᐊᖏᓗᐊᖏᒋᐊᖅᑎᑦᑎᓂᕐᒧᑦ ᖃᓄᐃᓕᐅᖁᔭᐅᓂᖅᑕᖃᙱᑦᑐᖅ ᐊᓯᐊᑕ 

ᖃᐅᔨᓴᐃᖏᓐᓇᕐᓂᐅᑉ ᒪᓕᒃᖢᒍ MDMER-ᒥᑦ ᐱᓕᕆᐊᕐᒧᑦ ᐆᒃᑐᕋᐃᓂᕐᒧᑦ ᐱᔭᕆᐊᓕᖕᓂᑦ. 



ᑕᓯᕐᔪᐊᕐᒥᑦ ᐃᒪᐅᑉ ᖃᓄᐃᓐᓂᖓ 

ᑕᓪᓕᒪᐃᑦ ᐃᓂᐅᔪᑦ ᑕᓯᕐᔪᐊᕐᒥᑦ ᖃᐅᔨᓴᖅᑕᐅᓚᐅᖅᑐᑦ 2019-ᒥᑦ. ᐱᓕᕆᕝᕕᐅᔪᑦ ᖃᓂᑕᖓᓂᑦ ᑕᓯᕐᔪᐊᕐᒥᑦ (MEL-

01) ᐃᓚᐅᔪᑦ ᑕᓪᓕᒪᐃᑦ ᐃᓂᐅᔪᑦ ᑭᒡᓕᐅᔪᒥᑦ ᐃᓱᐊᓂ ᐊᑯᑉᓕᖅᑎᕆᓂᕐᒧᑦ, 100 ᒦᑕᓪᓗᐊᓂᒃ ᐅᖓᓯᒃᑎᒋᔪᖅ 

ᓯᐊᒻᒪᒃᑎᑦᑎᔾᔪᒥᑦ. ᐱᓕᕆᕝᕕᐅᔪᑦ ᕿᑎᐊᓂᑦ MEL-02 ᐅᐊᖕᓇᖅᐸᓯᖓᓂᑦ ᐱᖓᖕᓇᖅᐸᓯᖓᓃᑦᑐᖅ MEL-01 ᐊᒻᒪᓗ 

ᖃᐅᔨᓴᐃᓂᖃᕈᖕᓇᖅᑐᑦ ᐊᓯᐊᙳᕐᓂᐅᔪᓂᒃ ᐃᒪᐅᑉ ᖃᓄᐃᓐᓂᖓᓄᑦ ᐅᔭᕋᒃᑕᕆᐊᕐᒥᑦ ᖃᓄᐃᓕᐅᕐᓂᐅᔪᓂᑦ ᐱᔪᓂᒃ. 

ᓯᑕᒪᓂᒃ ᐆᒃᑐᕋᐃᓂᖃᓚᐅᖅᑐᑦ ᐱᓕᕆᕝᕕᐅᔪᑦ ᖃᓂᑕᖓᓂᑦ ᐊᒻᒪᓗ ᐱᓕᕆᕝᕕᐅᔪᑦ ᕿᑎᐊᓂᑦ 2019-ᒥᑦ: ᐊᑕᐅᓯᖅ 

ᐅᑭᐅᖑᑎᓪᓗᒍ ᐊᕗᓐᓂᕕᖕᒥᑦ, ᐊᒻᒪᓗ ᐱᖓᓱᑦ ᐊᐅᔭᒃᑯᑦ ᓴᒡᒐᕈᑦ, ᐊᑯᓪᓕᕈᕐᕕᒃ ᐊᒻᒪᓗ ᐊᒥᕋᐃᔭᕐᕕᖕᒥᑦ. ᐱᖓᓱᐃᑦ 

ᐃᓂᐅᔪᑦ ᐱᖓᖕᓇᖓᓂᑦ ᐃᒪᐅᑉ (MEL-03 ᐊᒻᒪᓗ MEL-04) ᐊᒻᒪᓗ ᓂᒋᐊᓂᑦ ᐃᒪᐅᑉ (MEL-05) 

ᐆᒃᑐᕋᕐᕕᐅᓚᐅᖅᑐᑦ 2019-ᒥᑦ. MEL-03 ᑕᖅᑭᑕᒫᒃᑯᑦ ᐆᒃᑐᕋᕐᕕᐅᖃᑦᑕᓚᐅᖅᑐᖅ ᐊᑕᐅᑦᑎᒃᑯᑦ ᐱᓕᕆᕝᕕᐅᔪᑦ 

ᖃᓂᑕᖓᓂᑦ ᐊᒻᒪᓗ ᐱᓕᕆᕝᕕᐅᔪᑦ ᕿᑎᐊᓂᑦ ᐊᒻᒪᓗ ᑐᑭᓯᐅᒪᔾᔪᑎᓂᒃ ᐱᖃᑦᑕᖅᑐᑦ ᐅᑭᐅᑉ ᐃᓚᖓᓂᑦ 

ᐊᔾᔨᒌᙱᓐᓂᐅᔪᓂᒃ ᐃᒪᐅᑉ ᖃᓄᐃᓐᓂᖓᓄᑦ ᓯᓚ ᖃᓄᐃᖏᑎᓪᓗᒍ. MEL-04 ᐊᒻᒪᓗ MEL-05 ᐆᒃᑐᕋᕐᕕᐅᓚᐅᖅᑐᑦ 

ᐊᑯᓪᓕᕈᕐᕕᖕᒥᑦ (ᐊᔾᔨ 1-1).  

ᐃᒪᐅᑉ ᖃᓄᐃᓐᓂᖓᓄᑦ ᒪᓕᒃᑕᐅᔪᒃᓴᒥᑦ ᖃᐅᔨᓴᐃᓂᖅ – ᐃᒪᐅᑉ ᖃᓄᐃᓐᓂᖓ ᑕᓯᕐᔪᐊᕐᒥᑦ ᐃᓄᖕᓄᑦ ᐃᒥᖅᑕᐅᓗᓂ, 

ᐅᖓᑕᐅᑦᑎᓂᖃᙱᖦᖢᓂ ᒪᓕᒃᑕᐅᔪᒃᓴᐃᑦ ᑲᓇᑕᒥᑦ ᐃᒥᖅᑕᐅᔪᑦ ᐃᒪᐅᑉ ᖃᓄᐃᓐᓂᖏᑦ (ᑲᓇᑕᒥᑦ 

ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ 2019) ᐅᖃᐅᓯᐅᔪᑦ ᓇᓕᑐᐃᓐᓇᖏᓐᓄᑦ ᐆᒃᑐᕋᖅᑕᐅᔪᑦ 2019-ᒥᑦ. ᐃᒪᐅᑉ 

ᖃᓄᐃᓐᓂᖓᓄᑦ ᒪᓕᒃᑕᐅᔪᒃᓴᐃᑦ ᒥᐊᓂᖅᓯᓂᕐᒧᑦ ᐃᒪᑦᑎᐊᕙᖕᓂᑦ ᐃᒪᕐᒥᐅᑕᓂᒃ (CCME, WQG 

ᐅᑉᓗᒥᒨᓕᖅᑐᖅᑕᐅᔪᑦ 2020-ᒧᑦ) ᑎᑭᐅᑎᔭᐅᓚᐅᕐᒥᔪᑦ 2019-ᒥᑦ ᐱᓕᕆᕝᕕᐅᔪᑦ ᖃᓂᑕᖓᓂᑦ ᐊᒻᒪᓗ ᐱᓕᕆᕝᕕᐅᔪᑦ 

ᕿᑎᐊᓂᑦ ᐃᓂᐅᔪᓂᑦ.  

ᑎᑭᐅᑎᓯᒪᓂᐅᔪᒥᑦ ᖃᐅᔨᓴᐃᓂᖅ - ᖃᑉᓯᐊᕐᔪᐃᑦ ᑭᒡᓕᐅᔪᑦ ᖁᑦᑎᒃᓯᓯᒪᓚᐅᖅᑐᑦ ᐱᓕᕆᕝᕕᐅᔪᑦ ᖃᓂᑕᖓᓂᑦ ᐊᒻᒪᓗ 

ᐱᓕᕆᕝᕕᐅᔪᑦ ᕿᑎᐊᓂᑦ ᐃᓂᐅᔪᓂᑦ 2019-ᒥᑦ ᑭᒡᓕᐅᔪᓄᑦ ᐊᒻᒪᓗ ᐅᖃᐅᓯᐅᔪᑦ ᖃᓄᐃᖓᓂᐅᔪᑦ ᑕᓯᕐᔪᐊᕐᒧᑦ. 

ᑎᑭᐅᑎᓯᒪᓂᕐᒧᑦ ᑲᑎᓯᒪᔪᑦ ᐊᑐᖅᑕᐅᓚᐅᖅᑐᑦ ᐊᑕᐅᓯᙳᖅᑎᓐᓂᐊᕐᓗᒍ ᑭᒡᓕᐅᔪᑦ ᐱᓕᕆᕝᕕᐅᔪᑦ ᖃᓂᑕᖓᓂᑦ 

ᐊᒻᒪᓗ ᐱᓕᕆᕝᕕᐅᔪᑦ ᕿᑎᐊᓂᑦ ᖁᑦᑎᖕᓂᖅᓴᐅᔪᑦ ᖁᓛᓃᑦᑐᒧᑦ ᑭᒡᓕᙵᑦ (90-ᖓᓂᑦ ᐳᓴᓐᑎᒥᑦ) ᑲᑎᓯᒪᔪᑦ 

ᐆᒃᑐᕋᖅᑕᐅᔪᑦ 1) ᑭᒡᓕᐅᔪᓕᕆᓂᕐᒥᑦ (ᓯᕗᓂᐊᒍᑦ - 2015) ᐊᒻᒪᓗ 2) ᐅᖃᐅᓯᐅᔪᑦ ᐃᓂᐅᔪᓂᑦ ᒫᓐᓇᓵᖑᓚᐅᖅᑐᖅ 

AEMP ᐅᑎᖅᑕᖅᑐᓂᑦ (2015-ᒥᑦ 2019-ᒧᑦ). ᐊᔾᔨᖏᑦ ᑎᑎᕋᖅᓯᒪᔪᑦ ᑭᒡᓕᐅᔪᑦ ᐅᖓᑕᐅᑦᑎᔪᑦ 2018-ᒥᑦ 

ᐅᖓᑕᐅᑦᑎᓚᐅᕐᒥᔪᑦ 2019-ᒥᑦ, ᐱᓗᐊᖅᑐᒥᑦ ᑲᑎᖦᖢᒋᑦ ᓄᖑᑎᖅᓯᒪᔪᑦ ᓯᑎᔪᐃᑦ (ᐊᒻᒪᓗ ᐃᓗᐊᓃᑦᑐᑦ ᐊᐃᐋᓐ-

ᖑᓂᕋᖅᑕᐅᔪᑦ ᓲᕐᓗ ᒫᒡᓃᓯᐊᒻ, ᓵᓪᕖᑦ, ᓴᕕᒃ, ᓕᑎᐊᒻ, ᒫᖓᓃᔅ, ᓂᑯᓪ, ᓯᑐᕉᓐᑎᐊᒻ, ᐊᒻᒪᓗ ᑕᐃᑏᓂᐊᒻ. ᐊᓘᒥᓇᒻ, 

ᐱᐅᕆᐊᒻ ᐊᒻᒪᓗ ᓄᖑᓱᐃᑦᑐᖅ ᑕᒪᐃᓐᓂᑦ ᐅᖓᑕᐅᑦᑎᓚᐅᖅᑐᑦ ᑎᑭᐅᑎᓯᒪᓂᕐᒥᑦ 2018-ᒥᑦ ᑭᓯᐊᓂ 2019-

ᒥᐅᖏᑦᑐᖅ, ᖃᐅᔨᑎᑦᑎᔪᑦ ᐱᐅᓯᒋᐊᕐᓂᖓ ᐃᒪᐅᑉ ᖃᓄᐃᓐᓂᖓ ᑭᒡᓕᐅᔪᓄᑦ 2019-ᒥᑦ. ᓇᐃᑐᕈᔾᔨᓐ (ᐊᒨᓂᐊ, 

ᓇᐃᑐᕋᐃᑦ, ᐊᒻᒪᓗ TKN) ᐊᒻᒪᓗ ᕚᔅᕘᕋᔅ ᐊᑖᓃᓗᒃᑖᓚᐅᖅᑐᑦ ᑎᑭᐅᑎᓯᒪᓂᖏᓐᓄᑦ ᑲᑎᓯᒪᔪᓂᑦ 2019-ᒥᑦ. 

ᐃᓂᐅᔪᒥᑦ ᐊᔾᔨᒌᙱᓐᓂᐅᔪᑦ ᐊᑯᓐᓂᖏᓐᓂᑦ ᐃᓂᐅᔪᑦ 2019-ᒥᑦ - ᓇᓚᐅᑦᑖᖅᑕᐅᓂᖓᑐᑦ FEIS-ᒥᑦ, ᐃᓚᖏᑦ 

ᐃᒪᐅᑉ ᖃᓄᐃᓐᓂᖏᓐᓄᑦ ᑭᒡᓕᐅᔪᑦ ᐊᖏᒡᓕᒋᐊᖅᓯᒪᔪᑦ ᐱᓕᕆᕝᕕᐅᔪᑦ ᖃᓂᑕᖓᓂᑦ ᖃᓄᐃᓕᐅᕐᓂᐅᔪᑦ 

ᐅᔭᕋᒃᑕᕆᐊᕐᒥᑦ ᐱᔾᔪᑎᒋᑉᓗᒋᑦ. TDS, ᐃᓚᖏᑦ ᐊᐃᐋᓐ, ᓕᑎᐊᒻ, ᐊᒻᒪᓗ ᓱᑐᕌᓐᑎᐊᒻ ᖁᑦᑎᖕᓂᖅᓴᐅᓚᐅᖅᑐᑦ 



ᑲᑎᓯᒪᔪᓂᑦ ᐱᓕᕆᕝᕕᐅᔪᑦ ᖃᓂᑕᖓᓂᑦ  ᐱᓕᕆᕝᕕᐅᔪᑦ ᕿᑎᐊᓄᑦ ᖃᓂᖦᖢᓂ ᐊᒻᒪᓗ ᐅᖃᐅᓯᐅᔪᓂᑦ 2019-ᒥᑦ. 

ᐊᖏᒡᓕᒋᐊᕐᓂᖅ ᑲᑎᓯᒪᔪᓂᑦ ᐱᓕᕆᕝᕕᐅᔪᑦ ᖃᓂᑕᖓᓂᑦ ᐱᓕᕆᕝᕕᐅᔪᑦ ᖃᓂᑕᖓᓂᑦ ᖃᓂᖦᖢᓂ ᐊᒻᒪᓗ 

ᐅᖃᐅᓯᐅᔪᓄᑦ ᒥᑭᓂᖅᓴᐅᔪᑦ 20%-ᒥᑦ ᐊᖏᒡᓕᒋᐊᕐᓂᐅᔪᑦ TDS-ᒧᑦ ᐊᒻᒪᓗ ᑕᒪᓗᒃᑖᖅᑲᔭᖅ ᐊᐃᐋᓐ (ᑯᓘᕋᐃᑦ - 

34%-ᒥᒃ ᐊᖏᒡᓕᒋᐊᖅᑐᑦ ᐱᓕᕆᕝᕕᐅᔪᑦ ᖃᓂᑕᖓᓂᑦ ᐅᖃᐅᓯᐅᔪᓂᐅᖓᓂᑦ). ᐊᖏᓂᖓ ᐊᔾᔨᒌᙱᓐᓂᐅᔪᑦ ᓴᕖᑦ 

ᑲᑎᓯᒪᔪᓄᑦ ᐊᑯᓐᓂᖓᓂᑦ ᐱᓕᕆᕝᕕᐅᔪᑦ ᖃᓂᑕᖓᓂᑦ ᐊᒻᒪᓗ ᐅᖃᐅᓯᐅᔪᓂᑦ 2019-ᒥᑦ ᐊᖏᓂᖅᓴᐅᒋᐊᔭᖃᑦᑕᖅᑐᑦ. 

ᐋᓯᓂᒃ, ᑰᐹᓪᑦ, ᐊᒻᒪᓗ ᓴᕕᒃ, ᐆᒃᑑᑎᒋᑉᓗᒍ, 80%, 130% ᐊᒻᒪᓗ, 150%-ᒥᑦ ᖁᑦᑎᖕᓂᖅᓴᐅᔪᑦ ᐱᓕᕆᕝᕕᐅᔪᑦ 

ᖃᓂᑕᖓᓂᑦ 2019-ᒥᑦ ᑕᐅᑐᖔᖅᖢᒍ ᑲᑎᑕᐅᔪᓂᑦ. ᐱᖓᓱᑦ ᑭᒡᓕᐅᔪᓗᒃᑖᓄᑦ, ᐊᔾᔨᒌᙱᓐᓂᐅᔪᖅ ᑲᑎᓯᒪᔪᓂᑦ 

ᐊᑯᓐᓂᖏᓐᓂᑦ ᐱᓕᕆᕝᕕᐅᔪᑦ ᖃᓂᑕᖓᓂᑦ ᐊᒻᒪᓗ ᐅᖃᐅᓯᐅᔪᑦ ᐃᓂᐅᔪᓄᑦ ᓈᓴᐅᓯᕆᓂᒃᑯᑦ ᐅᔾᔨᕐᓇᓚᐅᖅᑐᑦ, 

ᐅᖃᖅᑐᑦ ᑲᑎᓯᒪᔪᑦ ᐃᓚᖏᓐᓂᑦ ᓴᕕᖕᓂᑦ ᐊᔾᔨᒌᙱᑦᑐᑦ ᐊᑯᓐᓂᖏᓐᓂᑦ ᑲᓇᖕᓇᖓᓂᑦ ᐃᒪᕐᒥᑦ ᐊᒻᒪᓗ 

ᐱᖓᖕᓇᖓᓂᑦ/ᓂᒋᐊᓂᑦ ᐃᒪᕐᓂᑦ ᑕᓯᕐᔪᐊᕐᒥᑦ. ᐊᔾᔨᒌᙱᓐᓂᐅᔪᑦ ᐊᑯᓐᓂᖏᓐᓂᑦ ᐃᓂᐅᔪᓂᑦ ᐊᓯᐊᙳᖅᑐᖅ, ᑭᓯᐊᓂ 

ᑲᑎᓯᒪᔪᑦ ᐊᑦᑏᓐᓇᖅᑐᑦ ᐱᔾᔪᑎᖃᖅᑐᑦ ᖃᓄᐃᖓᓕᖅᑎᑦᑎᓂᐅᔪᑦ ᐃᒪᕐᒥᐅᑕᓄᑦ ᐅᕝᕙᓘᓐᓃᑦ ᐃᓄᐃᑦ 

ᐃᒥᖃᑦᑕᖅᑕᖏᓐᓄᑦ.  

ᐱᕕᖃᕐᓂᐅᔪᒥᑦ ᖃᓄᐃᓕᐅᖅᐸᓪᓕᐊᔪᑦ - ᑯᕕᑎᑕᐅᔪᑦ ᐱᓕᕆᐊᖑᓯᒪᔪᖅ ᐃᒪᖅ ᑯᕕᔪᖅ ᐊᖏᓛᒥᒃ 

ᐃᑲᔪᐃᓂᖃᖅᑐᒃᓴᐅᔪᖅ ᐊᓯᐊᙳᕐᓂᐅᔪᓄᑦ ᐃᒪᐅᑉ ᖃᓄᐃᓐᓂᖓᓄᑦ ᖃᐅᔨᔭᐅᔪᑦ 2018-ᒥᑦ ᐊᒻᒪᓗ 2019-ᒥᑦ; 

ᐊᓯᐊᙳᖅᑐᑦ ᐱᔾᔪᑎᖃᖅᑐᑦ ᑕᐃᑲᙵᐅᖏᑦᑐᖅ ᐱᕝᕕᐅᔪᓂᑦ (ᓲᕐᓗ ᐳᔪᖃᑖᒃ ᐅᕝᕙᓘᓐᓃᑦ ᓯᓚᒧᑦ ᐊᓂᐊᔪᑦ) 

ᒥᑭᑦᑑᔪᒃᓴᐅᔪᑦ ᑯᕕᔪᒧᑦ. ᐊᖏᒡᓕᒋᐊᖅᐸᓪᓕᐊᕌᕐᔪᖕᓃᑦ ᑲᑎᓯᒪᔪᓂᑦ ᐊᐃᐋᓐᓂᑦ ᓲᕐᓗ ᓲᑎᐊᒻ, ᑯᓘᕋᐃᑦ, ᐊᒻᒪᓗ ᒫᒡᓃᓯᐊᒻ 

ᑕᐃᒪᐅᖃᑦᑕᖅᓯᒪᔪᑦ ᓯᕗᓂᐊᒍᑦ ᓴᓇᔭᐅᓂᐊᓵᖅᑎᓪᓗᒍ, ᓴᓇᔭᐅᑎᓪᓗᒍ, ᐊᒻᒪᓗ ᐊᐅᓛᓕᓵᖅᑎᓪᓗᒋᑦ, ᐊᔾᔨᒋᔭᖓ 

ᓇᓚᐅᑦᑖᖅᑕᐅᔪᓂᑦ ᑭᖑᓪᓕᖅᐹᖅ ᐊᕙᑎᒥᒃ ᐊᒃᑐᖅᓯᓂᕐᒧᑦ ᑎᑎᖅᑲᕐᒥᑦ (ᐊᒡᓃᑯᒃᑯᑦ 2014). ᑕᒪᓗᒃᑖᖅᑲᔭᖅ 

ᐊᑐᖅᑕᐅᖃᑦᑕᖅᑐᓄᑦ ᐊᒻᒪᓗ ᓂᕿᑦᑎᐊᕙᐅᓂᕐᒧᑦ ᐃᓚᒋᔭᐅᔪᓄᑦ ᑭᒡᓕᐅᔪᓄᑦ, ᐅᔾᔨᕐᓇᖅᑐᒥᒃ 

ᐊᖏᒡᓕᒋᐊᖅᓯᒪᙱᑦᑐᑦ ᑲᑎᓯᒪᔪᓂᑦ 2018-ᒥᑦ ᐊᒻᒪᓗ 2019-ᒥᑦ ᑭᒡᓕᐅᔪᓄᑦ ᐊᒻᒪᓗ ᓴᓇᔭᐅᓂᐊᓵᖅᑎᓪᓗᒍ, 

ᐃᓚᖏᑦᑎᒍᓪᓗ, ᑲᑎᓯᒪᔪᑦ ᒥᒃᖠᒋᐊᖅᐸᓪᓕᐊᔫᔭᖅᑐᑦ (ᑕᑯᓗᒍ ᑲᑎᓗᒃᑖᖅᖢᒋᑦ ᕚᔅᕗᐊᕋᔅ). 

ᓕᑎᐊᒻ ᐊᒻᒪᓗ ᓱᑐᕌᓐᑎᐊᒻ ᐊᖏᒡᓕᒋᐊᖅᑐᑦ ᐱᓕᕆᕝᕕᐅᔪᑦ ᖃᓂᑕᖓᓂᑦ ᐱᓕᕆᕝᕕᐅᔪᑦ ᕿᑎᐊᓂᑦ 

ᐱᒋᐊᓚᐅᖅᑎᓪᓗᒍ AEMP ᖃᐅᔨᓴᐃᓂᖅ 2015-ᒥᑦ. ᑭᓯᐊᓂ, ᐱᕙᓪᓕᐊᓂᖅ ᐊᖏᒡᓕᒋᐊᖃᑦᑕᕐᓂᕐᒧᑦ ᐊᔾᔨᒋᔭᖓ 

ᐅᖃᐅᓯᐅᔪᓂᑦ ᑕᐃᑉᓱᒪᓂᒥᑦ ᐆᒃᑐᕋᐃᕝᕕᐅᒋᐊᕐᒪᑕ ᐅᖃᐅᓯᐅᔪᑦ ᐃᓂᐅᔪᑦ 2016-ᒥᑦ, ᓇᓗᓇᐃᖅᖢᓂ 

ᐊᓯᐊᙳᕐᓂᐅᔪᑦ ᐱᓕᕆᕝᕕᐅᔪᑦ ᖃᓂᑕᖓᓂᑦ ᐊᒻᒪᓗ ᐱᓕᕆᕝᕕᐅᔪᑦ ᕿᑎᐊᓂᑦ ᐱᔾᔪᑎᖃᑐᐃᓐᓇᕆᐊᓖᑦ 

ᐊᖏᓂᖅᓴᐅᔪᒥᑦ, ᖃᓂᑦᑐᒥᑦ ᐊᓯᐊᙳᕐᓂᐅᔪᒧᑦ. ᐱᒻᒪᕆᐅᔪᖅ, ᐊᓯᖏᑦ ᓴᕖᑦ ᐅᖓᑕᐅᑦᑎᔪᑦ 

ᑎᑭᐅᑎᓯᒪᓂᕆᖃᑦᑕᖅᑕᖏᓐᓄᑦ ᑲᑎᓯᒪᔪᑦ 2019-ᒥᑦ ᐊᖏᒡᓕᕙᓪᓕᐊᔫᔭᙱᑦᑐᑦ. ᐋᓯᓂᒃ ᐊᒻᒪᓗ ᓴᕕᒃ ᑕᒪᕐᒥᒃ 

ᑕᑯᒃᓴᐅᑎᑦᑎᔪᑦ ᖃᓄᖅ ᑲᑎᓯᒪᔪᑦ ᐅᖓᑕᐅᑦᑎᔪᖕᓇᕐᓂᖏᑦ ᑎᑭᐅᑎᓯᒪᓂᕐᒥᑦ ᑲᑎᓯᒪᔪᓄᑦ (ᓈᓴᐅᓯᕆᔾᔪᑕᐅᔪᑦ 

ᑕᓯᓗᒃᑖᕐᒥᑦ ᐆᒃᑐᕋᐃᓂᕐᓂᑦ) ᑭᓯᐊᓂ ᑕᑯᒃᓴᐅᔪᑦ ᐊᖏᒡᓕᕙᓪᓕᐊᓂᖏᑦ ᐱᕕᖃᕐᓂᐅᔪᒥᑦ ᖃᓄᐃᓕᐅᖅᐸᓪᓕᐊᓂᕐᓄᑦ. 

ᑕᒪᐃᓐᓄᑦ ᑭᒡᓕᐅᔪᓄᑦ, ᑲᑎᓯᒪᔪᑦ ᐆᒃᑐᕋᖅᑕᐅᔪᑦ 2013-ᒥᑦ ᑎᑭᐅᑎᓯᒪᓂᕐᒦᑦᑐᑦ ᐅᖃᐅᓯᐅᓚᐅᖅᑐᑦ ᐊᑯᓐᓂᖓᓂᑦ 

ᓴᒡᒐᕈᑦ ᐊᒻᒪᓗ ᐊᒥᕋᐃᔭᕐᕕᒃ 2019-ᒥᑦ. ᖃᓄᐃᖓᓂᐅᔪᑦ ᑕᑯᒃᓴᐅᑎᑦᑎᔪᑦ, ᐃᓚᖏᓐᓄᑦ ᓴᕕᖕᓄᑦ, ᐊᕐᕌᒍᑕᒫᒃᑯᑦ 

ᐊᔾᔨᒌᙱᓐᓂᐅᖃᑦᑕᖅᑐᖅ ᐃᒪᐅᑉ ᐃᓗᐊᓃᑦᑐᖏᓐᓂᑦ ᐱᓕᕆᕝᕕᐅᔪᑦ ᖃᓂᑕᖓᓂᑦ ᒥᑭᓂᖅᓴᐅᔪᖅ ᐊᕐᕌᒍᑕᒫᒃᑯᑦ 

ᐊᔾᔨᒌᙱᓐᓂᐅᔪᑦ ᑲᑎᓯᒪᔪᓂᑦ (ᐊᔾᔨᒌᙱᓐᓂᐅᔪᑦ ᐊᑯᓐᓂᖏᓐᓂᑦ ᐅᑭᐅᑉ ᐃᓚᖓᓂᑦ).  



ᓇᓗᓇᙱᓐᓂᓕᒃ 2019-ᒥᑦ ᖃᓄᐃᖓᓂᐅᔪᓂᑦ ᐊᖏᒡᓕᕙᓪᓕᐊᔪᑦ ᑭᒡᓕᐅᔪᓄᑦ ᐅᑉᓗᕆᔭᐅᔪᓂᑦ ᐱᔾᔪᑎᖃᖅᑐᑦ 

ᐅᔭᕋᒃᑕᕆᐊᕐᒥᑦ ᐊᔪᕐᓇᙱᑦᑐᑦ ᖃᐅᔨᓗᒋᑦ (ᑕᑯᓗᒍ ᓕᑎᐊᒻ ᐊᒻᒪᓗ ᓱᑐᕌᓐᑎᐊᒻ). ᑭᒡᓕᐅᔪᓄᑦ ᐊᖏᒡᓕᒋᐊᖅᑐᓄᑦ, 

ᑲᑎᓯᒪᔪᓄᑦ ᐅᑉᓗᕆᔭᐅᔪᑦ ᐅᖃᐅᓯᐅᔪᑦ 2019-ᒥᑦ ᐊᔾᔨᒋᔭᖏᑦ ᐊᕐᕌᓂᐅᓚᐅᖅᑐᖅ ᖃᓄᐃᖓᓂᕆᔭᖏᓐᓄᑦ.  

ᖃᐅᔨᔭᐅᔪᑦ - ᖃᐅᔨᔭᐅᔪᑦ ᐊᓯᐊᙳᕐᓂᐅᔪᓄᑦ ᑭᒡᓕᒋᔭᐅᔪᓂᑦ (ᓲᕐᓗ, ᐆᒻᒪᖅᑯᑎᖃᕐᓂᖅ) ᐊᒻᒪᓗ ᐊᖏᔪᑦ ᐊᐃᐋᓐ 

ᑎᑯᓕᐊᕐᓂᖏᑦ ᓇᓚᐅᑦᑖᖅᑕᐅᓯᒪᑉᓗᑎᒃ FEIS-ᒥᑦ, ᐱᓗᐊᖅᑐᒥᑦ, ᐃᓚᖏᑦ ᒥᑭᔪᒥᒃ ᐊᓯᐊᙳᕐᓂᐅᔪᑦ ᑭᒡᓕᒋᔭᐅᔪᒥᑦ 

ᖃᓄᐃᖓᓂᐅᔪᓄᑦ ᑕᐃᒪᓐᓇᐃᕐᓂᐊᕐᓂᖓᓄᑦ ᓂᕆᐅᒋᔭᐅᖕᒪᑕ, ᑭᓯᐊᓂ ᐃᒪᐅᑉ ᖃᓄᐃᓐᓂᖓ ᑎᑭᐅᑎᓂᐊᖅᑐᖅ 

ᒪᓕᒃᑕᐅᔪᒃᓴᓂᒃ ᒥᐊᓂᖅᓯᓂᕐᒧᑦ ᐃᒪᕐᒥᐅᑕᓂᒃ ᐊᒻᒪᓗ ᐃᓄᖕᓄᑦ ᐃᒥᖅᑕᐅᖃᑦᑕᕐᓂᖓ ᐃᓱᐊᓂᑦ ᐊᑯᑉᓕᖅᑎᕆᓂᕐᒧᑦ 

ᑭᒡᓕᐅᔫᑉ. 

ᖃᓄᐃᓕᐅᕈᑕᐅᓂᖅ ᓇᓃᓐᓂᖓᓄᑦ ᖃᐅᔨᓴᐃᓂᖅ - ᐊᑦᑎᒃᑐᖅ ᖃᓄᐃᓕᐅᕈᑕᐅᓂᕐᒧᑦ ᓇᓃᓐᓂᐅᔪᖅ 

ᐅᖓᑕᐅᑦᑎᓚᐅᖏᑦᑐᖅ ᑕᓯᕐᔪᐊᕐᒥᑦ 2019-ᒥᑦ: 

1) ᑯᕕᑎᑕᐅᔪᖅ ᐱᐅᖏᑦᑐᖅᑕᖃᓚᐅᖏᑦᑐᖅ ᑕᖅᑭᑕᒫᖅ ᐱᐅᖏᑦᑐᒻᒪᕆᖃᕐᒪᖔᑦ ᐆᒃᑐᕋᐅᑎᓂᑦ ᐃᒪᕐᒥᑦ 

ᐱᕈᖅᓯᐊᓄᑦ ᐱᕈᖅᓯᐊᖅ. ᓄᖅᑲᖓᑎᑦᑎᔪᓂᒃ ᐅᕝᕙᓘᓐᓃᑦ ᐱᒋᐊᖅᑎᑦᑎᔪᓂᒃ ᖃᐅᔨᔭᐅᔪᖃᓚᐅᖏᑦᑐᖅ 

ᓴᙱᓂᓗᒃᑖᖓᓂᑦ ᑯᕕᑎᑕᐅᔪᒧᑦ ᐆᒃᑐᕋᐃᓂᕐᓂᑦ 2019-ᒥᑦ. 

2) ᒥᑭᔪᑦ ᐊᓯᐊᙳᕐᓂᐅᔪᑦ ᐃᒪᐅᑉ ᖃᓄᐃᓐᓂᖓᓄᑦ ᐱᓕᕆᕝᕕᐅᔪᑦ ᖃᓂᑕᖓᓂᑦ ᑕᓯᕐᔪᐊᕐᒥᑦ ᑕᐃᒪᐅᖃᑦᑕᖅᑐᑦ 

ᐅᔭᕋᒃᑕᕆᐊᓕᕆᓂᕐᒥᑦ ᐱᔪᓂᒃ, ᑭᓯᐊᓂ ᒫᓐᓇᐅᔪᖅ ᑲᑎᓯᒪᔪᑦ ᐊᑦᑎᒃᑑᔪᑦ ᐱᔾᔪᑎᖃᖅᑐᑦ ᐱᐅᖏᑦᑐᓂᒃ 

ᖃᓄᐃᖓᓕᖅᑎᑦᑎᓂᐅᔪᑦ ᐃᒪᕐᒥᐅᑕᓄᑦ.  

3) ᐃᒪᐅᑉ ᖃᓄᐃᓐᓂᖓ ᑕᓯᕐᔪᐊᕐᒥᑦ ᑎᑭᐅᑎᓯᒪᔪᖅ ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ ᐊᑐᖅᑐᓄᑦ 

ᐅᓗᕆᐊᓇᙱᓐᓂᖓᓄᑦ ᐃᒥᖅᑕᐅᔪᖕᓇᕐᓗᓂ.  

4) ᑲᑎᖦᖢᒋᑦ ᕚᔅᕘᕋᔅ ᑕᓯᕐᔪᐊᕐᒥᑦ ᐊᑖᓃᓚᐅᖅᑐᖅ ᑲᑎᓯᒪᔪᑦ 0.0075 mg/L (75%-ᖑᔪᖅ AEMP-ᒥᑦ 

ᑭᒡᓕᐅᔪᒧᑦ 0.01 mg/L-ᒥᑦ) ᐊᑐᖅᑕᐅᔪᖅ ᓂᕿᑦᑎᐊᕙᐅᓂᕐᒧᑦ ᐃᓚᒋᔭᐅᔪᑦ ᐱᐅᓯᒋᐊᖅᓯᓂᕐᒧᑦ 

ᖃᐅᔨᓴᐃᓂᕐᒥᑦ. ᐃᑲᔪᐃᔪᑦ ᑐᑭᓯᐅᒪᔾᔪᑏᑦ ᓂᕿᑦᑎᐊᕙᐅᓂᕐᒧᑦ ᐃᓚᒋᔭᐅᔪᓄᑦ ᐱᐅᓯᒋᐊᖅᓯᓂᕐᒧᑦ ᖃᐅᔨᓴᐃᓃᑦ 

ᑲᑎᑕᐅᔪᑦ ᐆᒪᔪᕋᓛᓂᒃ ᖃᐅᔨᓴᐃᓂᖃᖅᑎᓪᓗᒋᑦ ᓇᐃᓈᖅᓯᒪᔪᑦ ᐊᑖᓂᑦ. 

ᐃᒪᓐᓈᖅᑑᑕᐅᔪᑦ 2020-ᒧᑦ- ᓯᓚᒥᑦ ᐊᒻᒪᓗ ᒫᓐᓇ ᖃᓄᐃᓕᐅᖅᐸᓪᓕᐊᓃᑦ ᐃᒪᐅᑉ ᖃᓄᐃᓐᓂᖓᓄᑦ 

ᖃᐅᔨᓴᖅᑕᐅᖏᓐᓇᕐᓂᐊᖅᑐᑦ ᐃᓚᒋᔭᐅᓗᓂ ᐊᕐᕌᒍᑕᒫᖅ AEMP-ᒧᑦ 2020-ᒥᑦ.  

ᑕᓯᕐᓂᑦ ᐃᒪᐅᑉ ᖃᓄᐃᓐᓂᖓ 

ᐃᒪᐅᑉ ᖃᓄᐃᓐᓂᖓᓂᒃ ᖃᐅᔨᓴᐃᓂᖅ ᑕᓯᕐᓂᑦ ᐱᐊᓂᒃᑕᐅᓚᐅᖅᑐᖅ ᒪᕐᕈᐃᖅᑕᖅᖢᑎᒃ ᓴᒡᒐᕈᑦ-ᒥᑦ ᐊᒻᒪᓗ 

ᐊᑯᓪᓕᕈᕐᕕᖕᒥᑦ ᖃᐅᔨᓴᖅᖢᒋᑦ ᓯᓚᒧᑦ ᐊᓂᐊᔪᑦ, ᐳᔪᖃᑖᒃ, ᐅᕝᕙᓘᓐᓃᑦ ᐊᓯᐊᙳᕐᓂᐅᔪᑦ ᐃᒪᖃᕐᓂᐅᔪᓂᑦ 

ᐊᒃᑐᖅᓯᓂᖃᕐᒪᖔᑕ ᐃᒪᐅᑉ ᖃᓄᐃᓐᓂᖓᓄᑦ ᐅᖓᑖᓅᖅᑐᓂᒃ ᓇᓚᐅᑦᑖᖅᑕᐅᔪᑦ FEIS-ᒥᑦ.  

ᖃᐅᔨᔭᐅᔪᑦ - ᖃᓄᐃᖓᓃᑦ 2019-ᒥᑦ ᑕᑯᒃᓴᐅᔪᑦ ᐊᓯᐊᙳᕐᓂᐅᔪᑦ ᐃᒪᐅᑉ ᖃᓄᐃᓐᓂᖓᓄᑦ ᑕᓯᕐᓂᑦ ᑎᑯᓕᐊᖅᓯᒪᔪᑦ 

ᓇᓚᐅᑦᑖᖅᑕᐅᔪᓄᑦ FEIS-ᒥᑦ: ᐃᓚᖏᑦ ᑭᒡᓕᐅᔪᑦ ᐊᖏᒡᓕᒋᐊᖅᓯᒪᔪᑦ ᑭᒡᓕᐅᔪᓕᕆᓂᕐᒥᑦ, ᑭᓯᐊᓂ ᒫᓐᓇᐅᔪᖅ 

ᖃᓄᐃᖓᓂᐅᔪᑦ ᐃᑲᔪᐃᔪᑦ ᐃᒪᑦᑎᐊᕙᖕᒥᑦ ᐃᒪᕐᒥᐅᑕᓄᑦ ᐊᒻᒪᓗ ᐃᓄᖕᓄᑦ ᐊᑐᖅᑕᐅᓂᖏᓐᓂᒃ. ᒥᑭᔪᖅ ᐅᑭᐅᒥᑦ 



ᐅᑭᐅᕐᒧᑦ ᐊᓯᐊᙳᕐᓂᐅᔪᑦ ᐃᒪᐅᑉ ᖃᓄᐃᓐᓂᖓᓄᑦ ᖃᐅᔨᔭᐅᓚᐅᖅᑐᑦ ᐃᓚᖏᓐᓂᑦ ᑭᒡᓕᐅᔪᓄᑦ 

ᐊᐅᓚᑦᑎᓂᖃᕆᐊᖃᙱᑦᑐᑦ ᐅᕝᕙᓘᓐᓃᑦ ᐊᖏᓗᐊᖏᒋᐊᖅᑎᑦᑎᓂᕐᒧᑦ ᖃᓄᖅᑑᕆᓂᕐᒥᒃ ᐅᖓᑖᓄᑦ ᒫᓐᓇᐅᔪᖅ 

ᐊᑐᖅᑕᐅᔪᓂᑦ ᐱᓕᕆᐊᕆᓂᐊᕐᓗᒋᑦ ᐳᔪᖃᑖᒃᑖᖅᑐᑦ, ᐅᔭᕋᒃᑕᕆᐊᕐᒥᑦ ᐃᒪᕐᒥᒃ ᐊᐅᓚᑦᑎᓂᖅ, ᐅᕝᕙᓘᓐᓃᑦ ᓯᓚᒧᑦ 

ᐊᓂᐊᔪᓂᑦ.  

ᖃᐅᔨᔭᐅᔪᑦ ᑕᒡᕙᓂ ᐅᑭᐅᕐᒥᑦ ᖃᐅᔨᓴᐃᓂᕐᒥᑦ ᐅᑯᐊᖑᔪᑦ: 

ᐃᒪᐅᑉ ᖃᓄᐃᓐᓂᖓᓄᑦ ᒪᓕᒃᑕᐅᔪᒃᓴᓂᒃ ᖃᐅᔨᓴᐃᓂᖅ - ᐱᑕᖃᙱᑦᑐᖅ ᐅᖓᑕᐅᑦᑎᓂᕐᓂᒃ ᐃᒪᕐᒥᐅᑕᐃᑦ 

ᐅᕝᕙᓘᓐᓃᑦ ᐃᓄᐃᑦ ᐃᒥᖃᑦᑕᖅᑕᖏᑦᑕ ᖃᓄᐃᓐᓂᖓᓄᑦ ᒪᓕᒃᑕᐅᔪᒃᓴᐃᑦ ᐅᖃᐅᓯᐅᓚᐅᖏᑦᑐᑦ ᐆᒃᑐᕋᐅᑎᓂᒃ 

ᑲᑎᖅᓱᐃᓂᕐᒧᑦ 2019-ᒥᑦ. ᖃᓄᐃᖓᓂᐅᔪᑦ ᑐᑭᒧᐊᖅᑐᑦ ᓇᓚᐅᑦᑖᖅᑕᐅᔪᓄᑦ FEIS-ᒥᑦ. 

ᑎᑭᐅᑎᓯᒪᓂᕐᒥᒃ ᖃᐅᔨᓴᐃᓂᖅ - ᐊᓘᒥᓇᒻ, ᓴᕕᒃ, ᐊᒻᒪᓗ lead ᑕᓯᖅ 8-ᒥᑦ, ᐊᒻᒪᓗ ᓕᑎᐊᒻ ᐊᒻᒪᓗ ᓱᑐᕌᓐᑎᐊᒻ ᑕᓯᖅ 

B7-ᒥᑦ ᐊᖏᒡᓕᒋᐊᓚᐅᖅᑐᑦ ᑎᑭᐅᑎᓯᒪᓂᕐᒧᑦ ᑲᑎᓯᒪᔪᑦ ᑭᒡᓕᐅᔪᓂᑦ ᐅᑉᓗᕐᓄᑦ ᐊᑐᓂ ᑕᓯᕐᓂᑦ. ᓇᓕᑐᐃᓐᓇᖏᑦ 

ᑭᒡᓕᐅᔪᑦ ᐱᐅᖏᑦᑐᖅᑕᓕᖕᓂᑦ-ᐱᔭᐅᔪᓂᑦ ᐃᒪᐅᑉ ᖃᓄᐃᓐᓂᖓᓄᑦ ᒪᓕᒃᑕᐅᔪᒃᓴᓂᑦ ᐅᖓᑕᐅᑦᑎᔪᖃᓚᐅᖏᑦᑐᖅ 

AEMP ᑎᑭᐅᑎᓂᕐᓄᑦ ᖃᓄᐃᖓᓕᖅᑎᑦᑎᓂᕐᓄᑦ ᐃᒪᕐᒥᐅᑕᓄᑦ ᐅᕝᕙᓘᓐᓃᑦ ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ. 

ᐱᑕᖃᙱᑦᑐᖅ ᐃᒪᕐᒥᐅᑕᓄᑦ ᐅᕝᕙᓘᓐᓃᑦ ᐃᓄᐃᑦ ᐋᓐᓂᐊᖃᖅᑕᐅᓕᒪᓂᖏᓐᓄᑦ WQG ᓖᑎᐊᒻᒧᑦ, ᑭᓯᐊᓂ ᑲᑎᓯᒪᔪᑦ 

ᑕᓯᖅ B7-ᒥᑦ 2019-ᒥᑦ ᐊᔾᔨᒋᓚᐅᖅᑕᖏᑦ ᑲᑎᓯᒪᔪᑦ ᐅᖃᐅᓯᐅᔪᑦ 2018-ᒥᑦ. 

ᐱᕕᖃᕐᓂᐅᔪᒥᑦ ᖃᓄᐃᓕᐅᖅᐸᓪᓕᐊᓂᐅᔪᑦ - ᓇᓗᓇᙱᑦᑐᖅ ᐊᓯᐊᙳᕐᓂᐅᔪᓂᒃ ᐃᒪᐅᑉ ᖃᓄᐃᓐᓂᖓᓄᑦ 

ᖃᓄᐃᓕᐅᕐᓂᐅᔪᓂᑦ ᐱᔪᓂᒃ ᓴᓇᔭᐅᓂᐊᓵᖅᑎᓪᓗᒍ ᐊᒻᒪᓗ ᓴᓇᔭᐅᑎᓪᓗᒍ ᐅᑭᐅᕐᓂᑦ 2016-ᒥᑦ ᐊᒻᒪᓗ 2017-ᒥᑦ. 

ᒫᓐᓇᓵᖅ ᓈᓴᐅᑏᑦ/ᑎᑎᖅᑲᐃᑦ 2018-ᒥᑦ ᐊᒻᒪᓗ 2019-ᒥᑦ ᖃᐅᔨᓴᐃᓂᕐᒥᑦ ᓇᓗᓇᐃᖅᓯᔪᑦ ᑲᑎᓯᒪᔪᑦ ᑕᒪᓗᒃᑖᖅᑲᔭᖅ 

ᑭᒡᓕᐅᔪᓄᑦ ᐅᑭᐅᕐᓂᑦ ᒥᒃᖠᒋᐊᖅᑐᑦ ᐅᔭᕋᒃᑕᕆᐊᖅ ᓴᓇᔭᐅᕙᓪᓕᐊᓂᖓᓄᑦ, ᐅᕝᕙᓘᓐᓃᑦ ᖃᓄᐃᖐᓐᓇᐅᔭᖅᑐᑦ 

2018-ᒥᑦ ᐊᒻᒪᓗ 2019-ᒥᑦ. ᓲᑎᐊᒻ, ᓵᓪᕖᑦ, ᐊᓘᒥᓇᒻ ᐊᖏᒡᓕᒋᐊᖅᐸᓪᓕᐊᕋᐅᔭᖅᑐᑦ ᑕᓯᖅ B7-ᒥᑦ AEMP 

ᖃᐅᔨᓴᐃᓂᖃᖅᑎᓪᓗᒋᑦ. ᑭᓯᐊᓂ, ᑲᑎᓯᒪᔪᑦ ᐊᑖᓃᑦᑐᑦ ᑎᑭᐅᑎᓯᒪᓂᖏᓐᓄᑦ, ᓇᓗᓇᐃᖅᓯᔪᖅ ᒫᓐᓇᐅᔪᖅ ᑲᑎᓯᒪᔪᑦ 

ᖁᓛᓂᑦ ᑭᒡᓕᐅᔪᒦᒻᒪᑕ ᑲᑎᓯᒪᔪᓂᑦ ᑭᒡᓕᐅᔪᒧᑦ ᐅᑉᓗᕆᔭᐅᔪᓂᑦ. ᓕᑎᐊᒻ ᐊᒻᒪᓗ ᓱᑐᕌᓐᑎᐊᒻ ᐊᖏᒡᓕᒋᐊᖅᑐᑦ 

ᓇᓗᓇᐃᖅᑕᐅᔪᑦ ᐊᑯᓐᓂᖏᓐᓂᑦ 2017 ᐊᒻᒪᓗ 2018, ᐊᑕᐅᑦᑎᒃᑰᖅᖢᑎᒃ ᓴᓇᔭᐅᓂᖓ ᐅᔭᕋᒃᑕᕆᐊᖅ. ᓇᓗᓇᖅᑐᖅ 

ᓇᒧᑦ ᑎᑭᐅᑎᓂᖓᑕ ᐊᖏᒡᓕᒋᐊᕐᓂᐅᔪᑦ ᓕᑎᐊᒻᒥᑦ ᐊᒻᒪᓗ ᓱᑐᕌᓐᑎᐊᒻᒥᑦ ᐱᔾᔪᑎᖃᕐᒪᖔᑦ ᐅᔭᕋᒃᑕᕆᐊᕐᒥᑦ 

ᖃᓄᐃᓕᐅᕐᓂᐅᔪᓄᑦ ᐃᖕᒥᓂᑐᐃᓐᓇᖅ ᐊᓯᐊᙳᕐᓂᖏᓐᓂᐅᖓᓄᑦ. ᐱᒻᒪᕆᐅᔪᖅ, ᑕᒪᕐᒥᒃ ᑭᒡᓕᐅᔪᑦ ᑕᑯᒃᓴᐅᑎᑦᑎᔪᑦ 

ᑕᐅᓄᖓᖔᕐᔪᒃᑐᒥᑦ ᖃᓄᐃᓕᐅᕐᓂᕐᒥᒃ 2019-ᒥᑦ, ᓇᓗᓇᐃᖅᓯᔪᖅ ᐅᔭᕋᒃᑕᕆᐊᕐᒥᑦ ᖃᓄᐃᓕᐅᕐᓂᐅᔪᑦ 

ᐃᑲᔪᐃᓂᖃᙱᒻᒪᑕ ᐅᑭᐅᒥᑦ ᐅᑭᐅᒧᑦ ᐊᖏᒡᓕᕙᓪᓕᐊᓂᐅᔪᓂᑦ. 

ᐃᒪᓐᓈᖅᑑᑕᐅᔪᑦ 2020-ᒧᑦ - ᖃᐅᔨᓴᐃᖏᓐᓇᖅᑐᑦ ᐱᕕᖃᕐᓂᐅᔪᒥᑦ ᖃᓄᐃᓕᐅᕐᓂᐅᔪᓄᑦ ᐃᒪᐅᑉ ᖃᓄᐃᓐᓂᖓᓄᑦ 

ᑕᓯᕐᓂᑦ ᑲᔪᓯᓂᐊᖅᑐᖅ 2020-ᒥᑦ. 

ᐆᒪᔪᕋᓛᓂᒃ ᖃᐅᔨᓴᐃᓂᖅ ᐊᒻᒪᓗ ᓂᕿᑦᑎᐊᕙᐅᓂᕐᒧᑦ ᐃᓚᒋᔭᐅᔪᓂᒃ ᐱᐅᓯᒋᐊᖅᑐᓂᒃ 

ᖃᐅᔨᓴᐃᓂᖅ 

ᐆᒪᔪᕋᓛᓂᒃ ᖃᐅᔨᓴᐃᓂᖃᖃᑦᑕᖅᑐᑦ ᐊᕐᕌᒍᑕᒫᒃᑯᑦ ᑐᕌᒐᐅᑉᓗᓂ ᖃᐅᔨᓴᐃᓂᕐᒧᑦ ᑕᓯᕐᔪᐊᕐᒥᑦ (2015-ᒥᑦ 2019-ᒧᑦ) 

ᐊᒻᒪᓗ ᑕᓯᕐᓄᑦ (2015-ᒥᑦ 2018-ᒧᑦ) ᑭᓯᐊᓂ ᐱᔭᕆᐊᖃᖅᑎᑕᐅᖏᑦᑐᖅ AEMP-ᒥᑦ ᐅᖃᖅᓯᒪᔪᓄᑦ ᐃᒪᕐᒧᑦ 

ᓚᐃᓴᓐᓯᒥᑦ. AEMP ᖃᐅᔨᓴᐃᓂᕐᒧᑦ ᖃᓄᐃᖓᓂᖓ ᐱᓕᕆᐊᖑᖕᒪᑦ, ᓇᓗᓇᓚᐅᖅᑐᖅ ᑕᒪᐃᓐᓄᑦ ᐊᑐᖅᑕᐅᓂᖓ 



ᐆᒪᔪᕋᓛᑦ ᖃᐅᔨᓴᐃᓂᕐᒧᑦ ᐃᓚᒋᔭᐅᓗᓂ ᐊᐅᓚᑦᑎᓂᕐᒧᑦ ᐃᓱᒪᓕᐅᕈᑕᐅᓂᐊᖅᑐᓂᒃ. ᑕᐃᒪᓐᓇᒧᑦ, ᖃᓄᐃᓕᐅᕈᑕᐅᔪᑦ 

ᖃᓄᐃᓕᐅᕆᓂᕐᒧᑦ ᓇᓃᓐᓂᖓᓄᑦ ᐊᑦᑎᒃᑐᒥᑦ ᖃᐅᔨᓴᐃᓂᖅ ᐊᒻᒪᓗ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑕᐅᔪᑦ 

ᐱᓕᕆᐊᖑᓚᐅᖏᑦᑐᑦ. ᐅᑉᓗᒥᒧᑦ ᑎᑭᖦᖢᒍ, ᐆᒪᔪᕋᓛᓄᑦ ᓈᓴᐅᑏᑦ/ᑎᑎᖅᑲᐃᑦ ᐊᑐᖅᑕᐅᓯᒪᔪᑦ ᖃᐅᔨᒪᔾᔪᑕᐅᑉᓗᑎᒃ, 

ᐃᓚᐅᑉᓗᓂ chlorophyll-a ᐊᒻᒪᓗ ᓂᕿᑦᑎᐊᕙᐅᓂᕐᒧᑦ ᐃᓚᒋᔭᐅᔪᓄᑦ ᑲᑎᑎᓯᒪᔪᑦ ᓈᓴᐅᑏᑦ/ᑎᑎᖅᑲᐃᑦ, 

ᖃᐅᔨᓂᐊᕐᓗᑎᒃ, ᐊᒻᒪᓗ ᓇᒧᑦ ᑎᑭᓪᓗᒍ, ᖃᓄᐃᓕᐅᕐᓂᐅᔪᑦ ᐅᔭᕋᒃᑕᕆᐊᕐᒥᑦ ᐃᑲᔪᐃᓯᒪᔪᑦ ᐊᖏᒡᓕᒋᐊᕐᓂᖏᑦ 

ᐱᓕᐅᕆᕙᓪᓕᐊᓂᐅᓗᐊᖅᑐᓄᑦ ᑕᓯᕐᔪᐊᕐᒥᑦ.  

2018-ᒥᑦ, ᐆᒪᔪᕋᓛᓄᑦ ᐱᓕᕆᐊᖅ ᑕᐅᑐᒐᖃᓚᐅᖅᑐᖅ ᑕᓯᕐᔪᐊᕐᒥᑦ, ᐆᒃᑐᕋᐃᓃᑦ ᐱᐊᓂᒃᑕᐅᑉᓗᑎᒃ ᐊᑯᓪᓕᕈᕐᕕᖕᒥᑦ 

ᐅᑭᐅᑕᒫᖅ. ᖃᐅᔨᓴᐃᓂᖅ ᐱᐊᓂᒃᓯᒪᔪᖅ AEMP-ᒥᑦ ᐃᒪᐅᑉ ᖃᓄᐃᓐᓂᖓᓂᒃ ᖃᐅᔨᓴᐃᓂᕐᒧᑦ ᐱᓕᕆᕝᕕᐅᔪᑦ 

ᖃᓂᑕᖓᓂᑦ, ᐱᓕᕆᕝᕕᐅᔪᑦ ᕿᑎᐊᓂᑦ ᐊᒻᒪᓗ ᐅᖃᐅᓯᐅᔪᓂᑦ. ᐊᑖᓃᑦᑐᑦ ᖃᐅᔨᔭᐅᔪᑦ ᐅᑭᐅᖅ ᖃᐅᔨᓴᐃᓂᕐᒥᑦ. 

ᐱᔾᔪᑕᐅᔪᖅ - ᖃᐅᔨᒪᓐᓇᖅᑐᑦ ᓂᕿᑦᑎᐊᕙᐅᓂᕐᒧᑦ ᐃᓚᒋᔭᐅᔪᓂᒃ ᐱᐅᓯᒋᐊᖅᓯᓂᖅ ᐱᓕᕆᕝᕕᐅᔪᑦ ᖃᓂᑕᖓᓂᑦ 

2015-ᒥᑦ ᑕᐃᒪᐅᓚᐅᖅᑐᑦ ᖃᐅᔨᒪᓐᓇᖅᖢᑎᒃ ᐊᖏᒡᓕᒋᐊᕐᓂᖏᑦ ᐆᒪᔪᕋᓛᑦ ᑭᒡᓕᐅᔪᓄᑦ ᐆᒃᑐᕋᐃᓂᕐᓂᑦ 2013-ᒥᑦ. 

ᕿᓂᖅᓴᐃᔪᑐᖃᐅᓕᖅᑐᒥᑦ 2017-ᒧᑦ, ᖁᕐᕕᖕᒥᙶᖅᑐᑦ ᕿᓂᖅᓴᐃᓂᕐᒧᑦ ᓄᓇᓕᕋᓛᕐᒥᑦ ᐱᓕᕆᐊᖑᓚᐅᖅᑐᖅ 

ᖁᕐᕕᖕᒥᙶᖅᑐᓕᕆᕝᕕᖕᒥᑦ ᐊᒻᒪᓗ ᑯᕕᑎᑕᐅᑉᓗᓂ ᑕᓯᕐᔪᐊᕐᒧᑦ. ᐊᕐᕌᒍᑕᒫᖅ ᑲᑎᑦᑐᑦ ᑲᑎᖦᖢᒋᑦ ᕚᔅᕘᕋᔅ (TP), 

ᓈᓴᐅᓯᕆᔾᔪᑕᐅᔪᑦ ᒪᓂᒪᔪᓂᑦ ᓂᕿᑦᑎᐊᕙᐅᓂᕐᒧᑦ ᐃᓚᒋᔭᐅᔪᓄᑦ ᐊᒻᒪᓗ ᑯᕕᑎᑦᑎᓂᕐᒧᑦ ᓈᓴᐅᑏᑦ/ᑎᑎᖅᑲᐃᑦ, 

ᖃᓂᑕᖓᓃᓚᐅᖅᑐᑦ 50 ᑭᓗᒍᕌᒻ ᐅᑭᐅᑕᒫᑦ 2013-ᒥᑦ ᐊᒻᒪᓗ 2015-ᒥᑦ (ᓈᓴᐅᑎᓂᒃ/ᑎᑎᖅᑲᓂᒃ ᐱᑕᖃᙱᑦᑐᖅ 

2014-ᒧᑦ) ᓯᕗᓂᐊᒍᑦ ᒪᕐᕈᐃᖅᑕᖅᑕᐅᓂᐅᑉ 100 ᑭᓗᒍᕌᒻ/ᐅᑭᐅᑕᒫᒧᑦ 2016-ᒥᑦ ᐊᒻᒪᓗ 2017-ᒥᑦ. 

ᒥᒃᖠᒋᐊᖅᐹᓪᓕᑦᑎᐊᓚᐅᖅᑐᖅ TP 2018-ᒥᑦ ᐊᒻᒪᓗᒃᑲᓐᓂᖅ 2019-ᒥᑦ ᖁᕐᕕᖕᒥᙶᖅᑐᑦ ᓴᖑᑎᑕᐅᖕᒪᑕ 

ᓄᓇᓕᐊᓛᒥᑦ ᖁᕕᖕᒥᙶᖅᑐᓕᕆᕝᕕᖕᒧᑦ, ᑭᖑᓂᐊᒍᑦ ᑯᕕᑎᑕᐅᑉᓗᓂ CP1-ᒧᑦ ᐊᒻᒪᓗ ᐱᓕᕆᐊᖑᒃᑲᓐᓂᖅᖢᓂ 

ᑯᕕᑎᑕᐅᔪᑦ ᐃᒪᓕᕆᕝᕕᖕᒥᑦ. 2019-ᒥᑦ, ᓇᓚᐅᑦᑖᖅᑕᐅᔪᑦ TP-ᑖᕐᓂᑦ ᐱᕝᕕᐅᔪᓗᒃᑖᓂᑦ ᐅᔭᕋᒃᑕᕆᐊᕐᒥᑦ 

ᐃᓚᐅᑉᓗᓂ ᖁᕐᕕᖕᒥᙶᖅᑐᖅ, 16 ᑭᓗᒍᕌᒻᓗᐊᖑᓚᐅᖅᑐᖅ. ᑎᑎᕋᖅᓯᒪᓂᖓᑐᑦ FEIS-ᒥᑦ, ᓇᐃᑐᕈᔾᔨᓐᑖᕐᓂᖅ 

ᑕᓯᕐᔪᐊᕐᒥᑦ ᐊᖏᒡᓕᒋᐊᓚᐅᖅᑐᖅ 2018-ᒥᑦ ᐊᒻᒪᓗ 2019-ᒥᑦ ᑯᕕᔪᖅ ᐱᓕᕆᐊᖑᑉᓗᓂ ᐊᑐᖅᑕᐅᔪᖅ ᐃᒪᖃᖅᖢᓂ 

ᕿᒪᒃᑎᑦᑐᓂᒃ ᖄᖅᑎᕆᓂᕐᒥᑦ ᐱᔪᓂᒃ.  

ᓂᕿᑦᑎᐊᕙᐅᓂᕐᒧᑦ ᐃᓚᒋᔭᐅᔪᓂᒃ ᑲᑎᓯᒪᔪᑦ - ᑲᑎᓯᒪᔪᑦ ᑲᑎᖦᖢᒋᑦ ᓇᐃᑐᕈᔾᔨᓐ (TN) ᐊᒻᒪᓗ TP ᐊᑦᑏᓐᓇᖅᑐᖅ 

ᐱᓕᕆᕝᕕᐅᔪᑦ ᖃᓂᑕᖓᓂᑦ ᐊᒻᒪᓗ ᐱᓕᕆᕝᕕᐅᔪᑦ ᕿᑎᐊᓂᑦ. ᖃᐅᔨᓴᐃᓂᕐᒧᑦ ᖃᓄᐃᖓᓂᐅᔪᑦ ᑕᐃᒪᙵᓂᑦ2015-

ᒥᑦ ᑕᑯᒃᓴᐅᔪᑦ ᐊᖏᒡᓕᒋᐊᕐᓂᖏᑦ TN-ᒥᑦ (ᓄᖑᑎᖅᓯᒪᔪᑦ ᐊᒻᒪᓗ ᑲᑎᖦᖢᒋᑦ ᐃᓚᖏᑦ) ᐱᓕᕆᕝᕕᐅᔪᑦ ᖃᓂᑕᖓᓂᑦ, 

ᐊᒻᒪᓗ ᒥᑭᓂᖅᓴᐅᔪᒥᑦ ᐱᓕᕆᕝᕕᐅᔪᑦ ᕿᑎᐊᓂᑦ, ᐱᔾᔪᑎᖃᖅᑐᑦ ᐅᖃᐅᓯᐅᔪᓂᑦ ᑕᓯᕐᔪᐊᕐᒥᑦ. 

ᐊᖏᒡᓕᕙᓪᓕᐊᓂᖃᕋᓗᐊᖅᑎᓪᓗᒍ TN-ᒥᑦ ᐱᓕᕆᕝᕕᐅᔪᑦ ᖃᓂᑕᖓᓂᑦ ᑕᐃᒪᙵᓂᑦ 2015-ᒥᑦ, ᖃᐅᔨᔭᐅᔪᑦ 

ᑲᑎᓯᒪᔪᑦ ᐊᔾᔨᒋᔭᖏᑦ ᑭᒡᓕᐅᔪᓄᑦ ᖃᓄᐃᖓᓂᕐᓄᑦ ᑕᓯᕐᔪᐊᕐᒧᑦ ᑲᑎᑕᐅᔪᓂᑦ 1997-ᒥᑦ 2013-ᒧᑦ. 

ᓂᕿᑦᑎᐊᕙᐅᓂᕐᒧᑦ ᐃᓚᒋᔭᐅᔪᓂᒃ ᓈᓴᐅᑏᑦ/ᑎᑎᖅᑲᐃᑦ ᑲᑎᑕᐅᔪᑦ ᐅᑉᓗᒥᒧᑦ ᖃᐅᔨᑎᑦᑎᔪᑦ ᐊᓯᐊᙳᕐᓂᐅᔪᑦ 

ᓂᕿᑦᑎᐊᕙᐅᓂᕐᒧᑦ ᐃᓚᒋᔭᐅᔪᑦ ᑲᑎᓯᒪᔪᓂᑦ, ᐱᓗᐊᖅᑐᒥᑦ ᑲᑎᖦᖢᒋᑦ ᓇᐃᑐᕉᔾᔨᓐ, ᑕᐃᒪᐅᓯᒪᔪᑦ ᐱᓕᕆᕝᕕᐅᔪᑦ 

ᖃᓂᑕᖓᓂᑦ ᑕᐃᒪᙵᓂᑦ 2015-ᒥᑦ. ᐊᓯᐊᙳᖅᐸᓪᓕᐊᓂᐅᑉ ᐊᔾᔨᒋᔭᖓ ᐅᔭᕋᒃᑕᕆᐊᓕᕆᓂᕐᒧᑦ, ᐊᖏᓂᕆᔭᖓᓗ 

ᐊᓯᐊᙳᕐᓂᐅᔫᑉ ᑎᑭᐅᑎᓯᒪᓂᕐᒦᑦᑑᔭᖅᑐᖅ ᖃᓄᐃᖓᓂᕐᒧᑦ ᐆᒃᑐᕋᖅᑕᐅᔪᓂᑦ ᑭᒡᓕᒋᔭᐅᔪᒥᑦ ᐅᑉᓗᕆᔭᐅᔪᓂᑦ (ᓲᕐᓗ 

ᐃᓗᐊᓃᑦᑐᑦ ᑎᑭᐅᑎᓯᒪᓂᕐᒧᑦ 2019-ᒥᑦ).  



ᐆᒪᔪᕋᓛᑦ - ᑲᑎᖦᖢᒋᑦ ᐆᒪᓂᖃᕐᓂᖅ, ᐊᒥᓲᑎᒋᓂᖏᑦ ᐆᒪᓂᖃᑦᑎᐊᕐᓂᖏᓐᓄᑦ, ᖁᑦᑎᖕᓂᖅᓴᐅᑎᓪᓗᒍ ᐱᓕᕆᕝᕕᐅᔪᑦ 

ᖃᓂᑕᖓᓂᑦ ᐊᓯᖏᓐᓄᑦ ᑕᓯᕐᔪᐊᕐᒥᑦ, ᖁᕕᐊᓇᖅᑐᖅ ᐊᓯᐊᙳᙱᑦᑐᑦ ᑕᐃᒪᙵᓂᑦ 2015-ᒥᑦ. ᐆᒪᓂᖃᕐᓂᕐᒧᑦ, 

ᐊᒥᓲᓂᖏᓐᓄᑦ, ᐊᒻᒪᓗ ᐱᑕᖃᐅᕐᓂᖏᓐᓄᑦ ᓱᖁᓯᐊᓗᐊᖅᓯᒪᙱᓐᓂᖓᓄᑦ ᐊᓂᒎᑎᕙᓪᓕᐊᓂᕐᒥᑦ 

ᐊᖏᒡᓕᕙᓪᓕᐊᒐᓗᐊᖅᖢᓂ ᓂᕿᑦᑎᐊᕙᐅᓂᕐᒧᑦ ᐃᓚᒋᔭᐅᔪᓂᑦ ᐆᒪᔪᕋᓛᓄᑦ ᐊᑯᓐᓂᖏᓐᓂᑦ 2013 ᐊᒻᒪᓗ 2015 

ᐱᔾᔪᑎᖃᕈᖕᓇᖅᑐᖅ ᐃᖕᒥᓂᑦ ᐊᓯᐊᙳᖅᐸᓪᓕᐊᓂᕐᒧᑦ. ᓈᓴᐃᓂᕐᒧᑦ ᖃᐅᔨᓴᐃᓂᖅ ᐆᒪᔪᕋᓛᓂᒃ ᐃᑲᔪᐃᔪᖅ ᐊᔾᔨᕐᓚᖓᓂᑦ 

ᖃᓄᐃᓕᐅᕐᓂᕐᒧᑦ, ᐱᓕᕆᕝᕕᐅᔪᑦ ᖃᓂᑕᖓ ᐊᔾᔨᒋᙱᐊᕐᔪᒃᖢᒍ ᐊᓯᖏᓐᓂᑦ ᐆᒃᑐᕋᐃᕝᕕᐅᔪᓂᑦ, ᑭᓯᐊᓂ ᐊᖏᓛᖑᔪᖅ 

ᐅᑭᐅᒥᑦ ᐅᑭᐅᒧᑦ ᐊᓯᐊᙳᕐᓂᐅᔪᑦ ᐱᔾᔪᑕᐅᔪᑦ ᐆᒪᓂᖃᑦᑎᐊᕐᓂᖏᑦ ᐊᓯᐊᙳᕐᓂᖏᓐᓄᑦ ᑕᐃᒪᐅᓯᒪᔪᑦ ᑕᒪᐃᓐᓂᑦ 

ᐃᓂᐅᔪᓂᑦ (ᐱᓕᕆᕝᕕᐅᔪᑦ ᖃᓂᑕᖓᓂᑦ, ᐱᓕᕆᕝᕕᐅᔪᑦ ᕿᑎᐊᓂᑦ, ᐊᒻᒪᓗ ᐅᖃᐅᓯᐅᔪᑦ). 

ᓂᕿᑦᑎᐊᕙᐅᓂᕐᒧᑦ ᐃᓚᒋᔭᐅᔪᓂᑦ ᐱᓕᐅᕆᓂᕐᒧᑦ ᐱᓕᕆᖃᑎᒌᒃᑐᑦ - ᐆᒪᔪᕋᓛᑦ ᐆᒪᓂᖃᕐᓂᖏᑦ 

ᖃᐅᔨᓴᖅᑕᐅᓚᐅᖅᑐᑦ ᒪᕐᕈᐃᖓᔪᒃᑯᑦ: ᐊᖏᓂᖓᒍᑦ ᐆᒪᓂᖃᕐᓂᐅᔫᑉ (ᐆᒃᑐᕋᖅᖢᒋᑦ ᐆᒪᔪᕋᓛᑦ) ᐊᒻᒪᓗ chlorophyll-

a (ᐃᓇᖐᔪᓂᒃ ᐊᑐᖅᖢᓂ). ᓈᓴᐅᑏᑦ ᓴᙲᑦᑐᑦ, ᑭᓯᐊᓂ ᐱᐅᔪᒃᑯᑦ, ᐱᓕᕆᖃᑎᒌᖕᓂᖃᖅᑐᑦ ᐅᑭᐅᓗᒃᑖᓂᑦ, 

ᐊᔾᔨᒌᙱᓐᓂᖃᖅᖢᑎᒃ ᐆᒪᓂᖃᖃᑎᒌᒃᑐᓄᑦ ᐃᓚᒋᔭᐅᔪᑦ ᐃᓗᐊᓂᑦ ᐆᒪᔪᕌᓛᓂᑦ ᐱᒻᒪᕆᐅᔪᑦ ᐊᔾᔨᒌᙱᓐᓂᕐᒧᑦ 

ᐱᔭᐅᔪᓂᑦ. ᐆᒃᑐᕋᐃᓂᖅ ᑖᑉᑯᓂᙵᑦ ᓄᓇᓕᖕᒥ ᐱᐅᓂᖅᓴᐅᔪᖅ ᓇᓗᓇᐃᖅᓯᓂᕐᒧᑦ ᐆᒪᓂᖏᓐᓂᒃ, ᑭᓯᐊᓂ 

chlorophyll-a ᑐᓂᓯᔪᖅ, ᐃᖕᒥᒃᑰᖓᒐᓗᐊᖅᖢᓂ, ᑐᑭᓯᐅᒪᔾᔪᑎᓂᒃ ᐊᔪᕐᓇᙱᑦᑐᓂᒃ ᑲᑎᖅᓱᐃᓂᕐᒧᑦ. ᐅᑭᐅᓂᑦ 

ᐊᓂᒍᖅᑐᑎᑐᑦ, ᓇᓕᑐᐃᓐᓇᖏᑦ ᐆᒃᑐᕋᖅᑕᐅᔪᑦ ᐆᒪᓂᖃᕐᓂᖅ ᐱᓕᕆᖃᑎᒌᖕᓂᖃᓚᐅᖏᑦᑐᖅ ᓇᓕᑐᐃᓐᓇᖏᓐᓄᑦ 

TN ᐅᕝᕙᓘᓐᓃᑦ TP-ᒧᑦ, ᐅᖃᖅᑑᔭᖅᑐᖅ ᐅᔭᕋᒃᑕᕆᐊᕐᒥᑦ ᐱᔪᓂᒃ ᓂᕿᑦᑎᐊᕙᐅᓂᕐᒧᑦ ᐃᓚᒋᔭᐅᔪᓂᑦ ᐱᔭᐅᔪᑦ 

ᐱᔭᒃᓴᐅᑎᖃᖅᑑᔭᙱᑦᑐᑦ ᖃᐅᔨᔭᐅᔪᓂᒃ ᐊᔾᔨᒌᙱᓐᓂᐅᔪᑦ ᐆᒪᔪᕋᓛᑦ ᐆᒪᓂᖏᓐᓄᑦ ᐅᕝᕙᓘᓐᓃᑦ chlorophyll-a-ᒧᑦ. 

ᓂᕿᓕᐅᕆᕙᓪᓕᐊᓂᐅᑉ ᖃᓄᐃᓐᓂᖓᓄᑦ ᐊᑐᖅᑐᖅ TSI – TSI-ᒥᑦ ᓈᓴᐅᑏᑦ ᑲᑕᒃᐸᓪᓕᐊᔪᑦ ᑕᓯᕐᒦᑦᑐᓂᑦ 

ᐃᓂᓕᐅᖅᓯᒪᔪᑦ ᐆᒪᓂᖃᖃᑎᒌᒃᑐᓄᑦ, ᐊᔾᔨᒋᔭᖓ ᑭᒡᓕᐅᔪᒧᑦ ᐅᑉᓗᕆᔭᐅᔪᓂᑦ.  TSI-ᒧᑦ ᓈᓴᐅᑏᑦ ᐊᑐᖅᖢᑎᒃ TP-ᒥᒃ 

ᐊᒻᒪᓗ Secchi ᐃᑎᓂᕐᒥᑦ ᐱᓕᕆᕝᕕᐅᔪᑦ ᖃᓂᑕᖓᓂᑦ ᖁᑦᑎᖕᓂᖅᓴᐅᓚᐅᖅᑐᑦ ᐅᑭᐅᓂᑦ ᐊᓂᒍᖅᑐᓂᐅᖓᓂᑦ, TSI 

ᓈᓴᐅᑎ ᐊᑐᖅᑐᖅ chlorophyll-a-ᒥᒃ ᐊᑦᑎᓛᖑᓚᐅᖅᑐᖅ. TSI ᓈᓴᐅᑎᖏᑦ ᑐᓂᓯᔪᑦ ᒪᓕᒃᑕᐅᔪᒃᓴᑐᐃᓐᓇᕐᓂᒃ 

ᐊᒻᒪᓗ ᐊᑐᖅᑕᐅᓗᐊᖏᓐᓂᖅᓴᐅᔭᕆᐊᖃᖅᑐᑦ ᐆᒃᑐᕋᐃᓂᕐᓂᐅᖓᓂᑦ ᐆᒪᔪᕋᓛᓂᒃ. 

ᖃᐅᔨᔭᐅᔪᑦ -ᐆᒪᔪᕋᓛᑦ (ᐆᒪᔪᐃᑦ ᐱᑕᖃᑦᑎᐊᕐᓂᖏᑦ ᐊᒻᒪᓗ ᐆᒪᓂᖃᕐᓂᖏᑦ) ᐊᓯᐊᙳᓗᐊᕌᓗᒃᓯᒪᙱᑦᑐᑦ 

ᐱᓕᕆᕝᕕᐅᔪᑦ ᖃᓂᑕᖓᓂᑦ ᐊᔾᔨᕐᓚᖓ ᐱᓕᕆᕝᕕᐅᔪᑦ ᕿᑎᐊᓂᑦ ᐊᒻᒪᓗ ᐅᖃᐅᓯᐅᔪᑦ ᑕᐃᒪᙵᓂᑦ 2015-ᒥᑦ. 

ᐃᒪᓐᓈᖅᑑᑕᐅᔪᑦ 2020-ᒧᑦ - ᑕᒪᐃᑎᒍᑦ, ᐆᒪᔪᕋᓛᑦ ᐊᒻᒪᓗ ᓂᕿᑦᑎᐊᕙᐅᓂᕐᒧᑦ ᐃᓚᒋᔭᐅᔪᓂᒃ ᓈᓴᐅᑏᑦ/ᑎᑎᖅᑲᐃᑦ 

ᐊᑑᑎᖃᖅᑐᒥᒃ ᑐᑭᓯᐅᒪᔾᔪᑎᖃᖅᑐᑦ ᖃᐅᔨᑎᑦᑎᑉᓗᑎᒃ ᖃᓄᐃᖓᓕᖅᑎᑦᑎᓂᐅᔪᓂᒃ ᐱᓕᐅᕆᕙᓪᓕᐊᓂᖃᓗᐊᖅᑐᓄᑦ 

ᓂᕿᑦᑎᐊᕙᐅᓂᕐᒧᑦ ᐃᓚᒋᔭᐅᔪᓂᒃ ᐱᐅᓯᒋᐊᖅᓯᓂᕐᒧᑦ ᑕᓯᕐᔪᐊᕐᒥᑦ. ᖃᐅᔨᓴᐃᓂᖅ 2020-ᒥᑦ ᐱᐅᓯᒋᐊᖅᓯᑎᑦᑎᓇᔭᖅᑐᖅ 

ᑐᑭᓯᐊᓂᑉᑎᖕᓂᑦ ᐱᒻᒪᕆᐅᔪᓂᒃ ᑕᒪᒃᑯᓄᙵ ᐱᔾᔪᑕᐅᔪᓄᑦ.  

  



Terrestrial Ecosystem Monitoring and Management 
Plan/ᓇᐃᓈᖅᓯᒪᔪᖅ 

ᐊᒡᓃᑯ ᐄᒍ ᐅᔭᕋᒃᑕᕆᐊᓕᕆᔨᒃᑯᑦ (ᐊᒡᓃᑯᒃᑯᑦ) ᑕᓯᕐᔪᐊᕐᒥᑦ ᒎᓗᒧᑦ ᐅᔭᕋᒃᑕᕆᐊᖅ (ᐱᓕᕆᐊᖅ), ᐱᓚᐅᖅᑕᖓᑦ 

ᐱᓕᕆᐊᕐᒧᑦ ᓇᓗᓇᐃᒃᑯᑕᖅ (ᓈᓴᐅᑎ 006) ᐊᕙᑎᓕᕆᔨᒃᑯᓐᓂᑦ ᐊᕗᓐᓂᕕᒃ 2015-ᒥᑦ, ᐊᒻᒪᓗ ᐋᖅᑭᒋᐊᖅᓯᒪᔪᖅ 

(ᐋᖅᑭᒋᐊᖅᓯᒪᔪᖅ ᓈᐅᑎ 001) ᐊᕗᓐᓂᕕᒃ 2019-ᒥᑦ. ᓄᓇᒥᐅᑕᓂᒃ ᐊᕙᑎᒥᒃ ᐊᐅᓚᑦᑎᓂᖅ ᐊᒻᒪᓗ ᖃᐅᔨᓴᐃᓂᕐᒧᑦ 

ᐸᕐᓇᐅᑎ (TEMMP) ᐱᓕᕆᐊᕐᒧᑦ ᐱᓕᕆᐊᖑᓚᐅᖅᑐᖅ ᑐᓂᐅᑎᒋᔭᐅᓂᐊᖅᖢᓂ ᐃᓚᒋᔭᐅᓗᓂ ᐱᓕᕆᐊᕐᒧᑦ 

ᑭᖑᓪᓕᖅᐹᖅ ᐊᕙᑎᒥᒃ ᐊᒃᑐᖅᓯᓂᕐᒧᑦ ᑎᑎᖅᑲᖅ (FEIS; 2015) ᐊᒻᒪᓗ ᐋᖅᑭᒃᓯᔪᖅ ᐃᓚᒋᔭᐅᔪᒥᒃ ᑎᑎᖅᑲᐅᑎᓄᑦ 

ᐱᔭᐅᔪᑦ ᒪᓕᒃᖢᒋᑦ ᐱᓕᕆᐊᖅ. ᐅᓂᑉᑳᖅ ᐱᓕᕆᐊᖃᖅᑐᖅ ᐱᔭᕆᐊᖃᖅᑎᑕᐅᔪᓂᒃ ᑐᑭᐅᔪᓄᑦ ᐊᒻᒪᓗ 

ᖃᓄᐃᖓᔭᕆᐊᖃᕐᓂᐅᔪᓄᑦ ᐊᕙᑎᓕᕆᔨᒃᑯᓐᓂᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒥᑦ (ᓈᓴᐅᑎ 006), ᐱᔾᔪᑎᖃᕐᒪᑦ 

TEMMP-ᒧᑦ.  

ᐱᔭᒃᓴᐅᑕᐅᔪᑦ ᐊᕐᕌᒍᑕᒫᖅ TEMMP ᐅᓂᑉᑳᒧᑦ ᓇᐃᓈᖅᑎᕐᓗᒋᑦ ᐊᕐᕌᒍᑕᒫᖅ ᓈᓴᐅᑏᑦ/ᑎᑎᖅᑲᐃᑦ ᑲᑎᑕᐅᔪᑦ 

ᓂᕐᔪᑎᓂᒃ ᐊᒻᒪᓗ ᐱᕈᖅᑐᓂᒃ ᖃᐅᔨᓴᐃᓂᕐᒥᑦ, ᐅᖃᐅᓯᕆᓗᒋᓪᓗ ᐊᔾᔨᒌᙱᓐᓂᐅᔪᑦ ᐊᒻᒪᓗ ᐱᓕᕆᐊᕐᒨᖓᔪᓂᒃ 

ᐊᒃᑐᖅᓯᓂᐅᔪᖕᓇᖅᑐᑦ ᓂᕐᔪᑏᑦ ᐊᒥᓲᓂᖏᓐᓄᑦ ᑕᐃᑲᓂ ᖃᓂᑕᖓᓂᓪᓗ ᐱᓕᕆᐊᑉ. ᓈᓴᐅᑏᑦ/ᑎᑎᖅᑲᐃᑦ 

ᑲᑎᑕᐅᓚᐅᖅᑐᑦ ᒪᓕᒃᖢᒋᑦ ᐊᑐᖅᑕᐅᔪᒃᓴᐃᑦ ᐊᒻᒪᓗ ᐆᒃᑐᕋᐃᓂᕐᒧᑦ ᐅᕝᕙᓘᓐᓃᑦ ᖃᐅᔨᓴᐃᓂᕐᒧᑦ ᓄᖅᑲᖓᓂᐅᔪᑦ 

ᑎᑎᕋᖅᓯᒪᔪᑦ ᐱᓕᕆᐊᕐᒧᑦ ᐊᑐᖅᑕᐅᔪᑦ ᐊᐅᓛᖅᑎᑦᑎᓂᕐᒧᑦ ᐊᑐᖅᑕᐅᔪᒃᓴᐃᑦ ᐊᒻᒪᓗ TEMMP.  2019 ᐊᕐᕌᒍᑕᒫᖅ 

ᐅᓂᑉᑳᖅ ᐅᖃᐅᓯᖃᖅᑐᖅ ᖃᐅᔨᓴᐃᓂᕐᒧᑦ ᐱᔭᒃᓴᐅᑎᓂᒃ ᐊᒻᒪᓗ ᐊᑐᖅᑕᐅᖃᑦᑕᖅᑐᓂᑦ, 2019 ᐊᕐᕌᒍᑕᒫᖅ 

ᖃᓄᐃᖓᓂᐅᔪᑦ, ᐊᖏᓗᐊᖏᒋᐊᖅᑎᑦᑎᓂᕐᒧᑦ ᐱᓕᕆᐊᖑᔪᑦ, ᐊᒻᒪᓗ ᐊᐅᓚᑦᑎᓂᖅ ᐃᒪᓐᓈᖅᑑᑕᐅᔪᓂᒃ ᐊᑐᖅᖢᒋ 

2019-ᒥᑦ ᖃᐅᔨᓴᐃᓂᕐᒧᑦ ᖃᓄᐃᖓᓂᐅᔪᑦ. ᐅᑯᐊ ᓇᐃᓈᖅᓯᒪᔪᑦ ᑎᑎᖅᑲᐃᑦ ᖃᓄᐃᖓᓂᕐᓂᒃ ᑲᑎᑦᑎᔪᑦ 2019 

TEMMP-ᒧᑦ ᑕᓯᕐᔪᐊᕐᒥᑦ ᐱᓕᕆᐊᕐᒧᑦ ᑭᕙᓪᓕᕐᒦᑦᑐᖅ ᓄᓇᕗᒻᒥᑦ. 

 
ᐃᓚᓕᐅᑎᔭᐅᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ 

 ᐊᔪᕐᓇᙱᒃᑳᖓᑦ, ᐱᓕᕆᐊᓄᑦ ᑐᕌᖓᔪᑦ 2019-ᒥᑦ ᐊᑐᓚᐅᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, ᐃᓚᐅᑉᓗᑎᒃ 
ᓄᓇᓕᖕᒥᑦ ᐱᓕᕆᐊᕐᓄᑦ ᐃᑲᔪᖅᑐᓂᒃ. ᐊᕐᕌᒍᑕᒫᖅ ᐃᑲᔪᐃᓂᖏᑦ ᐃᓅᔪᑦ ᖃᐅᔨᓴᐃᓂᕐᒧᑦ ᑐᕌᖓᔪᓄᑦ ᑕᐃᒪᐅᔪᑦ 
ᐃᓚᒋᔭᐅᔪᖅ 3.0-ᒥᑦ. 

 
ᐱᓕᕆᐊᕐᒥᑦ ᐱᔪᓂᒃ ᐃᓂᐅᔪᒥᒃ ᐊᓯᐅᔨᓂᖅ 

 ᐱᓕᕆᐊᕐᒥᑦ ᐱᔪᓂᒃ ᐃᓂᐅᔪᒥᒃ ᐊᓯᐅᔨᓂᖅ ᖃᐅᔨᓴᖅᑕᐅᖃᑦᑕᖅᑐᖅ ᐱᖓᓱᑦ ᐅᑭᐅᑕᒫᒃᑯᑦ ᐊᒻᒪᓗ 
ᖃᐅᔨᓴᖅᑕᐅᓚᐅᖏᑦᑐᖅ 2019-ᒥᑦ ᐱᓕᕆᐊᑉ ᐃᓂᖓ ᐊᓯᐊᙳᓚᐅᙱᒻᒪᑦ ᖃᐅᔨᓴᐃᓚᐅᖅᑎᓪᓗᒋᑦ 2018-ᒥᑦ 
(ᑭᖑᓪᓕᕐᒥᑦ ᖃᐅᔨᓴᐃᓂᖃᕐᓂᐊᖅᑐᑦ 2021-ᒥᑦ).  

 
ᐱᓕᕆᐊᕐᒥᐅᖏᑦᑐᖅ ᐱᔪᓂᒃ ᐃᓂᐅᔪᒥᒃ ᐊᓯᐅᔨᓂᖅ 

 ᐱᓕᕆᐊᕐᒥᐅᖏᑦᑐᖅ ᐱᔪᓂᒃ ᐃᓂᐅᔪᒥᒃ ᐊᓯᐅᔨᓂᖅ ᑐᒃᑐᓄᑦ ᐊᒻᒪᓗ ᓂᕐᔪᑏᑦ ᐃᓂᖏᓐᓄᑦ (ᐃᑉᔪᐃᑦ ᐊᒻᒪᓗ 
ᐱᕈᖅᑐᑦ) ᖃᐅᔨᓴᖅᑕᐅᓚᐅᖏᑦᑐᖅ 2019-ᒥᑦ ᐱᓕᕆᐊᑉ ᐃᓂᖓ ᐊᓯᐊᙳᓚᐅᙱᒻᒪᑦ ᖃᐅᔨᓴᐃᓚᐅᖅᑎᓪᓗᒋᑦ 
2018-ᒥᑦ (ᑭᖑᓪᓕᕐᒥᑦ ᖃᐅᔨᓴᐃᓂᖃᕐᓂᐊᖅᑐᑦ 2022-ᒥᑦ, ᐱᔾᔪᑎᖃᖅᑐᓂᒃ ᐱᕈᖅᑐᐃᑦ ᖃᓄᐃᖏᓐᓂᖏᓐᓄᑦ 
ᑐᕌᖓᔪᕐᒧᑦ). 



 
ᓂᕐᔪᑎᓂᒃ ᑕᑯᕝᕕᐅᖃᑦᑕᖅᑐᑦ 

 ᐊᑯᓐᓂᖓᓂᑦ ᑕᖅᑮᓇᕐᔪᐊᖅ 1 ᐊᒻᒪᓗ ᐋᒡᔪᓕᕐᕕᒃ 7, 2019-ᒥᑦ,  244-ᓂᒃ ᑕᑯᖃᑦᑕᓚᐅᖅᑐᑦ ᓂᕐᔪᑎᓂᒃ 
ᖃᐅᔨᔭᐅᔪᓂᒃ 17-ᖑᔪᓂᑦ ᐊᔾᔨᒌᙱᑦᑐᓂᑦ ᓂᕐᔪᑎᓂᑦ.  

 
ᓂᕐᔪᑏᑦ ᑐᒥᖏᓐᓂᒃ ᖃᐅᔨᓴᐃᓃᑦ 

 ᐅᔭᕋᒃᑕᕆᐊᕐᒥᑦ ᓂᕐᔪᑏᑦ ᑐᒥᖏᓐᓂᒃ ᖃᐅᔨᓴᐃᓂᖃᓚᐅᖅᑐᑦ ᐊᔾᔨᒌᙱᑦᑐᓂᑦ ᐅᑉᓗᕐᓂᑦ ᐊᑯᓂᖓᓂᑦ 
ᑕᖅᑮᓇᕐᔪᐊᖅ 6 ᐊᒻᒪᓗ ᐋᒡᔪᓕᕐᕕᒃ 28, 2019-ᒥᑦ. ᑲᑎᖦᖢᒋᑦ 322 ᐊᑕᐅᓯᕐᒧᑦ ᑐᒦᑦ ᑎᑎᕋᐅᓯᐅᓚᐅᖅᑐᑦ, 
ᐃᓚᐅᑉᓗᑎᒃ  50 ᑐᒦᑦ ᐃᓕᑕᕆᔭᐅᙱᖦᖢᑎᒃ ᓱᓇᒧᑦ ᑐᒥᒋᔭᐅᖕᒪᖔᑕ. 

 ᖃᐅᔨᔭᐅᔪᑦ ᑎᖕᒥᐊᕐᓄᓗᐊᖑᓚᐅᖅᑐᖅ (ᓂᕐᓖᑦ, ᑲᖑᐃᑦ ᐊᒻᒪᓗ ᐃᓕᑕᕆᔭᐅᖏᑦᑐᑦ ᑎᖕᒥᐊᑦ ᑐᒥᖏᑦ – 
33.5%-ᖑᑉᓗᑎᒃ), ᐅᑲᓕᐊᕐᔪᐃᑦ (23%) ᐊᒻᒪᓗ ᑎᕆᒐᓂᐊᑦ ᑐᒥᖏᑦ (31%). ᐱᖓᓱᑦ ᐊᑕᐅᓯᐅᑉᓗᑎᒃ ᑐᒃᑐᐃᑦ 
ᑐᒥᖏᑦ ᑎᑎᕋᐅᓯᐅᓚᐅᖅᑐᑦ ᑕᓯᕐᔪᐊᕐᒥᑦ ᐅᔭᕋᒃᑕᕆᐊᑉ ᖃᓂᑕᖓᓂᑦ (1%).  

 
ᑎᖕᒥᐊᑦ ᐅᑉᓗᖏᑦ 

 ᑲᑎᖦᖢᒋᑦ 9 ᑎᖕᒥᐊᑦ ᑐᒥᖏᑦ ᖃᐅᔨᔭᐅᓚᐅᖅᑐᑦ ᐱᓕᕆᐊᑉ ᐃᓂᖓᓂᑦ 2019-ᒥᑦ ᐅᑉᓗᓕᐅᖃᑦᑕᓕᖅᑎᓪᓗᒋᑦ 
ᓴᒡᒐᕈᑦ-ᒥᑦ.  

 ᐅᑉᓗᓂᒃ ᒪᓐᓂᖕᓂᓪᓘᓐᓃᑦ ᐃᖢᐃᓵᕆᓂᖅᑕᖃᓚᐅᖏᑦᑐᖅ, ᐊᒻᒪᓗ ᐊᓯᐊᓄᐊᖅᑕᐅᔭᕆᐊᖃᖅᑐᖃᓚᐅᖏᖦᖢᓂ. 

 
ᖃᓄᐃᓕᓃᑦ ᐊᒻᒪᓗ ᑐᖁᔪᑦ 

 ᑲᑎᖦᖢᒋᑦ 17 ᓂᕐᔪᑏᑦ ᑐᖁᔪᑦ ᑎᑎᕋᐅᓯᐅᓚᐅᖅᑐᑦ 2019-ᒥᑦ - ᑲᑕᒃᑐᖅ 41%-ᒥᒃ 2018-ᒥᐅᖓᓂᑦ 
ᑐᖁᓚᐅᖅᑐᓂᑦ. 

 29%-ᑐᐃᓐᓇᐃᑦ ᑲᑎᖦᖢᒋᑦ ᓂᕐᔪᑏᑦ ᑐᖁᓚᐅᖅᑐᑦ ᐱᔪᓂᒃ ᐱᓕᕆᐊᕐᒥᑦ ᐊᒻᒪᓗ 71%-ᖑᔪᑦ ᑲᑎᖦᖢᒋᑦ ᓂᕐᔪᑏᑦ 
ᑐᖁᓚᐅᖅᑐᑦ ᑎᕆᒐᓂᐊᖑᑉᓗᑎᒃ ᑮᔭᖃᑦᑕᒃᑯᑦ ᐱᑕᖅᑕᐅᔪᑦ ᓄᓇᕗᒻᒥ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓄᑦ (ᓲᕐᓗ, 
ᐱᓕᕆᐊᕐᒨᖓᙱᑦᑐᑦ). 

 
ᓂᕐᔪᑎᓂᒃ ᕿᒫᑎᑦᑎᓃᑦ 

 ᑎᖕᒥᐊᓂᒃ ᕿᒫᑎᑦᑎᔾᔪᑎ ᐃᓕᔭᐅᓚᐅᖅᑐᖅ ᑕᕆᐅᓕᒃ ᑕᓯᕋᔭᒃ 2-ᒧᑦ ᒪᓕᒃᖢᒋᑦ ᐊᒡᓃᑯᒃᑯᑦ ᐱᓕᕆᐊᕐᒧᑦ 
ᓇᓗᓇᐃᒃᑯᑕᖅ ᓈᓴᐅᑎ 006-ᒥᑦ ᑐᑭᐅᔪᖅ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᑦ 74 ᒪᓐᓃᑦ 6, 2019-ᒥᑦ, ᑭᓯᐊᓂ 
ᐊᑐᖅᑕᐅᓚᐅᖏᑦᑐᖅ.  

 ᕿᒫᑎᑦᑎᔾᔪᑏᑦ ᑎᖕᒥᐊᓄᑦ ᐃᓕᔭᐅᓚᐅᖅᑐᑦ ᐅᔭᕋᒃᑕᕆᐊᕐᒥᑦ ᖃᑉᓯᐊᕐᔪᖕᓄᑦ ᑲᑎᖅᓱᐃᕝᕖᑦ ᑕᓯᕋᔭᖕᓄᑦ ᐊᒻᒪᓗ 
ᐅᒃᐱᒡᔪᐊᕐᒧᑦ ᑐᕌᖅᑐᒧᑦ ᐃᓕᔭᐅᑉᓗᓂ ᐅᖅᓱᐊᓘᓯᕝᕖᑦ ᖄᖓᓄᑦ ᐅᑉᓗᓕᐅᖁᓇᒋᑦ ᑖᑉᑯᓇᓂ. ᐊᑐᖅᑕᐅᓂᖏᑦ 
ᐃᓚᓯᔾᔪᑕᐅᖃᑦᑕᖅᑐᑦ ᕿᒫᑎᑦᑎᔾᔪᑎᒋᑉᓗᒋᑦ (ᓲᕐᓗ ᓇᓄᕐᓄᑦ) ᐅᖃᐅᓯᐅᓚᐅᖏᑦᑐᑦ 2019-ᒧᑦ. 

 
ᑐᒃᑐᐃᑦ 

ᑐᒃᑐᐃᑦ ᐱᖅᑯᓯᖏᑦ 

 ᑐᒃᑐᐃᑦ ᐱᖅᑯᓯᖏᑦ ᖃᐅᔨᔭᐅᔪᑦ ᐱᐊᓂᒃᑕᐅᓚᐅᖅᑐᑦ ᐊᒡᓃᑯᒃᑯᑦ ᐱᓕᕆᔨᖏᓐᓄᑦ ᒪᓐᓃᑦ 26-ᒥᑦ 28-ᒧᑦ ᐊᒻᒪᓗ 
1, 3 ᐊᒻᒪᓗ 4-ᒥᑦ ᓴᒡᒐᕈᑦ, 2019-ᒥᑦ 12-ᓄᑦ ᑲᑎᒪᔪᓄᑦ ᑐᒃᑐᓄᑦ. ᖃᐅᔨᔭᐅᔪᓂᑦ ᑕᑯᒃᓴᐅᔪᖃᓚᐅᖏᑦᑐᖅ 



ᐱᖅᑯᓯᖏᓐᓂᑦ ᐅᔭᕋᒃᑕᕆᐊᑉ ᖃᓄᐃᓕᐅᕐᓂᖏᓐᓄᑦ, ᐃᓚᐅᑉᓗᑎᒃ ᐃᓱᒪᒋᔭᐅᔪᑦ ᑕᑯᔭᐅᔪᓂᒃ ᐊᑯᓐᓂᖏᓐᓂᑦ 
2017 ᐊᒻᒪᓗ 2019. 

 ᓄᓇᐅᑉ ᐃᓗᐊᓂᑦ ᖄᖅᑎᕆᓂᖅᑕᖃᓚᐅᖅᑐᖅ ᓴᒡᒐᕈᑦ 3, 2019-ᒥᑦ. ᐅᔭᕋᒃᑕᕆᐊᕐᒥᑦ ᐊᒡᓃᑯᒃᑯᑦ ᐱᓕᕆᔨᖏᑦ 
ᖃᐅᔨᓴᐃᓚᐅᖅᑐᑦ ᖃᑉᓯᐊᕐᔪᖕᓂᑦ ᑲᑎᒪᔪᓂᑦ ᑐᒃᑐᓂᒃ 3-4 ᑭᓛᒥᑕᓪᓗᐊᓂᒃ ᐅᖓᓯᒃᑎᒋᔪᑦ ᖄᖅᑎᕆᓂᕐᒥᑦ 
ᖃᐅᔨᓴᖅᖢᒋᑦ ᖃᓄᐃᓕᐅᕐᓂᐊᕐᓂᖏᑦ. ᖃᐅᔨᓴᐃᓂᒃᑯᑦ ᑐᓵᓚᐅᖅᑐᑦ ᐊᒻᒪᓗ ᐃᒃᐱᒋᑉᓗᒋᑦ ᓴᔪᖕᓂᖓ 
ᖄᖅᑎᕆᓂᕐᒥᑦ, ᑐᒃᑐᓂᑦ ᖃᐅᔨᓐᓇᖅᑐᖃᓚᐅᖏᑦᑐᖅ ᖃᓄᐃᓕᐅᕐᓂᕆᔭᖏᓐᓂᑦ ᐊᒻᒪᓗ ᕿᒫᓚᐅᖏᑦᑐᑦ 
ᐃᓂᐅᔪᒥᑦ. 

 1993-ᒥᑦ 2019-ᒧᑦ, ᖃᒪᓂᕐᔪᐊᖅ ᖁᖓᓯᕈᓯᖅᓯᒪᔪᖅ ᑐᒃᑐ ᑕᐃᒪᐅᖃᑦᑕᖅᑐᖅ ᖃᓂᑦᑐᒥᑦ ᖃᐅᔨᓴᐃᕝᕕᐅᔪᒥᑦ 
13-ᓂᑦ 27-ᖑᔪᓂᑦ ᐅᑭᐅᓂᑦ ᐊᒻᒪᓗ ᐊᓯᖏᓐᓂᑦ ᐊᑯᓐᓂᖏᓐᓂᑦ ᐅᑉᓗᕐᓂᑦ ᑕᐃᒪᐅᖃᑦᑕᖅᖢᓂ ᐊᒻᒪᓗ 
ᐱᑕᖃᙱᖃᑦᑕᖅᖢᓂ. ᖁᖓᓯᕈᓯᖅᓯᒪᔪᖅ ᑐᒃᑐ ᖃᓂᑦᑐᒥᑦ ᖃᐅᔨᓴᐃᕝᕕᐅᔪᒧᐊᓚᐅᖅᑐᖅ ᕿᑎᐊᓂᑦ 
ᓄᖑᑉᐸᓪᓕᐊᓂᖓᓂᑦ ᑎᕆᒡᓗᐃᑦ, ᐊᔾᔨᒌᙱᑦᑐᒃᑯᑦ ᐅᑉᓗᕐᓂᑦ ᑕᐃᑲᙵᑦ ᐊᓂᕙᒃᖢᓂ ᑎᕆᒡᓗᐃᑦ ᓄᙳᐊᓂᑦ 
ᐅᑭᐅᓖᑦ-ᒧᑦ. ᑕᐃᒪᐅᔭᕌᖓᑦ, ᖁᖓᓯᕈᓯᖅᓯᒪᔪᖅ ᑐᒃᑐ ᐊᑕᐅᓯᕐᒥᑦ ᐱᖓᓱᓄᑦ ᐱᓇᓱᐊᕈᓯᕐᓄᑦ ᖃᓂᑦᑐᒥᑦ 
ᖃᐅᔨᓴᖅᑕᐅᔪᒦᖃᑦᑕᖅᖢᓂ ᐊᒻᒪᓗ ᐅᑭᐅᓗᒃᑖᓂᑦ ᑕᐃᒪᐅᔭᕌᖓᑦ ᐊᒥᓱᑦ ᐊᑕᐅᓯᙳᖅᖢᒍ 6-ᓄᑦ ᐅᑉᓗᓄᑦ. 

 ᖃᓂᑦᑐᒥᑦ ᖃᐅᔨᓴᕐᕕᐅᔪᖅ ᑖᑉᑯᓇᓂ ᐅᑉᓗᕐᓂᑦ, ᖃᒪᓂᕐᔪᐊᖅ ᖁᖓᓯᕈᓯᖅᓯᒪᔪᖅ ᑐᒃᑐ ᑕᐃᒪᐅᖃᑦᑕᖅᑐᖅ 10-
ᓂᑦ 27-ᖑᔪᓂᑦ ᐅᑭᐅᓂᑦ. ᖁᖓᓯᕈᓯᖅᓯᒪᔪᖅ ᑐᒃᑐ ᐊᒥᕐᕋᕐᓂᑦ ᖃᓂᑦᑐᒧᑦ ᖃᐅᔨᓴᐃᕝᕕᐅᔪᒧᐊᖃᑦᑕᖅᑐᖅ 
ᕿᑎᐊᓂᑦ ᓴᒡᒐᕈᑦ ᐊᒻᒪᓗ ᐊᐅᓪᓚᖅᖢᓂ ᒪᕐᕉᒃ ᐅᑉᓘᒃ ᑭᖑᓂᐊᒍᑦ. ᑖᑉᑯᓇᓂ ᐅᑭᐅᓗᒃᑖᓂᑦ, ᖁᖓᓯᕈᓯᖅᓯᒪᔪᖅ 
ᑐᒃᑐ ᓇᑉᐸᐅᑉ ᑐᖔᓂᑦ ᐃᓗᐊᓃᖃᑦᑕᖅᑐᖅ ᖃᓂᑦᑐᒥᑦ ᖃᐅᔨᓴᕐᕕᐅᔪᒥᑦ. 

ᑐᒃᑐᐃᑦ ᒥᒃᓵᓄᑦ ᐅᖃᐅᔾᔨᓂᖅ 

 ᐊᒥᓱᑦ ᓅᑦᑐᑦ ᐅᔭᕋᒃᑕᕆᐊᒃᑰᖅᖢᑎᒃ ᐊᒻᒪᓗ ᐅᑭᐅᓗᒃᑖᖅ ᐊᑉᖁᑎᒃᑯᑦ ᐊᑯᓐᓂᖏᓐᓂᐅᓚᐅᖅᑐᖅ ᒪᓐᓃᑦ 26 
ᐊᒻᒪᓗ ᓴᒡᒐᕈᑦ 2019. 

 ᑲᑎᖦᖢᒋᑦ ᐱᓕᕆᐊᓂᒃ ᓄᖅᑲᖅᑎᑦᑎᑦᑎᐊᖃᑦᑕᓚᐅᖅᑐᑦ 240 ᐃᑲᕐᕋᓄᑦ (~ᖁᓖᑦ ᐅᑉᓗᐃᑦ) ᐅᑭᐅᓗᒃᑖᖅ 
ᐊᑉᖁᑎᒧᑦ, ᐊᒻᒪᓗ ᑭᒡᓕᖃᖅᑐᓂᒃ ᐱᓕᕆᐊᑦ ᑕᒪᐃᓐᓂᑦ ᐅᔭᕋᒃᑕᕆᐊᕐᒥᑦ ᐊᒻᒪᓗ ᐅᑭᐅᓗᒃᑖᖅ ᐊᑉᖁᑎᒥᑦ 222 
ᐃᑲᕐᕋᓄᑦ (~9.25 ᐅᑉᓗᐃᑦ). 

 
ᒪᖃᐃᑎᐅᑉ ᒪᖃᐃᑕᖏᑦ 

 ᑎᑎᖅᑲᖅ ᑐᑭᓯᐊᖃᑎᒌᖕᕐᒧᑦ ᐊᑎᓕᐅᖅᑕᐅᓚᐅᖅᑐᖅ, ᐊᒡᓃᑯᒃᑯᓐᓄᑦ ᐊᒻᒪᓗ ᑭᕙᓪᓕᕐᒥᑦ ᐆᒪᔪᓕᕆᔨᐊᓛᓄᑦ 
ᓇᑦᑎᐊᑦ 2019-ᒥᑦ. 

 ᐊᒡᓃᑯᒃᑯᑦ ᒫᓐᓇᐅᔪᖅ ᐱᓕᕆᐊᖃᖅᑐᑦ ᐅᑉᓗᖅᓯᐅᑎᒥᑦ ᒪᖃᐃᑎᐅᑉ ᒪᖃᐃᑕᖏᓐᓄᑦ ᖃᐅᔨᓴᐃᓂᕐᒥᑦ ᑭᕙᓪᓕᕐᒥᑦ 
ᐆᒪᔪᓕᕆᔨᐊᓛᓄᑦ ᓈᓴᐅᑎᓂᒃ/ᑎᑎᖅᑲᓂᒃ ᑲᑎᖅᓱᐃᓂᐊᕐᓗᑎᒃ ᓄᓇᓕᖕᒥᐅᓂᑦ. 

 
ᑎᖕᒥᐊᑦ 

ᓯᒡᔭᒥᑦ ᖃᐅᔨᓴᐃᓃᑦ 

 ᑕᒪᓗᒃᑖᖅ ᐃᒪᖃᕐᓂᐅᔪᑦ 200 ᒦᑕᓂᒃ ᖃᓂᑎᒋᔪᑦ ᐅᔭᕋᒃᑕᕆᐊᑉ ᐱᖁᑎᖏᓐᓄᑦ (ᐃᓚᐅᖏᖦᖢᓂ ᐅᑭᐅᓗᒃᑖᖅ 
ᐊᑉᖁᑎ) ᖃᐅᔨᓴᖅᑕᐅᓚᐅᖅᑐᑦ ᐱᓱᒃᖢᑎᒃ ᐊᔪᕈᖕᓃᖅᓴᖅᓯᒪᔪᑦ ᐆᒪᔪᓕᕆᔩᑦ ᓇᓂᓯᓂᐊᕐᓗᑎᒃ ᐊᒻᒪᓗ 
ᖃᐅᔨᓂᐊᕐᓗᒋᑦ ᐅᑉᓗᐃᑦ ᐃᒪᖃᕐᓂᐅᔪᒦᑦᑐᑦ ᒪᓐᓃᑦ 10-ᒥᑦ 20-ᒧᑦ, 2019-ᒥᑦ.  

 ᑲᑎᖦᖢᒋᑦ 9 ᐊᔾᔨᒌᙱᑦᑐᑦ ᑎᖕᒥᐊᑦ ᖃᐅᔨᔭᐅᓚᐅᖅᑐᑦ, ᐃᓚᐅᔪᑦ ᑭᒡᒐᕕᐊᕐᔪᐃᑦ ᐅᑉᓗᖏᑦ; ᑎᑎᕋᖅᓯᒪᔪᑦ 
ᐊᔾᔨᐅᖏᑦᑐᒃᑯᑦ ᐃᓱᒫᓘᑕᐅᔪᑦ ᑎᑎᖅᑲᖅ 1-ᒥᑦ ᓂᕐᔪᑏᑦ ᐅᓗᕆᐊᓇᖅᑐᒦᑦᑐᓄᑦ ᐱᖁᔭᕐᒥᑦ). ᖃᐅᔨᓴᐃᓂᐅᑉ 
ᖃᖓᒃᑰᖓᓂᖓᓄᑦ, ᐱᐊᓛᓂᒃ ᖃᐅᔨᓚᐅᖏᑦᑐᑦ ᐅᑉᓗᓃᑦᑐᓂᒡᓗ - ᐅᑉᓗᓕᐅᕆᕙᓪᓕᐊᓂᐅᓚᐅᖅᑐᑦ 



ᐅᕝᕙᓘᓐᓃᑦ ᒪᓐᓂᖃᖅᖢᑎᒃ. ᑲᑎᖦᖢᒋᑦ 26 ᐅᑉᓗᐃᑦ ᑎᑎᕋᐅᓯᐅᓚᐅᖅᑐᑦ - ᒪᓐᓃᑦ ᓇᓗᓇᐃᖅᑕᐅᓚᐅᖅᑐᑦ 
77%-ᖑᔪᓄᑦ ᐅᑉᓗᓂᑦ (72 ᒪᓐᓃᑦ ᑲᑎᖦᖢᒋᑦ). 

 ᐊᒥᓲᙱᓐᓂᖅᓴᐃᑦ ᐅᑉᓗᐃᑦ ᖃᐅᔨᔭᐅᓚᐅᖅᑐᑦ 2018-ᒥᐅᖓᓂᑦ, ᑭᓯᐊᓂ ᐊᒥᓱᑲᓪᓚᐅᓂᖅᓴᐃᑦ ᒪᓐᓃᑦ 
ᑕᑯᔭᐅᔪᑦ ᐊᑐᓂ ᐅᑉᓗᓄᑦ 2019-ᒥᑦ. ᐊᔾᔨᒌᙱᓐᓂᐅᔪᑦ ᐱᔾᔪᑎᖃᖅᑐᒃᓴᐅᔪᑦ ᖃᖓᒃᑰᖓᓂᖓᓄᑦ ᖃᐅᔨᓴᐃᓃᑦ 
ᐊᑯᓐᓂᖏᓐᓂᑦ ᐅᑭᐅᑦ ᐊᒻᒪᓗ ᐅᑉᓗᓂᑦ ᑕᑯᔪᖕᓇᕐᓂᐅᔪᖅ. 

ᐃᓂᐅᔪᒥᑦ ᓈᓴᐃᓃᑦ 

 2019-ᒥᑦ, ᑲᑎᖦᖢᒋᑦ ᐊᕐᕕᓂᓖᑦ ᑲᑎᓐᓂᐅᔪᓂᒃ ᐱᐊᓂᓚᐅᖅᑐᑦ ᑲᑎᖦᖢᒋᑦ 72 ᐃᓂᐅᔪᒥᑦ ᓈᓴᖅᑕᐅᔪᓂᑦ 
ᐊᑯᓐᓂᖏᓐᓂᑦ ᒪᓐᓃᑦ 10-ᒥᑦ 20-ᒧᑦ, 2019-ᒥᑦ.  

 ᑲᑎᖦᖢᒋᑦ, ᐊᕐᕕᓂᓖᑦ ᖁᐸᓄᐊᑦ ᑎᑎᕋᐅᓯᐅᓚᐅᖅᑐᑦ. ᐊᒥᓲᓛᖑᓚᐅᖅᑐᑦ  ᑑᓪᓕᐊᕐᔪᐃᑦ ᐊᒻᒪᓗ 
ᐊᒥᓲᖏᓛᖑᑉᓗᑎᒃ ᓵᖓᒍᑦ ᐊᐅᐸᓗᒃᑐᓖᑦ. 

 ᐊᒥᓲᓂᖏᑦ ᐊᑐᓂ ᑎᖕᒥᐊᑦ ᐊᔾᔨᒌᙱᑦᑐᑦ ᐊᑯᓂᖏᓐᓂᑦ 2018-2019 ᑕᒪᓗᒃᑖᖅᑲᔭᑦᑎᐊᖅ ᐃᓂᒋᔭᐅᔪᓄᑦ, 
ᑭᓯᐊᓂ ᖃᓄᐃᓐᓂᖅᓴᐅᓂᖏᓐᓅᖅᑕᐅᔪᖕᓇᓚᐅᖅᑐᑦ ᐊᒥᓱᑦ ᐊᑕᐅᓯᙳᖅᖢᒍᒥᑦ. ᒥᑭᔪᒧᑦ ᐊᒥᓲᓂᐅᔪᑦ 
ᖁᐸᓄᐊᕐᓄᑦ ᐊᔾᔨᒋᙱᓚᐅᖅᑕᖓ ᐃᓂᐅᔪᓄᑦ ᑎᖕᒥᐊᓄᑦ. ᑎᖕᒥᐊᖅᑕᖃᐅᕐᓂᖅ ᐊᒻᒪᓗ ᓇᓃᓐᓂᖏᑦ 
ᐊᔾᔨᒌᙱᓐᓂᖃᓗᐊᓚᐅᖏᑦᑐᑦ ᐃᓂᒋᔭᐅᔪᓄᑦ. 

 ᐊᑐᖅᑕᐅᔪᓕᐅᕆᓂᕐᒧᑦᖃᓄᐃᖓᓂᐅᔪᑦ ᐊᔾᔨᒌᙱᓐᓂᐅᔪᓄᑦ ᐊᑯᓐᓂᖏᓐᓂᑦ ᐅᑭᐅᑦ, ᐃᓂᐅᔪᒧᑦ ᐊᒻᒪᓗ 
ᐅᖓᓯᖕᓂᕐᒧᑦ ᓇᓗᓇᐃᖅᓯᔪᖅ ᖁᐸᓄᐊᖅᑕᖃᐅᕐᓂᖅ ᐊᖏᒡᓕᒋᐊᕈᖕᓇᖅᑐᖅ ᐅᖓᓯᒃᓯᕙᓪᓕᐊᑉᓗᓂ ᐅᑭᐅᓗᒃᑖᖅ 
ᐊᑉᖁᑎᒥᑦ, ᑭᓯᐊᓂ ᐊᓯᐊᙳᕐᓂᖃᓚᐅᖏᑦᑐᑦ ᑕᒪᐃᓐᓄᑦ ᖁᐸᓄᐊᖅᑕᖃᐅᕐᓂᕐᒧᑦ ᐊᑯᓐᓂᖓᓂᑦ 2018 ᐊᒻᒪᓗ 
2019. 

PRISM 

 ᐊᒡᓃᑯᒃᑯᑦ ᐃᑲᔪᓚᐅᖅᑐᑦ ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ (ECCC) PRISM-
ᒧᑦ ᖃᐅᔨᓴᐃᓂᖓᓐᓂᑦ 2018-ᒥᑦ ᐊᒻᒪᓗ 2019-ᒥᑦ ᑕᐃᒪᓐᓇᐃᓕᐅᕐᓂᐊᖅᖢᑎᒡᓗ ᑕᓪᓕᒪᑦ ᐅᑭᐅᑕᒫᓄᑦ. ᖁᓖᑦ 
12 ha ᓄᓇᐃᑦ ᖃᐅᔨᓴᖅᑕᐅᓚᐅᖅᑐᑦ ᒪᓐᓃᑦ 19-ᒥᑦ 21-ᒧᑦ, 2018-ᒥᑦ, ᐊᒻᒪᓗ 16 ᒪᓐᓃᑦ 14-ᒥᑦ 18-ᒧᑦ, 
2019-ᒥᑦ. 

 ᑲᑎᖦᖢᒋᑦ 14 ᒪᓐᓂᓕᐅᖅᑐᑦ ᑎᖕᒥᐊᑦ ᖃᐅᔨᔭᐅᓚᐅᖅᑐᑦ ᑕᒪᐃᓐᓂᑦ ᐅᑭᐅᓂᑦ ᑲᑎᖦᖢᒋᑦ. ᑎᖕᒥᐊᖅ 
ᑕᑯᔭᐅᒐᔪᓛᖑᓚᐅᖅᑐᖅ ᕿᕐᓂᖅᑐᒥᑦ ᓂᐊᖁᓖᑦ ᕿᕐᓂᖅᑖᑦ, ᐊᒻᒪᓗ ᕿᕐᓂᖅᑖᑯᓗᐃᑦ. 

 ᑲᑎᖦᖢᒋᑦ 243 ᒪᓐᓂᓕᐅᖏᑦᑐᑦ ᑎᖕᒥᐊᑦ ᖃᐅᔨᔭᐅᓚᐅᖅᑐᑦ ᑕᒪᐃᓐᓂᑦ ᐅᑭᐅᓂᑦ ᑲᑎᖦᖢᒋᑦ.  

 ᐊᑕᐅᓯᖅ ᓂᕐᔪᑎᓂᑦ ᐅᓗᕆᐊᓇᖅᑐᒦᑦᑐᓂᑦ ᖃᐅᔨᔭᐅᓚᐅᖅᑐᖅ - ᐊᑕᐅᓯᖅ ᓇᐃᑦᑐᒥᒃ ᓯᐅᑎᓕᒃ ᐅᒃᐱᒡᔪᐊᖅ; 
ᑭᓯᐊᓂ ᐊᖑᑕᐅᖕᒪᖔᑦ ᐊᕐᓇᐅᖕᒪᖔᑦ ᖃᐅᔨᔭᐅᓚᐅᖏᑦᑐᖅ, ᐊᒻᒪᓗ ᑖᒻᓇ ᑎᑎᕋᖅᓯᒪᔪᑦ ᐊᔾᔨᐅᖏᑦᑐᒃᑯᑦ 
ᐃᓱᒫᓘᑕᐅᔪᑦ ᑎᑎᖅᑲᖅ 1-ᒥᑦ ᓂᕐᔪᑏᑦ ᐅᓗᕆᐊᓇᖅᑐᒦᑦᑐᓄᑦ ᐱᖁᔭᕐᒥᑦ.  ᒪᓐᓂᓕᐅᖅᑐᑦ ᒪᕐᕉᒃ ᓯᒡᔭᒥᐅᑕᐃᑦ 
ᖁᐸᓄᐊᑦ ᓇᓂᔭᐅᓚᐅᖅᑐᖅ ᖃᐅᔨᓴᐃᓂᖃᖅᑎᓪᓗᒋᑦ - ᓯᒡᔭᕆᐊᕐᔪᒃ 2018-ᒥᑦ, ᐊᒻᒪᓗ ᕿᕐᓂᖅᑐᖅ ᓵᖓᒍᑦ 
ᖃᑯᖅᖢᓂ ᑕᒪᐃᓐᓂᑦ 2018-ᒥᑦ ᐊᒻᒪᓗ 2019-ᒥᑦ. 

 
ᑭᒡᒐᕕᐊᕐᔪᐃᑦ, ᐅᒃᐱᒡᔪᐊᑦ ᑕᒪᒃᑯᐊᕋᓗᐃᑦ 

 2019 ᐊᕐᕌᒍᑕᒫᖅ ᐅᓂᑉᑳᖅ ᐅᑭᐅᖅᑕᖅᑐᒥᑦ ᑭᒡᒐᕕᐊᕐᔪᕋᓗᖕᓂᑦ ᖃᐅᔨᓴᐃᓂᕐᒧᑦ ᐃᓚᐅᔪᖅ ᑎᑎᖅᑲᒧᑦ 
ᐃᓚᒋᔭᐅᔪᖅ B-ᒥᑦ. 

 2013-ᒥᑦ 2019-ᒧᑦ, ᒪᕐᕉᒃ ᐅᑉᓗᐃᑦ ᓇᓗᓇᐃᖅᑕᐅᓚᐅᖅᑐᑦ ᐅᔭᕋᒃᑕᕆᐊᑉ ᐃᓂᖓᓃᑦᑐᑦ, ᐱᖓᓱᑦ 600 ᒦᑕᓂᒃ 
ᐅᖓᓯᒃᑎᒋᔪᖅ ᐅᑭᐅᓗᒃᑖᖅ ᐊᑉᖁᑎᒥᑦ ᐊᒻᒪᓗ ᓯᑕᒪᐃᑦ 1.5 ᑭᓛᒥᑕᓂᒃ ᐅᖓᓯᒃᑎᒋᔪᑦ ᐅᑭᐅᓗᒃᑖᖅ ᐊᑉᖁᑎᒥᑦ. 



ᒥᑭᔪᒥᑦ ᐅᖓᓯᒃᑎᒋᓂᐅᔪᖅ ᖃᐅᔨᒪᔭᐅᔪᓂᑦ ᐅᑉᓗᖃᕐᕕᐅᔪᑦ ᑕᓯᕐᔪᐊᕐᒥᑦ ᐊᑐᖅᑐᐊᖅᑕᐅᔪᒧᑦ ᐃᓂᐅᔪᒥᑦ 12.48 
ᑭᓛᒥᑕᒥᑦ ᐅᖓᓯᒃᑎᒋᓚᐅᖅᑐᖅ (ᑎᑭᐅᑎᓯᒪᓂᖅ 0-ᒥᑦ 25 ᑭᓛᒥᑕᓄᑦ). 

 ᐅᑉᓗᖃᖅᑐᑦ ᑭᒡᒐᕕᐊᕐᔪᐃᑦ ᖃᓄᐃᖏᓯᒪᔪᑦ ᐊᑯᓐᓂᖏᓐᓂᑦ 2013 ᐊᒻᒪᓗ 2019, ᑳᔫᓪᓕ ᐅᑉᓗᖃᖅᑐᑦ 
ᐊᔾᔨᒌᒍᖕᓃᖃᑦᑕᖅᓯᒪᑉᓗᑎᒃ ᑖᑉᑯᓇᓂ ᐅᑉᓘᔪᓂᑦ. ᑭᒡᒐᕕᐊᕐᔪᐃᑦ ᐊᖏᓂᖅᓴᐃᑦ ᑎᑎᕋᐅᓯᐅᓯᒪᙱᑦᑐᑦ. 

 
ᐃᑉᔪᐃᑦ ᐊᒻᒪᓗ ᐱᕈᖅᑐᓂᒃ ᖃᐅᔨᓴᐃᓂᖅ 

 ᓄᓇᒥᑦ ᐱᓕᕆᓚᐅᖅᑐᑦ ᐱᕈᖅᑐᓂᒃ ᐱᓕᕆᐊᓕᒃ ᓴᒡᒐᕈᑦ 19-ᒥᑦ 24-ᒧᑦ, 2019-ᒥᑦ. ᐳᔪᖃᑖᖕᒥᑦ 
ᑕᑯᒃᓴᐅᔪᖃᓚᐅᖏᑦᑐᖅ ᐱᓕᕆᐊᖃᕐᕕᐅᔪᒥᑦ  ᐊᒻᒪᓗ ᐃᓂᐅᔪᓂᑦ. ᑭᓯᐊᓂ, ᐳᔪᖃᑖᒃ ᐱᕈᖅᑐᓂᑦ 
ᖃᐅᔨᔭᐅᓚᐅᖅᑐᖅ ᐃᓚᖏᓐᓂᑦ ᐃᓂᐅᔪᓂᑦ ᐅᑭᐅᓗᒃᑖᖅ ᐊᑉᖁᑎᒥᑦ. ᐊᒡᓃᑯᒃᑯᑦ ᖃᐅᔨᓴᐃᖏᓐᓇᕐᓂᐊᖅᑐᑦ 
ᐱᕈᖅᑐᓂᑦ ᑕᑯᓗᒋᑦ ᖃᐅᔨᓴᕐᓂᐊᕐᓗᑎᒃ ᐊᒃᑐᖅᑕᐅᓂᖏᑦ ᐳᔪᖃᑖᖕᒧᑦ. 

 ᑕᒪᐃᓐᓄᑦ ᐅᔾᔨᕐᓇᖅᑐᒥᒃ ᐊᔾᔨᒌᙱᓐᓂᖅᑕᖃᓚᐅᖏᑦᑐᑦ ᐃᑉᔪᓄᑦ ᐊᒻᒪᓗ ᐱᕈᖅᑐᓄᑦ ᓴᕕᖕᓂᑦ ᑲᑎᓯᒪᔪᓂᑦ 
2017-ᒥᑦ ᖃᓄᐃᖓᓂᐅᔪᓂᑦ (ᒎᓪᑐ 2018) ᐊᒻᒪᓗ 2019-ᒥᑦ. ᐃᓚᖏᑦ ᖁᑦᑎᒃᓯᓯᒪᓂᖃᕋᓗᐊᖅᖢᑎᒃ ᐃᑉᔪᓄᑦ 
ᑭᒡᓕᐅᔪᑦ ᑲᑎᓯᒪᓂᕐᓂᑦ ᐋᓯᓂᒃ-ᒧᑦ ᐊᒻᒪᓗ ᖁᑦᑎᒃᑐᒥᑦ ᐊᔾᔨᒌᙱᓐᓂᐅᔪᖅ ᐃᑉᔪᒥᑦ pH ᖃᐅᔨᔭᐅᔪᑦ, ᑕᒪᒃᑯᐊ 
ᖃᓄᐃᓐᓂᖅᓴᐅᓂᖏᓐᓅᖅᑕᐅᔪᖕᓇᖅᑐᑦ ᑭᒡᓕᐅᔪᓄᑦ ᖃᐅᔨᓴᐃᓂᕐᒧᑦ (ᒎᓪᑐ 2014) ᐊᒻᒪᓗ ᐱᕈᖅᑐᓂᒃ 
ᖃᐅᔨᓴᐃᓂᖅ ᖃᐅᔨᓐᓇᖅᑐᖅ ᖃᓄᐃᖏᒻᒪᑕ ᐱᕈᖅᑐᑦ. 

 
ᑕᒫᓂᕐᒥᐅᑕᐅᖏᑦᑐᑦ ᐱᕈᖅᓯᐊᑦ 

 ᑕᒫᓂᕐᒥᐅᑕᐅᖏᑦᑐᑦ ᐱᕈᖅᓯᐊᓂᒃ ᖃᐅᔨᓴᐃᓂᖃᓚᐅᖅᑐᑦ ᐅᑭᐅᓗᒃᑖᖅ ᐊᑉᖁᑎᒥᑦ ᐊᒻᒪᓗ ᐱᓕᕆᐊᑉ 
ᐃᓂᖓᓂᑦ ᓴᒡᒐᕈᑦ 20-21, 2019-ᒥᑦ.  

 ᑕᒫᓂᕐᒥᐅᑕᐅᖏᑦᑐᑦ ᐱᕈᖅᓯᐊᑦ, ᖁᖅᓱᖅᑐᖅ ᐱᕈᖅᓯᐊᖅ, ᑎᑎᕋᖅᓯᒪᔪᖅ ᑕᒫᓂᕐᒥᐅᑕᐅᖏᑦᑐᖅ ᐊᒻᒪᓗ 
ᑎᑭᑎᑕᐅᔪᑦ ᐱᕈᖅᓯᐊᑦ ᓄᓇᕗᒻᒧᑦ (CESCC 2010; ᑎᑎᖅᑲᕐᒧᑦ ᐃᓚᒋᔭᐅᔪᖅ G), ᖃᐅᔨᔭᐅᓚᐅᖅᑐᖅ ᒪᕐᕉᖕᓂᑦ 
ᖃᐅᔨᓴᐃᕝᕕᐅᔪᓂᑦ ᐅᑭᐅᓗᒃᑖᖅ ᐊᑉᖁᑎᒥᑦ. ᑖᑉᑯᐊ ᐊᒧᔭᐅᓚᐅᖅᑐᑦ ᐊᒻᒪᓗ ᐲᖅᑕᐅᑉᓗᑎᒃ 
ᐊᒃᑕᑰᖅᑕᐅᓂᐊᖅᖢᑎᒃ ᐊᒡᓃᑯᒃᑯᑦ ᐱᓕᕆᔨᖏᓐᓄᑦ. 

 
ᐊᕙᑎᓕᕆᓂᕐᒧᑦ ᐊᔾᔨᒌᙱᓐᓂᐅᔪᑦ 

 ᐊᖏᓛᒃᑯᑦ ᐊᕐᕌᒍᑕᒫᖅ ᐆᓇᕐᓂᖅ 21.8°C ᑎᑎᕋᐅᓯᐅᓚᐅᖅᑐᖅ ᓴᒡᒐᕈᑦ 23, 2019-ᒥᑦ ᐊᒻᒪᓗ ᒥᑭᓛᒃᑯᑦ ᐊᕐᕌᒍᑕᒫᖅ 
ᓂᒡᓕᓇᕐᓂᖅ -45.4°C ᑎᑎᕋᐅᓯᐅᑉᓗᓂ ᑕᖅᑮᓐᓇᕐᔪᐊᖅ 26, 2019-ᒥᑦ. ᐊᐳᑎ ᐊᐅᒃᐸᓪᓕᐊᓕᓚᐅᖅᑐᖅ ᒪᓐᓃᑦ 6, 
2019-ᒥᑦ ᐊᒥᓱᑦ ᐊᑕᐅᓯᙳᖅᖢᒋᑦ ᖃᐅᑕᒫᒃᑯᑦ ᓯᓚᐅᑉ ᐆᓇᕐᓂᖓ ᐅᖓᑖᓄᐊᕐᒪᑦ 0°C.  

2019-ᒥᑦ, ᐊᒡᓃᑯ ᐄᒍ ᐅᔭᕋᒃᑕᕆᐊᓕᕆᔨᒃᑯᑦ (ᐊᒡᓃᑯᒃᑯᑦ) ᐊᐅᓪᓚᖅᑎᑦᑎᓚᐅᖅᑐᑦ 165,561 m3-ᓗᐊᓂᒃ ᐸᓂᖅᑐᓂᒃ 

ᐅᓯᔭᐅᔪᓂᒃ (ᐱᖁᑏᑦ) ᐊᒻᒪᓗ 24.8 ᒥᓕᔭᓐ ᓖᑕᓂᒃ ᐅᖅᓱᐊᓗᖕᒥᑦ ᐊᐅᓛᖅᑎᑕᐅᓂᖓᓄᑦ ᑕᓯᕐᔪᐊᖅ ᒎᓗᒧᑦ 

ᐅᔭᕋᒃᑕᕆᐊᖅ ᑲᖏᖅᖠᓂᖅ, ᓄᓇᕗᒻᒥᑦ. ᐅᔭᕋᒃᑕᕆᐊᑉ ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᖓᓂᑦ 

ᐱᑕᖃᖅᑐᖅ ᑕᕆᐅᕐᒥᐅᑕᐃᑦ ᓂᕐᔪᑏᑦ ᐊᒻᒪᓗ ᑎᖕᒥᐊᓂᒃ ᖃᐅᔨᓴᐃᔨ (MMSO) ᐊᑐᓕᖅᑕᐅᓂᐊᖅᑐᖅ ᐱᓕᕆᐊᕐᒥᑦ 

ᐅᒥᐊᕐᔪᐊᓂᒃ ᑳᓐᑐᕌᒃᖃᖅᑐᓄᑦ. MMSO ᐊᖏᓗᐊᖏᒋᐊᖅᑎᑦᑎᔪᖅ ᐱᓕᕆᖃᑎᒌᖕᓂᖏᓐᓂᒃ ᑕᕆᐅᕐᒥᐅᑕᐃᑦ ᓂᕐᔪᑏᑦ 

ᐊᒻᒪᓗ ᑎᖕᒥᐊᑦ ᐊᒻᒪᓗ ᐱᓕᕆᐊᕐᒧᑦ ᐅᒥᐊᕐᔪᐊᓂᒃ ᐊᒻᒪᓗ ᑲᑎᖅᓱᐃᓂᐊᕐᓗᑎᒃ ᑐᑭᓯᐅᒪᔾᔪᑎᓂᒃ ᑕᕆᐅᕐᒥᐅᑕᐃᑦ 

ᑕᑯᔭᐅᖃᑦᑕᕐᓂᖏᓐᓄᑦ. ᐱᔭᒃᓴᐅᑎᖓ ᑖᑉᓱᒪ ᐅᓂᑉᑳᑉ ᐋᖅᑭᒃᓯᓂᐊᕐᓗᑎᒃ MMSO ᐅᓂᑉᑳᒥᒃ ᐃᑲᔪᕐᓂᐊᖅᑐᒥᒃ 

ᐊᒡᓃᑯᒃᑯᑦ 2019-ᒥᑦ ᐊᕐᕌᒍᑕᒫᖅ ᐅᓂᑉᑳᖓᓄᑦ ᐊᕙᑎᓕᕆᔨᒃᑯᓐᓄᑦ, 2019 ᐅᒥᐊᕐᔪᐊᑦ ᑎᑭᑦᑕᕐᓂᖏᓐᓄᑦ 

(ᐊᕙᑎᓕᕆᔨᒃᑯᑦ ᓇᓗᓇᐃᒃᑯᑕᖅ ᓈᓴᐅᑎ 006, ᐋᖅᑭᒋᐊᖅᓯᓂᖅ 001, ᒪᓕᒃᖢᒋᑦ ᐊᑐᖅᑐᑦ ᑐᑭᐅᔪᓄᑦ ᐊᒻᒪᓗ 

ᖃᓄᐃᖓᔭᕆᐊᖃᕐᓂᐅᔪᓄᑦ ᐅᒥᐊᕐᔪᐊᑦ ᖃᓄᐃᓕᐅᕐᓂᖏᓐᓄᑦ ᐊᒻᒪᓗ ᑕᕆᐅᕐᒧᑦ ᑯᕕᔪᖃᕋᔭᖅᐸᑦ). ᐅᓂᑉᑳᒦᑦᑐᖅ 

ᑐᑭᓕᐊᖑᔪᑦ ᐊᒻᒪᓗ ᐅᖃᐅᓯᕆᔭᐅᔪᑦ MMSO-ᒥᑦ ᓈᓴᐅᑏᑦ/ᑎᑎᖅᑲᐃᑦ ᑲᑎᑕᐅᓯᒪᔪᑦ 2017, 2018-ᒥᑦ ᐊᒻᒪᓗ 

2019-ᒥᑦ ᐅᒥᐊᕐᔪᐊᓄᑦ ᑳᓐᑐᕌᒃᖃᖅᑐᓄᑦ Transport Desgagnés-ᑯᓐᓄᑦ. 

ᓯᑕᒪ ᑕᕆᐅᕐᒥᐅᑕᐃᑦ ᑎᑎᕋᐅᓯᐅᓚᐅᖅᑐᑦ 2019-ᒥᑦ. ᑎᑎᕋᐅᓯᐅᔪᖃᓚᐅᖏᑦᑐᖅ 2018-ᒥᑦ ᐊᒻᒪᓗ 7 

ᑕᕆᐅᕐᒥᐅᑕᐃᑦ ᑎᑎᕋᐅᓯᐅᓚᐅᖅᖢᑎᒃ 2017-ᒥᑦ. ᐋᕐᓗᖅ, ᖃᐃᕈᓕᒃ, ᕿᓇᓗᒐᖅ, ᐊᒻᒪᓗ ᐊᕐᕕᒃ ᑎᑎᕋᐅᓯᐅᓚᐅᖅᑐᑦ 

2019-ᒥᑦ. 2019-ᒥᑦ ᓇᓕᑐᐃᓐᓇᖏᑦ ᑕᑯᔭᐅᓚᐅᖅᑐᑦ ᑕᑯᔭᐅᓚᐅᖏᑦᑐᑦ 2017-ᒥᑦ. ᑲᑎᓗᒃᑖᖅᖢᒋᑦ 

ᐱᕕᖃᕐᓂᐅᔪᒥᑦ (ᐃᑲᕐᕋᐃᑦ) ᐊᒻᒪᓗ ᐊᖏᑎᒋᓂᕐᒥᑦ (ᑭᓛᒥᑕᐃᑦ) ᖃᐅᔨᓴᐃᓂᖃᓚᐅᖅᑐᑦ 2019 MMSO-ᒧᑦ 

ᐊᖏᓂᖅᓴᐅᓚᐅᖅᑐᑦ ᑕᒪᐃᓐᓂᑦ 2018-ᒥᑦ ᐊᒻᒪᓗ 2017-ᒥᑦ ᐊᒻᒪᓗ ᓯᑕᒪᐅᑉᓗᑎᒃ ᐅᒥᐊᕐᔪᐊᑦ 2019-ᒥᑦ 

ᒪᕐᕉᑉᓗᑎᒡᓕ 2017-ᒥᑦ ᐊᒻᒪᓗ ᐊᑕᐅᓯᐅᑉᓗᓂ 2018-ᒥᑦ. 2019 MMSO ᐱᓕᕆᐊᖑᓚᐅᖅᑐᖅ ᑕᓪᓕᒪᓄᑦ ᑕᖅᑭᓄᑦ 

(ᓴᒡᒐᕈᑦ-ᒥᑦ ᑲᑕᒑᕆᕝᕕᒃ-ᒧᑦ), 2017-ᒥᓕ ᐊᒻᒪᓗ 2018-ᒥᑦ ᐱᓕᕆᐊᖑᑉᓗᓂ ᐱᖓᓱᓄᑦ ᑕᖅᑭᓄᑦ (ᓴᒡᒐᕈᑦ-ᒥᑦ 

ᐊᒥᕋᐃᔭᕐᕕᒃ-ᒧᑦ) ᐊᒻᒪᓗ ᐊᑕᐅᓯᖅ ᑕᖅᑭᕐᒧᑦ (ᒪᓐᓃᑦ-ᒥᑦ ᓴᒡᒐᕈᑦ-ᒧᑦ).  

ᑲᑎᖦᖢᒋᑦ 14-ᖑᔪᑦ 20-ᓂᐅᔪᓂᑦ ᖃᐅᔨᔭᐅᓚᐅᖅᑐᑦ ᑎᖕᒥᐊᑦ 2017-ᒥᑦ 2019-ᒧᑦ ᓄᖅᑲᖓᑉᓗᑎᒃ ᐊᒻᒪᓗ 

ᐊᐅᓛᖅᖢᑎᒃ ᖃᐅᔨᓴᐃᓂᕐᓂᑦ.  ᑕᕆᐅᕐᒥᐅᑕᐃᑦ ᑎᖕᒥᐊᑦ ᑎᑎᕋᐅᓯᐅᓯᒪᔪᑦ ᐊᐅᓛᖅᑎᓪᓗᒋᑦ ᑕᒪᐃᓐᓂᑦ 

ᖃᓄᐃᓴᐃᕝᕕᐅᔪᓂᑦ ᐅᑭᐅᓂᑦ (ᒥᑎᖅ, ᐱᑦᑎᐅᓛᕐᓚᐃᑦ, ᐊᒻᒪᓗ ᐱᑦᑎᐅᓛᑦ, ᐱᑦᑎᐅᓛᑦ ᑕᐃᒪᐅᒐᔪᓛᖑᑉᓗᑎᒃ 

ᑎᖕᒥᐊᓂᑦ ᖃᐅᔨᓴᐃᕝᕕᐅᔪᓂᑦ ᐅᑭᐅᓂᑦ.  ᒥᑏᑦ ᐊᒻᒪᓗ ᓇᐅᔭᔾᔪᐊᑦ ᑕᐃᒪᐅᖃᑦᑕᓚᐅᖅᑐᑦ ᓄᖅᑲᖓᑉᓗᑎᒃ 

ᖃᐅᔨᓴᐃᓂᕐᓂᑦ ᑕᒪᐃᓐᓂᑦ ᖃᐅᔨᓴᐃᕝᕕᐅᔪᓂᑦ ᐅᑭᐅᓂᑦ.  2017-ᒥᑦ ᓄᖅᑲᖓᑉᓗᑎᒃ ᖃᐅᔨᓴᐃᓂᕐᓂᑦ ᐱᑦᑎᐅᓛᑦ 

ᐊᒥᓲᓛᖑᖃᑦᑕᓚᐅᖅᑐᑦ ᑎᖕᒥᐊᓂᑦ, ᓇᐅᔭᔾᔪᐊᓪᓕ ᐊᒥᓲᓛᖑᓚᐅᖅᖢᑎᒃ 2018-ᒥᑦ ᐊᒻᒪᓗ 2019-ᒥᑦ ᐊᒻᒪᓗ 

ᑐᒡᓕᐅᑉᓗᑎᒃ ᐊᒥᓲᓛᖑᔪᓂᑦ ᑎᑎᕋᐅᓯᐅᔪᑦ 2017-ᒥᑦ.  ᐊᒥᓱᒃᑲᓐᓂᒻᒪᕇᑦ ᑎᖕᒥᐊᑦ ᐊᒻᒪᓗ ᐊᑕᐅᓯᐅᑉᓗᑎᒃ 

ᖃᐅᔨᔭᐅᓚᐅᖅᑐᑦ 2019-ᒥᑦ ᖃᐅᔨᓴᐃᓂᖃᒃᑲᓐᓂᕐᓂᖅᓴᐅᓕᓚᐅᕐᒪᑕ 2019-ᒥᑦ 2017-ᒥᑦ ᐊᒻᒪᓗ 2018-ᒥᐅᖓᓂᑦ.  

ᐊᒥᓲᓂᖏᑦ ᑕᕆᐅᕐᒥᐅᑕᐃᑦ ᑎᖕᒥᐊᑦ ᐅᖃᐅᓯᐅᔪᑦ ᐅᑭᐅᓗᒃᑖᓂᑦ ᐊᑦᑎᒃᑑᔪᖅ. 

ᑲᑎᖦᖢᒋᑦ 8 ᐅᒥᐊᕐᔪᐊᑦ ᐱᓕᕆᐊᕐᒧᑦ ᑲᖏᖅᖠᓂᒃᑰᖃᑦᑕᓚᐅᖅᑐᑦ ᐊᑯᓐᓂᖓᓂᑦ ᓴᒡᒐᕈᑦ ᐊᒻᒪᓗ ᑲᑕᒑᕆᕝᕕᒃ 2019-ᒥᑦ 

ᐅᒥᐊᕐᔪᐊᑦ ᑎᑭᖃᑦᑕᖅᑎᓪᓗᒋᑦ. ᓯᑕᒪᐃᑦ ᐅᒥᐊᕐᔪᐊᑦ ᑲᖏᖅᖠᓂᓕᐊᖃᑦᑕᓚᐅᖅᑐᑦ ᒪᕐᕈᐃᖅᑕᖅᖢᑎᒃ. ᒪᕐᕉᒃ 

ᐅᒥᐊᕐᔪᐊᑦ (Acadia Desgagnés ᐊᒻᒪᓗ Claude A. Desgagnés) ᐊᒃᐸᑑᕐᔪᐊᑉ ᐅᐊᖕᓇᖓᒎᖃᑦᑕᓚᐅᖅᑐᑦ 

2019-ᒥᑦ. ᐊᑐᓂ ᐅᒥᐊᕐᔪᐊᑦ ᐊᒃᐸᑑᕐᔪᐊᑉ ᐅᐊᖕᓇᖓᒎᓚᐅᖅᑐᑦ. ᑕᒪᐃᓐᓂᑦ ᐅᐊᖕᓇᖓᒎᕆᐊᖃᓚᐅᖅᑐᑦ 

ᐅᓗᕆᐊᓇᖅᑐᖃᕐᓂᖅ ᐅᒥᐊᕐᔪᐊᕐᒧᑦ, ᐱᓕᕆᔨᓄᑦ ᐊᒻᒪᓗ ᐅᓯᔭᐅᔪᓄᑦ ᓯᓚᕐᓘᑎ ᐱᔾᔪᑎᒋᑉᓗᒍ (ᓲᕐᓗ ᐊᓄᕆᑐᓂᖅ). 



ᑕᕆᐅᕐᒥᐅᑕᓂᒃ ᓂᕐᔪᑎᓂᒃ-ᐅᒥᐊᕐᔪᐊᓂᒃ ᑎᑎᕋᐅᓯᐅᔪᖃᓚᐅᖏᑦᑐᖅ ᐅᕝᕙᓘᓐᓃᑦ ᑎᖕᒥᐊᑦ-ᐅᒥᐊᕐᔪᐊᕐᓄᑦ (ᓲᕐᓗ 

ᑐᓗᖅᑕᐅᔪᓂᒃ) 2019, 2018-ᒥᑦ ᐊᒻᒪᓗ 2017. 

  



Air monitoring report/ᓇᐃᓈᖅᓯᒪᔪᖅ 

ᒪᓕᒃᖢᒋᑦ ᐊᕙᑎᓕᕆᔨᒃᑯᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᖓ ᓈᓴᐅᑎ 006, ᐊᒻᒪᓗ ᐅᖃᖅᓯᒪᓂᖓᑐᑦ ᐊᓂᖅᓵᖅᑐᖅᑕᑉᑕ 

ᖃᓄᐃᓐᓂᖓᓄᑦ ᖃᐅᔨᓴᐃᓂᕐᒧᑦ ᐸᕐᓇᐅᑎᒥᑦ (ᓯᕗᓪᓕᖅᐹᖅ, ᑲᑕᒑᕆᕝᕕᒃ 2015, ᑐᒡᓕᐊ, ᑎᕆᒡᓗᐃᑦ 2020), ᐊᒡᓃᑯ 

ᐄᒍ ᐅᔭᕋᒃᑕᕆᐊᓕᕆᔨᒃᑯᑦ. (ᐊᒡᓃᑯᒃᑯᑦ) ᐊᓂᖅᓵᖅᑐᖅᑕᑉᑕ ᖃᓄᐃᓐᓂᖓᓂᒃ ᖃᐅᔨᓴᐃᖏᓐᓇᓚᐅᖅᑐᑦ ᑕᓯᕐᔪᐊᕐᒥᑦ, 

ᖃᓂᑕᖓᓂᑦ ᑲᖏᖅᖠᓂᐅᑉ 2019-ᒥᑦ. ᑐᕌᖓᔪᒃᑯᑦ, ᐊᒡᓃᑯᒃᑯᑦ ᐆᒃᑐᕋᐃᔪᒪᔪᑦ ᑕᒫᓂᖅᖠᖅᑐᓂᒃ ᒥᑭᔫᑎᓂᑦ, 

ᐳᔪᖃᑖᖕᒥᑦ, ᐊᒻᒪᓗ ᐅᖅᓱᒥᑦ ᐃᓚᒋᔭᐅᔪᓂᑦ (NO2 ᐊᒻᒪᓗ SO2) ᐊᑐᕐᓗᑎᒃ ᑕᒪᐃᓐᓂᑦ ᐊᑐᖅᑐᒥᒃ ᐊᒻᒪᓗ 

ᐊᑐᙱᑦᑐᒥᒃ ᐆᒃᑐᕋᐃᓂᕐᒧᑦ ᐊᑐᖅᑕᐅᔪᓂᒃ.  

ᒪᓕᒃᖢᒍ ᐸᕐᓇᐅᑎ, ᖃᐅᔨᓴᐃᓂᖃᓚᐅᖅᑐᑦ 2019-ᒥᑦ ᐳᔪᖃᑖᖕᒥᑦ ᓯᕗᓂᐊᒍᑦ ᖃᐅᔨᔭᐅᓯᒪᕙᒌᖅᑐᓂᑦ 7-ᓂᑦ 

ᐆᒃᑐᕋᐃᕝᕕᐅᓂᐊᖅᑐᓂᑦ, ᐊᒻᒪᓗ NO2 ᐊᒻᒪᓗ SO2-ᓂᑦ ᒪᕐᕉᖕᓂᑦ ᐃᓂᐅᔪᓂᑦ, ᐊᑕᐅᓯᕐᒥᑦ ᑕᖅᑭᕐᒥᑦ ᐊᒥᓱᑦ 

ᐊᑕᐅᓯᙳᖅᖢᒋᑦ ᐅᑉᓗᕐᓄᑦ ᐅᑭᐅᑉ ᐃᓗᐊᓂᑦ. ᐃᓚᒋᔭᐅᔪᖅ, ᐊᒡᓃᑯᒃᑯᑦ ᐆᒃᑐᕋᐃᒋᐊᓕᓚᐅᖅᑐᑦ ᐳᔪᖃᑖᖕᒥᑦ 

ᐱᖓᓱᓂᑦ ᐃᓂᐅᔪᑦ ᐅᑭᐅᓗᒃᑖᖅ ᐊᑉᖁᑎᒥᑦ, ᐊᒻᒪᓗ ᐊᑕᐅᓯᕐᒥᑦ ᑲᖏᖅᖠᓂᕐᒧᙵᐅᔪᖅ ᐊᑉᖁᑎᒋᔭᐅᔪᒥᑦ. 

ᖃᐅᔨᓴᐃᔾᔪᑏᑦ ᐃᓕᔭᐅᓚᐅᖅᑐᑦ ᐅᑭᐅᓗᒃᑖᕐᒥᑦ ᖃᐅᔨᓴᐃᓂᐊᖅᖢᑎᒃ ᑕᒫᓂᖅᖠᖅᑐᓂᒃ ᓱᓇᕋᓛᓂᑦ (TSP, PM2.5, 

ᐊᒻᒪᓗ PM10), ᑭᓯᐊᓂ ᐆᒃᑐᕋᖅᑕᐅᔪᓂᒃ ᑲᑎᖅᓱᐃᓂᖃᖃᑦᑕᓚᐅᖅᑐᑦ ᐱᖓᓱᓄᑐᐃᓐᓇᖅ ᑕᖅᑭᓄᑦ, ᑕᒪᕐᒥᓗᒃᑖᑦ 

ᖃᐅᔨᓴᐃᔾᔪᑎᒥᑦ ᐆᒃᑐᕋᐃᔾᔪᑏᑦ ᐊᐅᓪᓚᖅᑎᑕᐅᔭᕆᐊᖃᓚᐅᕐᒪᑕ ᐋᖅᑭᒃᓱᖅᑕᐅᔭᕆᐊᖃᕐᒪᑕ. ᐋᖅᑭᒃᑕᐅᕌᓂᒃᐸᑕ, 

ᑲᑎᒪᔪᑦ ᐃᓕᔭᐅᒃᑲᓐᓂᕐᓂᐊᖅᑐᑦ 2020-ᒥᑦ.    

ᐳᔪᖃᑖᖕᒥᑦ ᖃᓄᐃᖓᓂᐅᔪᑦ ᐅᑭᐅᓗᒃᑖᕐᒥᑦ ᐆᒃᑐᕋᐃᕝᕕᐅᔪᓂᑦ ᐅᔭᕋᒃᑕᕆᐊᕐᒥᑦ ᐊᒻᒪᓗ ᐅᑭᐅᓗᒃᑖᖅ ᐊᑉᖁᑎᒥᑦ 

(DF-1 – DF-7) ᖃᓄᐃᓐᓂᖅᓴᐅᓂᖏᓐᓅᖅᑕᐅᔪᑦ ᐃᐊᐴᑕᒥᑦ ᑕᒫᓂᖅᖠᖅᑐᑦ ᐊᓂᖅᓵᖅᑐᖅᑕᑉᑎᖕᓂᑦ 

ᒪᓕᒃᑕᐅᔪᒃᓴᖏᓐᓄᑦ (ᒪᓐᓃᑦ, 2016) ᖁᕕᐊᒋᔭᖃᕐᓂᕐᒧᑦ ᐊᒻᒪᓗ ᐱᓕᕆᕝᕕᒡᔪᐊᕐᓄᑦ ᐊᑐᖅᑕᐅᖃᑦᑕᖅᑐᓄᑦ, 

ᐱᔾᔪᑕᐅᔪᒧᑦ.  2019-ᒥᑦ, ᒪᕐᕉᒃ 77-ᖑᔪᓂᑦ ᐆᒃᑐᕋᐃᕝᕕᐅᔪᓂᑦ ᐅᖓᑕᐅᑦᑎᓚᐅᖅᑐᑦ ᖁᕕᐊᒋᔭᖃᕐᓂᕐᒧᑦ 

ᐊᑐᖅᑕᐅᔪᓄᑦ ᒪᓕᒃᑕᐅᔪᒃᓴᒧᑦ ᑲᑎᓗᒃᑖᖅᖢᒋᑦ ᐳᔪᖃᑖᖕᒧᑦ, ᐊᒻᒪᓗ ᐊᑕᐅᓯᒃᑲᓐᓂᖅ ᐆᒃᑐᕋᐃᕝᕕᐅᔪᖅ 

ᐅᖓᑕᐅᑦᑎᑉᓗᓂ ᐱᓕᕆᕝᕕᒡᔪᐊᕐᒧᑦ ᐊᑐᖅᑕᐅᔪᒧᑦ ᒪᓕᒃᑕᐅᔪᒃᓴᒥᑦ. ᑭᓯᐊᓂ ᑕᒪᓗᒃᑖᕐᒧᑦ, ᐋᖅᑭᒃᓯᒪᔪᖅ ᐳᔪᖃᑖᖕᒥᑦ 

(ᐱᔾᔪᑎᖃᕐᓂᖅᓴᐅᔪᖅ ᐅᔭᕋᒃᑕᕆᐊᓕᕆᓂᕐᒧᑦ) ᐊᑖᓃᓚᐅᖅᑐᖅ ᒪᓕᒃᑕᐅᔪᒃᓴᒦᑦᑐᒥᑦ. ᐊᖏᒡᓕᒋᐊᖅᓯᒪᔪᖅ 

ᐆᒃᑐᕋᖅᑕᐅᓯᒪᔪᒥᑦ ᐳᔪᖃᑖᖕᒥᑦ ᑕᐃᒪᐅᖃᑦᑕᖅᓯᒪᔪᖅ ᑕᐃᒪᙵᓂᑦ ᕿᑎᐊᓂᑦ 2017 ᓴᓇᕙᓪᓕᐊᒋᐊᕐᒪᑕ, ᑕᒪᓐᓇᓗ 

ᓂᕆᐅᓇᖅᖢᓂ. ᐅᔭᕋᒃᑕᕆᐊᕐᒥᑦ ᖃᓄᐃᓕᐅᕐᓂᖅᓴᐅᓯᒪᓕᕋᓗᐊᖅᑎᓪᓗᒋᑦ, ᐅᖓᑕᐅᑦᑎᓃᑦ ᐃᐊᐴᑕᐅᑉ 

ᒪᓕᒃᑕᐅᔪᒃᓴᖏᓐᓄᑦ ᖁᕕᐊᒋᔭᖃᕐᓂᕐᒧᑦ ᐊᑐᖅᑕᐅᔪᓄᑦ ᐃᓱᒪᒋᔭᐅᔪᑦ ᑕᐃᒪᐅᖃᑦᑕᕋᔪᙱᓐᓂᖏᓐᓄᑦ, 4% 

ᑐᖔᓃᖦᖢᑎᒃ ᑲᑎᓗᒃᑖᖅᖢᒋᑦ ᐳᔪᖃᑖᖕᒧᑦ ᐆᒃᑐᕋᐅᑕᐅᔪᑦ 2019-ᒥᑦ, ᐊᒻᒪᓗ 0%-ᖑᔪᑦ ᐋᖅᑭᐅᒪᔪᒥᑦ ᐳᔪᖃᑖᖕᒥᑦ 

ᐆᒃᑐᕋᖅᑕᐅᔪᓂᑦ.  

ᐊᑉᖁᑏᑦ ᑲᑎᓐᓂᖏᓐᓄᑦ (ᐊᐅᔭᒃᑯᑐᐃᓐᓇᖅ ᐆᒃᑐᕋᐃᓃᑦ), ᐳᔪᖃᑖᒃ ᐊᑦᑎᒃᓯᒋᐊᓚᐅᖅᑐᖅ ᐃᐊᐴᑕᒥᑦ 

ᒪᓕᒃᑕᐅᔪᒃᓴᖓᓂᑦ ᖁᕕᐊᒋᔭᖃᕐᓂᕐᒧᑦ ᐊᑐᖅᑕᐅᔪᓂᑦ ᐊᑯᓐᓂᖏᓐᓂᑦ 25 ᒦᑕᓂᑦ ᐊᒻᒪᓗ 100 ᒦᑕᓂᑦ ᐅᖓᓯᒃᑎᒋᔪᓂᑦ 

ᐊᑉᖁᑎᒥᑦ ᑕᒪᐃᓐᓂᑦ ᐆᒃᑐᕋᐃᓂᖃᖅᑎᓪᓗᒋᑦ. ᖃᓄᐃᖓᓂᐅᔪᑦ ᓇᓗᓇᐃᖅᓯᔪᑦ ᑕᒪᐃᓐᓄᑦ ᐅᔭᕋᒃᑕᕆᐊᕐᒥᑦ ᐊᒻᒪᓗ 

ᐅᑭᐅᓗᒃᑖᖅ ᐊᑉᖁᑎᒥᑦ, ᐱᐅᓛᒃᑯᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᖃᑦᑕᖅᑐᑦ ᐳᔪᖃᑖᖃᓗᐊᖅᑕᐃᓕᑎᑦᑎᓂᕐᒧᑦ 

ᐊᑐᓕᖅᑕᐅᓯᒪᔪᑦ ᒥᒃᖠᒋᐊᕐᓂᐊᕐᓗᓂ ᓯᓚᒧᐊᖅᑐᑦ. 

ᑲᑎᓯᒪᔪᑦ ᑕᒫᓂᖅᖠᖅᑐᑦ ᓱᓇᕋᓛᑦ (TSP, PM2.5, ᐊᒻᒪᓗ PM10) ᖃᐅᔨᓴᖅᑕᐅᓚᐅᖅᑐᑦ ᒪᕐᕉᖕᓂᑦ ᐃᓂᐅᔪᓂᑦ 

ᐊᑐᖅᖢᑎᒃ ᐊᓂᖅᓵᖅᑐᖅᑕᑉᑎᖕᓂᑦ ᐆᒃᑐᕋᐃᔾᔪᑎᓂᑦ ᐊᑯᓐᓂᖓᓂᑦ ᑕᖅᑮᓐᓇᕐᔪᐊᖅ ᐊᒻᒪᓗ ᐱᒋᐊᓵᖅᑎᓪᓗᒍ 



ᑎᕆᒡᓗᐃᑦ, 2019-ᒥᑦ. ᒪᓂᒪᔪᓗᒃᑖᑦ ᖃᓄᐃᖓᓂᐅᔪᑦ ᐊᑖᓃᓚᐅᖅᑐᑦ ᒪᓕᒃᑕᐅᔪᒃᓴᓂᑦ (ᓄᓇᕗᒻᒥ ᒐᕙᒪᒃᑯᑦ 

ᑕᒫᓂᖅᖠᖅᑐᑦ ᐊᓂᖅᓵᖅᑐᖅᑕᑉᑕ ᖃᓄᐃᓐᓂᖓᓄᑦ ᐊᑐᖅᑕᐅᔪᑦ/ᐳᕆᑎᔅ ᑲᓚᒻᐱᔭᒥᑦ ᑕᒫᓂᖅᖠᖅᑐᑦ 

ᐊᓂᖅᓵᖅᑐᖅᑕᑉᑎᖕᓄᑦ ᐱᔭᒃᓴᐅᑏᑦ) ᐊᑖᓃᓚᐅᖅᑐᑦ ᐊᖏᓛᒃᑯᑦ ᑲᑎᓯᒪᔪᑦ ᓇᓚᐅᑦᑖᖅᑕᐅᔪᓂᑦ FEIS-ᒥᑦ. 

ᓈᓴᐅᓯᕆᔾᔪᑕᐅᔪᑦ ᐊᕐᕌᒍᑕᒫᒃᑯᑦ ᐊᒥᓱᑦ ᐊᑕᐅᓯᙳᖅᖢᒋᑦ ᑲᑎᓯᒪᔪᑦ NO2 ᐊᒻᒪᓗ SO2 ᐊᑖᓃᓚᐅᖅᑐᑦ ᓄᓇᕗᒻᒥ 

ᒐᕙᒪᒃᑯᑦ ᑕᒫᓂᖅᖠᖅᑐᑦ ᐊᓂᖅᓵᖅᑐᖅᑕᑉᑕ ᖃᓄᐃᓐᓂᖓᓄᑦ ᐊᑐᖅᑕᐅᔪᓂᑦ, ᐊᒻᒪᓗ ᐊᑖᓃᖦᖢᑎᒃ FEIS-ᒥᑦ 

ᐊᖏᓛᒃᑯᑦ ᓇᓚᐅᑦᑕᖅᑕᐅᔪᑦ ᓈᓴᐅᑎᓄᑦ. ᐱᖓᓱᖓᓂᑦ ᐅᑭᐅᓂᐅᓕᓚᐅᖅᑐᖅ ᐅᖅᓱᕐᒥᑦ ᐃᓚᖃᖅᑐᓂᒃ 

ᖃᐅᔨᓴᐃᓂᕐᒥᒃ, ᐊᒻᒪᓗ ᖃᐅᔨᓐᓇᓚᐅᖏᑦᑐᑦ ᐊᖏᑎᒋᓂᐅᔪᓂᒃ ᓄᓇᒥᑦ ᐊᒻᒪᓗ ᓯᓚᒧᑦ ᖃᓄᐃᓕᐅᕐᓂᐅᔪᓂᒃ. 

ᐅᖃᖅᓯᒪᓂᖓᑐᑦ ᐊᓂᖅᓵᖅᑐᖅᑕᑉᑕ ᖃᓄᐃᓐᓂᖓᓄᑦ ᖃᐅᔨᓴᐃᓂᕐᒧᑦ ᐸᕐᓇᐅᑎᒥᑦ, ᓯᓚᓕᕆᔾᔪᑎᒥᒃ ᐃᓕᓯᓚᐅᖅᑐᑦ 

ᑕᓯᕐᔪᐊᕐᒥᑦ, ᐊᒻᒪᓗ ᖃᐅᑕᒫᒃᑯᑦ ᐊᒥᓱᑦ ᐊᑕᐅᙳᖅᖢᒋᑦ ᐊᓄᕆᑐᓂᕐᒥᒃ, ᓇᑭᑦ ᐊᓄᕆᖃᕐᓂᕐᒥᒃ, ᐆᓇᕐᓂᕐᒥᒃ, ᓯᕿᓂᕐᒥᑦ 

ᐆᓐᓇᖅᑐᒥᒃ, ᐊᒻᒪᓗ ᒪᖁᖕᓂᕐᓂᑦ ᑕᐃᒪᐅᔪᑦ. 

ᐃᑯᐊᓪᓚᒃᑎᑦᑎᕝᕕᐅᑉ ᑐᖅᖢᐊᖓᓂᒃ ᐆᒃᑐᕋᐃᓚᐅᖅᑐᑦ ᐋᒡᔪᓕᕐᕕᒃ, 2019-ᒥᑦ. ᐆᒃᑐᕋᖅᑕᐅᔪᑦ ᑲᑎᓯᒪᔪᑦ 

ᓄᖑᓱᐃᑦᑐᒥᒃ (mercury) ᐊᑖᓃᓚᐅᖅᑐᑦ ᓄᓇᕗᒻᒥ ᒐᕙᒪᒃᑯᑦ ᐊᑐᖅᑕᖓᑦ 20 µg/Rm3-ᒥᑦ ᐱᖓᓱᓂᑦ 

ᐆᒃᑐᕋᖅᑕᐅᔪᓗᒃᑖᓂᑦ. ᐆᒃᑐᕋᖅᑕᐅᔪᑦ ᑲᑎᓯᒪᔪᑦ ᑲᑎᓗᒃᑖᖅᖢᒋ ᑕᐃᔮᒃᓯᓐ (dioxins) ᐊᒻᒪᓗ ᕘᕌᓐᓂᒃ (furans) 

ᐊᑖᓃᓚᐅᕐᒥᔪᑦ ᓄᓇᕗᒻᒥ ᒐᕙᒪᒃᑯᑦ ᐊᑐᖅᑕᖓᑦ (80 pg TEQ / Rm³ @ 11 % v/v O2) ᐱᖓᓱᓂᑦ 

ᐆᒃᑐᕋᖅᑕᐅᔪᓗᒃᑖᓂᑦ. 

ᐊᒡᓃᑯᒃᑯᑦ ᑲᓇᑕᒥᑦ ᐊᕙᑎᓕᕆᔨᒃᑯᑦ ᐱᐅᖏᑦᑐᓂᒃ ᓯᓚᒧᑦ ᐊᓂᐊᔪᓂᒃ ᐅᖃᐅᓯᖃᕐᓂᕐᒧᑦ ᑐᕌᖓᔪᖅ (GHGRP) 

ᐊᑐᖁᔭᐅᔪᑦ ᖃᐅᔨᓴᕐᓂᐊᕐᓗᒋᑦ ᐱᐅᖏᑦᑐᑦ ᓯᓚᒧᑦ ᐊᓂᐊᔪᑦ. ᓈᓴᐅᓯᕆᔭᐅᓯᒪᔪᑦ ᐊᓂᐊᔪᑦ ᑕᓯᕐᔪᐊᕐᒥᑦ (ᐃᓚᐅᑉᓗᓂ 

ᑲᖏᖅᖠᓂᕐᒥᑦ ᐊᐅᓛᖅᑎᑦᑎᓃᑦ) ᐅᖃᐅᓯᐅᓂᐊᖅᑐᑦ ᒪᓕᒐᓂᒃ ᑲᒪᔪᓄᑦ ᒪᓐᓃᑦ, 2020 ᑭᒡᓕᒋᔭᐅᔪᖅ 

ᑎᑭᐅᑎᖅᑳᖅᑎᓐᓇᒍ. 

ᖃᐅᔨᓴᐃᓂᕐᒧᑦ ᖃᓄᐃᖓᓂᐅᔪᑦ 2019-ᒥᑦ ᓈᒻᒪᐅᑎᓯᒪᓚᐅᕐᒪᑕ ᐊᓂᖅᓵᖅᑐᖅᑕᑉᑕ ᖃᓄᐃᓐᓂᖓᓄᑦ ᐊᒻᒪᓗ FEIS-ᒥᑦ 

ᓇᓚᐅᑦᑖᖅᑕᐅᔪᓄᑦ, ᐊᑐᖅᑕᐅᓂᐊᖅᑐᓂᒃ ᐊᐅᓚᑦᑎᓂᕐᒨᖓᔪᓂᒃ ᐸᕐᓇᐅᑕᐅᙱᑦᑐᑦ. ᖃᓄᖅᑑᕆᓃᑦ ᑕᒪᐅᔪᑦ 

ᑲᑎᖅᓱᐃᓂᖃᒃᑲᓐᓂᕐᓂᐊᕐᓗᓂ ᑕᒫᓂᖅᖠᖅᑐᓂᒃ ᓱᓇᕋᓛᑦ ᓈᓴᐅᑎᖏᓐᓂᒃ/ᑎᑎᖅᑲᖏᓐᓂᑦ 2020-ᒥᑦ. 

  



Noise monitoring report/ ᓇᐃᓈᖅᓯᒪᔪᖅ 
ᒪᓕᒃᖢᒍ ᐊᕙᑎᓕᕆᔨᒃᑯᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᖓ ᓈᓴᐅᑎ 006, ᐊᒻᒪᓗ ᐅᖃᖅᓯᒪᓂᖓᑐᑦ 

ᓂᐱᖃᓗᐊᖅᑕᐃᓕᓂᕐᒧᑦ ᐊᒻᒪᓗ ᖃᐅᔨᓴᐃᓂᕐᒧᑦ ᐸᕐᓇᐅᑎᒥᑦ (ᐱᖓᓱᖓ; ᓇᑦᑎᐊᑦ, 2020), ᐊᒡᓃᑯ ᐄᒍ 

ᐅᔭᕋᒃᑕᕆᐊᓕᕆᔨᒃᑯᑦ (ᐊᒡᓃᑯᒃᑯᑦ) ᖃᐅᔨᓴᐃᖃᑦᑕᖅᑐᑦ ᓯᓚᒥᑦ ᓂᐱᖃᕐᓂᕐᒥᑦ ᑕᓯᕐᔪᐊᕐᒥᑦ. ᐱᔭᒃᓴᖓ ᓂᐱᒥᒃ 

ᖃᐅᔨᓴᐃᓂᖅ ᐆᒃᑐᕋᕐᓂᐊᕐᓗᒋᑦ ᓂᐱᖃᕐᓃᑦ ᓇᓃᓐᓂᖏᑦ ᓯᑕᒪᐅᔪᓂᑦ ᓯᕗᓂᐊᒍᑦ ᓇᓗᓇᐃᖅᑕᐅᓯᒪᔪᑦ 

ᖃᐅᔨᓴᐃᕝᕕᐅᔪᓂᑦ 24 ᐃᑲᕐᕋᐃᑦ ᐅᖓᑖᓄᑦ. ᖃᓄᐃᖓᓂᐅᔪᑦ ᖃᓄᐃᓐᓂᖅᓴᐅᓂᖏᓐᓅᖅᑕᐅᔪᑦ FEIS-ᒥᑦ 

ᓇᓚᐅᑦᑖᖅᑕᐅᔪᓂᑦ ᐃᑲᕐᕋᓄᑦ 24-ᓄᑦ, Leq-ᐅᓐᓄᒃᑯᑦ ᐋᖅᑭᐅᒪᓂᖓᓄᑦ ᑐᕌᒐᖅ, ᐊᒻᒪᓗ ᐅᔭᕋᒃᑕᕆᐊᕐᒥᑦ ᓂᐱᖃᕐᓂᕐᒧᑦ 

ᖃᐅᔨᓴᐃᓂᕐᒧᑦ ᐋᖅᑭᐅᒪᔪᖅ. 

ᐊᓄᕆᑐᖃᑦᑕᕐᓂᖓᓄᑦ ᒥᒃᖠᒋᐊᖅᓯᒪᕐᔪᐊᖅᑐᑦ ᒪᓂᒪᔪᑦ ᓈᓴᐅᑏᑦ/ᑎᑎᖅᑲᐃᑦ, ᐱᓕᕆᔩᑦ ᒪᕐᕉᖕᓂᒃ ᐊᒥᓲᓂᖅᓴᓂᒡᓘᓐᓃᑦ 

ᖃᐅᔨᓴᐃᓂᖃᒃᑲᓐᓂᕐᓂᐊᖅᑐᑦ ᐊᑐᓂ ᐃᓂᐅᔪᓂᑦ, ᒪᕐᕉᖕᓄᑦ ᓯᑕᒪᓄᑦ ᐊᑐᓂ ᐅᑉᓗᕐᓅᓇᔭᖅᖢᑎᒃ. 2019-ᒥᑦ, ᒪᕐᕉᖕᓂᒃ 

ᐊᒥᓲᓂᖅᓴᓂᒡᓘᓐᓃᑦ ᖃᐅᔨᓴᐃᓂᖃᒃᑲᓐᓂᕐᓂᐊᖅᑐᑦ ᐃᓂᐅᔪᓗᒃᑖᓂᑦ(NPOR005, NPOR006, NPOR008 ᐊᒻᒪᓗ 

NPOR017). ᖃᓄᐃᖓᓂᖓᓄᑦ ᐱᓕᕆᐊᕐᒧᑦ ᓇᓗᓇᐃᒃᑯᑎᒥᑦ, NPOR014 ᖃᐅᔨᓴᖅᑕᐅᔭᕆᐊᖃᓚᐅᖏᑦᑐᖅ 2019-

ᒥᑦ, ᖃᓄᐃᓕᐅᕐᓂᐅᔪᑦ ᐱᔾᔪᑎᖃᓚᐅᕐᒪᑕ Discovery ᓄᓇᒥᑦ ᐃᓗᑦᑐᖅᓯᒪᔪᑦ ᐱᑕᖃᓕᖃᑦᑕᓚᐅᖏᒻᒪᑕ. 

ᓯᕗᓪᓕᖅᐹᒥᑦ ᖃᐅᔨᓴᐃᓂᖃᓚᐅᖅᑐᑦ NPOR005-ᒥᑦ (ᐱᖃᑎᖓ NPOR006), ᐱᑕᖃᐅᕐᓂᖏᓐᓄᑦ ᓈᓴᐅᑏᑦ 

ᐃᒡᓗᕐᔪᐊᕋᓛᕐᒥᑦ ᐅᑭᐅᑉ ᐃᓚᖓᒍᑦ ᐊᑐᖅᑕᐅᖃᑦᑕᖅᑐᒥᑦ NPOR006 ᐊᑭᐊᓃᑦᑐᖅ ᐊᔪᖅᑎᑦᑎᓚᐅᕐᒪᑦ 

ᓈᓴᐅᑎᓂᒃ/ᑎᑎᖅᑲᓂᒃ ᑐᑭᓕᐅᕆᓂᕐᓂᒃ ᐃᓂᐅᔪᒧᑦ. ᑭᓯᐊᓂ, ᐃᒡᓗᕐᔪᐊᕋᓛᖅ NPOR006-ᒥᑦᑐᖅ 

ᐱᑕᖃᖅᑑᔭᓚᐅᖏᑦᑐᖅ ᖃᐅᔨᓴᐃᓂᖃᖅᑎᓪᓗᒋᑦ 2019-ᒥᑦ, ᑕᐃᒪᓐᓇᒧᑦ ᖃᓄᐃᖓᓂᐅᔪᑦ ᑕᒪᐃᓐᓄᑦ ᐃᓂᐅᔪᓄᑦ 

ᑕᐃᒪᐅᔪᑦ. 

ᑭᖑᓂᐊᒍᑦ ᐱᓕᕆᐊᖑᖅᑳᖅᑎᓪᓗᒋᑦ ᓈᓴᐅᑏᑦ/ᑎᑎᖅᑲᐃᑦ ᒪᓕᒃᖢᒋᑦ ᐊᑐᖅᑕᐅᖃᑦᑕᖅᑐᑦ (ᐃᐊᐴᑕᒥᑦ 

ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦᑕ ᒪᓕᒐᖓ 038), ᓈᒻᒪᒃᑐᓂᒃ ᐊᑐᖅᑐᓂᒃ ᓈᓴᐅᑏᑦ/ᑎᑎᖅᑲᐃᑦ ᒪᓂᒪᓚᐅᖅᑐᑦ 

ᓈᓴᐅᓯᕆᓂᐊᖅᖢᓂ ᒪᕐᕈᓪᓗᐊᓂᒃ 24 ᐃᑲᕐᕋᓄᑦ ᓈᓴᐅᑎᓂᒃ ᐊᑐᓂ ᖃᐅᔨᓴᐃᕝᕕᐅᔪᓄᑦ 2019-ᒥᑦ. ᑭᖑᓪᓕᖅᐹᑦ 

ᓈᓴᐅᑏᑦ ᑕᑯᒃᓴᐅᔪᑦ ᑎᑎᖅᑲᖅ 1-ᒥᑦ. 

ᐅᖓᑕᐅᑦᑎᓂᖃᓚᐅᖏᑦᑐᖅ ᐅᔭᕋᒃᑕᕆᐊᕐᒥᑦ ᓂᐱᒥᒃ ᖃᐅᔨᓴᐃᓂᕐᒧᑦ ᐊᑐᖅᑕᐅᔪᒥᑦ (45 dBA, 24-h Leq) 

ᐅᕝᕙᓘᓐᓃᑦ ᐅᓐᓄᒃᑯᑦ ᐋᖅᑭᐅᒪᔪᒧᑦ (40 dBA).  

NPOR005 ᐊᒻᒪᓗ NPOR008-ᓄᑦ, ᐆᒃᑐᕋᖅᑕᐅᔪᓂᒃ ᐅᖓᑕᐅᑦᑎᓂᖃᓚᐅᖏᑦᑐᖅ FEIS-ᒥᑦ ᓇᓚᐅᑦᑖᖅᑕᐅᔪᓂᑦ 

ᐃᓂᐅᔪᓄᑦ. NPOR006-ᒧᑦ, ᐱᖃᑖ ᒪᕐᕉᔪᓂᑦ 24 ᐃᑲᕐᕋᓄᑦ Leq ᐆᒃᑐᕋᐃᓃᑦ ᐅᖓᑕᐅᑦᑎᓚᐅᖅᑐᑦ FEIS-ᒥᑦ 

ᓇᓚᐅᑦᑖᖅᑕᐅᔪᑦ 39.8 dBA-ᓂᒃ, ᐅᕙᓂ 40.2 dBA. ᕿᒥᕐᕈᔭᐅᖕᒪᑕ ᓂᐱᓕᐅᖅᓯᒪᔪᑦ ᓇᓗᓇᐃᖅᓯᔪᖅ ᐱᔾᔪᑕᐅᔪᖅ 

ᖁᑦᑎᒃᓯᓯᒪᓂᖓ ᑭᒡᓕᐅᔪᒧᑦ (ᐊᓄᕆ ᑐᓴᖅᓴᐅᔪᖅ), ᐊᑯᑉᓕᖅᓯᒪᑉᓗᓂ ᖃᑯᑎᒃᑯᑦ ᐊᑐᖅᑕᐅᔪᒃᓴᐃᑦ ᖁᖁᐊᖅᑐᓂᒃ. 

NPOR017-ᒧᑦ, ᐃᓚᖓᑦ ᐱᖓᓲᔪᓂᑦ 24 ᐃᑲᕐᕋᓂᑦ Leq ᐆᒃᑐᕋᐃᓃᑦ ᐅᖓᑕᐅᑦᑎᓚᐅᖅᑐᑦ FEIS-ᒥᑦ 

ᓇᓚᐅᑦᑖᖅᑕᐅᔪᑦ43.4 dBA-ᓂᒃ, ᐅᕙᓂ 45.0 dBA. ᐅᖓᑕᐅᑦᑎᓂᖅ ᐱᔾᔪᑕᐅᔪᖅ ᐃᖏᕐᕋᔭᒃᐸᓗᒃᑐᑦ ᐊᒻᒪᓗ 

ᑎᖕᒥᓲᑦ ᖁᓚᐅᑦᑐᑦ, ᖃᑯᑎᒃᑯᑦ ᐊᑕᐅᑦᑎᒃᑯᑦ ᑎᖕᒥᐊᖅᐸᓗᖃᑦᑕᖅᖢᑎᒃ. ᑕᒪᐃᓐᓄᑦ, ᐅᖓᑕᐅᑦᑎᓃᑦ (<3 dBA)-

ᖑᖕᒪᑕ, ᑕᐃᒪᐅᑉᓗᓂ ᐊᑕᐅᓰᖅᖢᒍ ᖃᐅᔨᓴᐃᓂᕐᒥᑦ, ᐊᒻᒪᓗ ᓂᐱᖃᕐᓂᕐᒥᑦ ᖃᐅᔨᓴᐃᓂᖅ ᐅᖓᑕᐅᑦᑎᓚᐅᖏᒻᒪᑦ, 

ᖃᐅᔨᓴᖅᑕᐅᒃᑲᓐᓂᓚᐅᖏᑦᑐᑦ.  

ᐅᑉᓗᒥᒧᑦ ᑎᑭᖦᖢᒍ, ᐅᔭᕋᒃᑕᕆᐊᕐᒥᙶᖅᑐᒥᑦ ᐅᓐᓂᕐᓘᑎᑕᖃᓚᐅᖏᑦᑐᖅ ᓂᐱᖃᕐᓂᕐᒧᑦ  ᑕᓯᕐᔪᐊᕐᒥ. 



 

ᑎᑎᖅᑲᖅ 1. ᓇᐃᓈᖅᓯᒪᔪᖅ ᓂᐱᖃᕐᓂᕐᒧᑦ ᖃᐅᔨᓴᐃᓂᕐᒥᑦ ᖃᓄᐃᖓᓂᐅᔪᑦ 2019-ᒥᑦ. “NM”-ᓚᓯᒪᔪᖅ ᓇᓗᓇᐃᖅᓯᔪᖅ ᐆᒃᑐᕋᐃᓂᖃᕆᐊᖃᙱᒻᒪᑦ. ᓈᓴᐅᑏᑦ ᐅᖓᑕᐅᑦᑎᔪᑦ 
FEIS-ᒥᑦ ᓇᓚᐅᑦᑖᖅᑕᐅᔪᓂᑦ ᕿᕐᓂᖅᓯᓯᒪᔪᑦ. ᓈᓴᐅᑎᓂᒃ ᐅᖓᑕᐅᑦᑎᓂᖃᓚᐅᖏᑦᑐᖅ ᐅᔭᕋᒃᑕᕆᐊᕐᒥᑦ ᓂᐱᖃᕐᓂᕐᒧᑦ ᖃᐅᔨᓴᐃᓂᕐᒥᑦ. 

ᓇᓂ 
ᖃᐅᔨᒋᐊᖃᑦᑕᕐᓂᖅ 

ᐱᒋᐊᖅᑐᖅ 
ᖃᐅᔨᓴᐃᓂᖅ 
ᐃᓱᓕᑦᑐᖅ 

ᓂᐱᖃᕐᓂᕐᒥᑦ 
ᖃᐅᔨᓴᐃᓂᕐᒧᑦ 
ᐊᑐᖅᑕᐅᔪᖅ  
Leq(24 ᐃᑲᕐᕋᓄᑦ)  

(dBA) 

FEIS-ᒥᑦ 
ᓇᓚᐅᑦᑖᖅᑕᐅᔪᑦ  

Leq(24 ᐃᑲᕐᕋᓄᑦ) 
(dBA) 

ᐆᒃᑐᕋᖅᑕᐅᔪᖅ  
Leq (24 

ᐃᑲᕐᕋᓄᑦ) 
(dBA) 

ᖃᓄᐃᖓᓂᖓ 
ᑐᕌᖅᑕᐅᔪᖅ 

Leq (ᐅᓐᓄᒃᑯᑦ) 
(dBA) 

ᐆᒃᑐᕋᖅᑕᐅᔪᖅ  
Leq (ᐅᓐᓄᒃᑯᑦ) 

(dBA) 

NPOR005 

09/05/2019 
15:22 

09/07/2019 
7:38 

45 36.3 
35.6 

40 
34.0 

09/12/2019 
9:02 

09/15/2019 
16:31 

35.1 33.0 

NPOR006 

09/12/2019 
8:42 

09/15/2019 
16:19 

45 39.8 
40.2 

- 
- 

09/20/2019 
12:56 

09/22/2019 
13:40 

39.6 - 

NPOR008 

09/08/2019 
14:55 PM 

09/11/2019 
14:17 

45 41.7 

39.5 

40 

36.3 

09/22/2019 
15:09 

09/24/2019 
18:59 

34.9 38.5 

10/03/2019 
11:19 

10/06/2019 
15:07 

36.9 34.6 

NPOR014 NM NM 45 44.7 NM - - 

NPOR017 

09/08/2019 
9:03 

09/10/2019 
16:06 

45 43.4 

45.0 

- 

- 

09/22/2019 
10:07 

09/25/2019 
14:16 

38.6 - 

10/03/2019 
15:51 

10/06/2019 
14:32 PM 

42.5 - 



Stack Testing report/ᓇᐃᓈᖅᓯᒪᔪᖅ 

Consulair ᐱᔭᕆᐊᖃᖅᑎᑕᐅᓚᐅᖅᑐᖅ ᐊᒡᓃᑯ ᐄᒍ ᐅᕋᒃᑕᕆᐊᓕᕆᔨᒃᑯᓐᓄᑦ, ᑕᓯᕐᔪᐊᕐᒥᑦ ᓯᓚᒧᑦ ᐊᓂᐊᔪᓂᒃ 

ᖃᓄᐃᖓᔪᓕᕆᓂᐊᖅᖢᑎᒃ ᐃᑯᐊᓪᓚᒃᑎᕆᕝᕕᖕᒥᑦ ᓯᓚᒧᐊᕆᐊᕐᓂᖓᓂᑦ 25 ᑭᓛᒥᑕᓂᒃ ᐅᐊᖕᓇᖓᓂᑦ ᑲᖏᖅᖠᓂᖅ, 

ᓄᓇᕗᒻᒥ ᐅᖓᓯᒃᑎᒋᔪᖅ ᐃᓚᒋᔭᐅᑉᓗᓂ ᐊᕙᑎᓕᕆᓂᕐᒧᑦ ᒪᓕᒋᐊᖃᕐᓂᐅᔪᓄᑦ. ᐱᓕᕆᐊᖑᓕᓚᐅᖅᑐᑦ ᐋᒡᔪᓕᕐᕕᒃ 15-ᒥᑦ 

ᐋᒡᔪᓕᕐᕕᒃ 19-ᒧᑦ, 2019-ᒥᑦ. 

ᐱᔭᒃᓴᐅᑎᖓ ᓯᓚᒧᐊᖅᑐᓂᒃ ᐆᒃᑐᕋᐃᓂᖅ ᐃᒪᓐᓇᐃᓚᐅᖅᑐᖅ: 

• ᕿᒥᕐᕈᓗᒋᑦ ᖃᓄᐃᓕᐅᕐᓂᐅᔪᑦ ᑐᖅᖢᐊᕐᒥᑦ ᐅᖅᓱᒥᒃ ᑯᕕᓂᖅ; 

• ᕿᒥᕐᕈᓗᒋᑦ ᑲᑎᓯᒪᔪᑦ ᐊᒻᒪᓗ ᐊᓂᐊᔪᓄᑦ ᓈᓴᑎᐅᔪᖅ ᐃᓗᐊᓃᓗᐊᖅᑐᓂᑦ ᐊᓂᐊᔪᑦ ᐃᑯᐊᓪᓚᒃᑎᑦᑎᕝᕕᖕᒥᑦ; 

• ᖃᓄᐃᓐᓂᖅᓴᐅᓂᖏᓐᓅᕐᓗᒋᑦ ᐱᐅᖏᑦᑐᑦ ᓯᓚᒧᑦ ᐊᓂᐊᔪᓄᑦ ᖃᓄᐃᖓᓂᐅᔪᑦ ᐊᑐᖅᑕᐅᖃᑦᑕᖅᑐᓄᑦ; 

• ᐆᒃᑐᕋᐃᓃᑦ ᐃᒃᐱᒍᓱᖕᓂᖃᕐᓗᑎᒃ ᐃᓕᑕᕆᔭᐅᓯᒪᔪᑦ ᖃᓄᐃᓐᓂᕐᒧᑦ ᐊᐅᓚᑦᑎᓂᕐᒨᖓᔪᑦ. 

ᓇᐃᓈᖅᓯᒪᔪᖅ ᖃᓄᐃᖓᓂᐅᔪᓄᑦ ᐱᔭᐅᔪᑦ ᐱᓕᕆᐊᖃᖅᑎᓪᓗᒋᑦ ᑕᐃᒪᐅᔪᑦ ᐅᕙᓂ ᑎᑎᖅᑲᒥᑦ.  

ᓇᐃᓈᖅᓯᒪᔪᑦ ᖃᓄᐃᖓᓂᐅᔪᓄᑦ 

ᒥᑭᔫᑎᐅᔪᖅ 
ᑲᑎᓯᒪᔪᑦ (mg/m3R) 15.3 
ᑲᑎᓯᒪᔪᑦ (mg/m3R at 11% O2) 22.0 
ᐊᓂᐊᔪᖅ (kg/h) 0.0832 

ᑲᑎᖦᖢᒋᑦ ᓴᕖᑦ 
ᑲᑎᓯᒪᔪᑦ (µg/m3R) 9 340 
ᑲᑎᓯᒪᔪᑦ (µg/m3R at 11% O2) 13 500 
ᐊᓂᐊᔪᖅ (g/h) 50.6 

ᓄᖑᓱᐃᑦᑐᖅ (MERCURY) 
ᑲᑎᓯᒪᔪᑦ (µg/m3R) 0.262 
ᑲᑎᓯᒪᔪᑦ (µg/m3R at 11% O2) 0.376 
ᐊᑐᖅᑕᐅᔪᖅ (µg/m3R at 11% O2) 20 
ᐊᓂᐊᔪᖅ (g/h) 0.00144 

ᕼᐊᑐᕈᔾᔨᓐ ᑯᓘᕋᐃᑦ (HYDROGEN CHLORIDE) 
ᑲᑎᓯᒪᔪᑦ (µg/m3R) 58.2 
ᐊᓂᐊᔪᖅ (kg/h) 0.326 

SVOC (PCDD/F) 
ᑲᑎᓯᒪᔪᑦ (ng TEQ/m3R) 0.0398 
ᑲᑎᓯᒪᔪᑦ (ng TEQ/m3R at 11% O2) 0.0551 
ᐊᑐᖅᑕᐅᔪᖅ (ng TEQ/m3R at 11% O2) 0.08 
ᐊᓂᐊᔪᖅ (µg/h) TEQ 0.243 

ᑖᑉᓱᒧᙵ ᑐᕌᖓᔪᒧᑦ, ᐊᑐᖅᑐᑦ ᐊᑐᖅᑕᐅᔪᑦ ᑕᐃᔮᒃᓯᓐᓄᑦ (dioxins) ᐊᒻᒪᓗ ᕘᕌᓐᓄᑦ (furans) (PCDD/F) ᐊᒻᒪᓗ 

ᓄᖑᓱᐃᑦᑐᒧᑦ (mercury) (Hg) ᑎᑭᐅᑎᔭᐅᓯᒪᔪᑦ.  



ᑐᖅᖢᐊᕐᒥᑦ ᐅᖅᓲᑉ ᐃᓗᐊᓃᑦᑐᑦ (ᓇᐃᓈᖅᓯᒪᔪᖅ) 

ᑐᖅᖢᐊᕐᒥᑦ ᐅᖅᓲᑉ ᐃᓗᐊᓃᑦᑐᑦ 
ᐆᓇᕐᓂᖅ (OC) 713.6 
ᖃᐅᓯᕐᓂᖃᕐᓂᖅ (% v/v) 6.3 
ᓴᙱᓂᖓ (m/s) 10.0 
ᐊᖏᑎᒋᓂᖓ ᑯᕕᓂᐅᑉ (m3/h) 19 262 
ᐊᖏᑎᒋᓂᖓ ᑯᕕᓂᐅᑉ (m3R/h) 5 445 
O2 (% vs) 14.0 
CO2 (% vs) 5.2 
CO (ppmv) 1.5 

ᐆᒃᑐᕋᐃᓂᖃᓚᐅᖅᑐᑦ ᒪᓕᒃᖢᒋᑦ ᒪᓕᒐᐃᑦ ᐱᔭᕆᐊᖃᕐᓂᐅᔪᒥᑦ ᐅᓂᑉᑳᖅ ᓈᓴᐅᑎ EPS 3/UP/2, ᐃᓚᐅᑉᓗᓂ ᐋᖅᑭᐅᒪᔪᑦ 

ᐃᒪᓐᓈᖅᑑᑕᐅᔪᑦ “ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ” (ECCC)-ᑯᓐᓄᑦ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᐃᓗᐊᓂᑦ “ᑲᓇᑕᒥᑦ ᐊᕙᑎᓕᕆᔨᒃᑯᑦ, ᑲᓇᑕᒥᑦ ᐃᑯᐊᓪᓚᒃᑎᑦᑎᔾᔪᑎᒥᒃ ᐆᒃᑐᕋᐃᓂᖅ ᐊᒻᒪᓗ ᕿᒥᕐᕈᓂᕐᒧᑦ 

ᑐᕌᖓᔪᖅ: ᐱᐅᖏᑦᑐᓂᒃ ᓯᓚᒧᐊᖅᑐᓂᒃ ᐊᐅᓚᑦᑎᓂᕐᒧᑦ ᐊᑐᖅᑐᑦ”. ᐅᓂᑉᑳᖅ ᓈᓴᐅᑎᖓ EPS 3/UP/2, ᐋᑐᕚ, 1986. 

